
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 25, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᓐᓂᐊᕼᐋᖅᑎᓪᓗᑕ ᒥᔅ ᖁᐊᓴ, ᑐᒃᕼᐄᐊᓐᓂᒃᑯᑦ 

ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

(ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᑎᐅᖃᑎᒃᑳ, ᑐᙵᓱᒋᔅᓯ ᒪᓕᒐᓕᐅᕝᕕᒻᒧᓐ. ᓄᓇᕗᒻᒥᐅᑕᐃᑦ ᑕᑯᕋᓐᓈᖅᑐᐃᓐ 

ᑎᕖᒃᑯᑦ ᓈᓚᐅᑎᒃᑯᓪᓘᓐᓃᑦ ᓈᓚᑦᑐᐃᑦ ᑐᙵᓱᓪᓕ. ᑲᔪᓯᒋᐊᓚᐅᖏᓐᓂᓐᓂ, ᓇᒡᓕᒍᓱᓐᓂᕐᓂ ᐅᖃᐅᔾᔨᒍᒪᒐᒪ 

ᐃᓚᖓ ᑐᓵᔨᖁᑎᑦᑕ ᐃᓚᒋᔭᖏᓐᓂ, ᐊᒻᒪ ᐃᖃᓗᒃᑑᑦᑎᐊᕐᒥᐅᓂ. 

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᔅᓴᖏᓐ. ᓄᓇᕘᑉ ᓯᕗᓕᖅᑎᖓ, ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 220 - 6(2): ᓄᓇᕘᑉ ᐊᖏᕈᑎᔾᔪᐊᖓ 30 ᐊᕐᕌᒍᑖᕐᓂᐊᓕᖅᑐᖅ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. ᐃᓚᑯᓗᖏᑦ ᑕᐃᒃᑯᐊ ᐅᖃᐅᓯᕆᔭᑎᑦ ᐃᓱᒪᒋᕙᕗᓐ.  

 

(ᑐᓵᔨᒃᑰᓕᖅᑐᖅ) ᐅᖃᖅᑎᑦᑎᔩᑦ, ᖁᕕᐊᓲᑎᖃᖅᑎᓪᓗᑕ ᓄᓇᕗᒻᒥ ᕿᑲᕐᓇᐅᑎᓪᓗᒍ ᑕᕝᕙᓂ ᐊᕐᕌᒍᒥ, 

ᓇᓗᓇᐃᖅᓯᓂᐊᖅᐳᒍᑦ 30-ᓂ ᐊᕐᕌᒍᓂᒃ ᓄᓇᕗᒻᒥ ᐊᖏᕈᑎᒥ ᐱᖁᔭᕐᒥ ᐊᒻᒪ ᓄᓇᕗᒻᒥ ᐱᖁᔭᖓ 

ᑲᔪᓯᑎᑕᐅᓚᐅᕐᒪᑦ ᒪᓕᒐᓕᐅᕐᕕᕐᔪᐊᕐᒥ ᔪᓚᐃ 9, 1993-ᒥ.  

 

ᑕᐃᑲᓂ ᐅᓪᓗᖓᓂ, ᑯᐃᓐ ᑭᒡᒐᖅᑐᖅᑎᖓ ᐃᓕᑕᖅᓯᓚᐅᖅᑐᖅ ᓄᓇᕗᒻᒥ ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ 

ᐱᔪᓐᓇᐅᑎᖏᓐᓂᒃ ᐊᒻᒪᓗ ᓄᓇᒥᒃ ᐊᒻᒪᓗ ᓄᓇᒥᐅᑕᓂᒃ ᐊᐅᓚᑦᓯᓂᕐᒧᑦ ᐱᔪᓐᓇᐅᑎᓂᒃ ᐅᖓᑖᓄᑦ 1.9 ᒥᓕᐊᓐ 

ᑭᑉᐹᕆᒃᑐᑦ ᑭᓚᒦᑕᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑲᓇᑕ ᑐᓂᓯᓚᐅᓚᐅᕆᕗᖅ ᓄᓇᖁᑎᑖᖅᑎᑦᑎᓪᓗᑎᑦ 

351,000−ᓂᒃ ᑭᑉᐹᕆᒃᑐᓂᒃ ᑭᓗᒦᑕᓂᒃ ᓄᓇᒥᒃ ᐃᓄᖕᓄᑦ.  

 

ᐅᖃᖅᑎᑦᑎᔩ, ᓄᓇᑖᕈᑎᕗᑦ ᐅᕙᑦᑎᓃᑦᑐᖅ ᖃᐅᑕᒫᑦ. ᓇᓗᓇᐃᖅᓯᒍᑕᐅᔪᖅ ᒐᕙᒪᒃᑯᑦ ᐱᖁᔭᖏᓐᓂᒃ, 

ᐱᓕᕆᖃᑎᒌᓐᓂᖏᓐᓂᒃ ᒐᕙᒪᒃᑯᑦ ᐃᓄᐃᓪᓗ, ᐊᒻᒪᓗ ᐱᓕᕆᐊᕗᑦ ᓴᐳᔾᔨᓂᕐᒥᒃ ᓄᓇᑦᑎᓐᓂᒃ, ᐃᒪᑦᑎᓐᓂᒃ, 

ᐆᒪᔪᓂᓪᓗ.  

 

ᐅᓪᓗᒥ, ᐃᓕᓴᖅᓯᔪᒪᕗᖓ ᓄᓇᕗᑦ ᑐᙵᕕᒃᑯᓐᓂᒃ ᐱᓕᕆᐊᖃᓚᐅᕐᓂᖏᓐᓄᑦ ᓴᖅᑭᑎᑦᑎᓂᕐᒥᒃ ᓄᓇᑦᑎᓐᓂᒃ 

ᐊᑐᓕᖅᑎᑦᑎᓂᕐᒥᒡᓗ ᓄᓇᕗᒻᒥ ᐊᖏᖃᑎᒌᒍᑎᒥ. ᑲᑐᔾᔨᓗᑕ ᖁᕕᐊᓲᑎᖃᖅᐳᑦ ᒐᕙᒪᒃᑯᑦ ᐊᒻᒪ ᐃᓄᐃᑦ 

ᑲᑐᔾᔨᖃᑎᒌᑦ ᐱᓕᕆᖃᑎᒌᓂᒃ.   

 

ᐊᕐᕌᒍ, ᐄᐳᓗ 1-ᒥ, ᖁᕕᐊᓲᑎᖃᕐᓂᐊᖅᑐᒍᑦ 25-ᓂ ᐊᕐᕌᒍᖃᓕᕐᓂᖓᓂᒃ ᓄᓇᕘᖑᓕᖅᑎᓪᓗᒍ ᓇᒻᒥᓂᖅ 

ᒐᕙᒪᒋᔭᐅᓗᓂ − ᐱᓪᓗᐊᑕᐅᓪᓗᓂ ᐊᓂᒍᖅᑕᐅᔪᖅ ᓄᓇᕗᒻᒥ ᐊᖏᕈᑎᒧᑦ ᐊᒻᒪ ᑲᓇᑕᒥ ᐱᖁᔭᕐᔪᐊᑉ 

ᐱᐅᓯᕆᕙᓚᐅᖅᑕᖏᓐᓂᒃ.  

ᐅᖃᖅᑎᑦᓯᔩ, ᓄᓇᕗᑦ ᐅᓪᓗᖓ, 30-ᓂ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᐊᑎᓕᐅᖅᑕᐅᓚᐅᖅᓯᒪᔪᒥᑦ ᓄᓇᕗᒻᒥ 

ᐊᖏᕈᑎᒥᑦ, ᓄᓇᕗᒻᒥᐅᓕᒫᑦ ᖃᐃᖁᕙᒃᑲ ᖁᕕᐊᓲᑎᖃᖅᑎᓪᓗᑕ ᐃᓕᖅᑯᓯᑦᑎᓐᓂᑦ, ᐅᖃᐅᓯᑦᑎᓐᓂᑦ, 

ᒪᑭᒪᔪᓐᓇᕐᓂᑦᑎᓐᓂᓪᓗ ᓄᓇᓕᑦᑎᓐᓂᑦ.  

 

ᐃᖅᑲᐅᒪᓂᐊᖅᐳᒍᑦ ᓴᙱᔪᓂᒃ ᓯᕗᓕᖅᑎᓂᒃ ᐋᔩᖃᑎᒌᓚᐅᖅᑐᓂᒃ ᓄᓇᕗᑦᑎᓐᓄᑦ, ᓂᕆᐅᒋᔭᖃᖅᓱᑕᓗ 

ᓯᕗᓂᒃᓴᒥ ᒐᕙᒪᕗᑦ ᐊᑕᖏᑦᓯᐊᕐᓗᓂ ᐱᔪᓐᓇᐅᑎᖃᓕᖅᐸᑦ ᐊᐅᓚᑦᓯᕙᓐᓂᕐᒥᒃ ᑕᒪᑐᒥᖓ ᓄᓇᒥᒃ − ᓄᓇᕗᑦ − 

ᐊᖏᕐᕋᕆᓂᕋᖅᑕᕗᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ, ᒥᓂᔅᑕᒋᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

ᑕᑯᒃᓴᐅᓕᕆᕗᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ ᓄᓇᕘᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐃᐳᕈ 1-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᐱᒋᐊᓪᓚᕆᓚᐅᕐᒪᑕ ᐊᕐᕌᒍᑕᒫᑦ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᒃ. ᐃᓱᓕᕝᕕᒃᓴᓕᒃ ᓯᑎᐱᕆ 30. 

ᐅᖃᖅᑎᑦᑎᔩ, ᐊᑭᓕᖅᓱᖅᑕᐅᓂᒃᑯᑦ ᐃᖅᑲᓇᐃᔭᕐᓂᒃᑯᑦ ᐱᓕᕆᖃᑦᑕᖅᓯᒪᓂᑰᓂᒃᑯᑦ, ᐃᓕᓐᓂᐊᖅᑏᑦ 

ᕿᓂᕈᓐᓇᖅᐳᑦ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᖅᑎᐅᓂᕐᒧᑦ ᐊᖅᑯᓯᓂᕆᔭᐅᕙᒃᑐᓂᒃ ᐊᔪᕈᓐᓃᖅᑎᒃᑲᓐᓂᕐᓗᒋᑦ 

ᐋᖅᑭᒃᓱᐃᕙᓪᓕᐊᓗᑎᒡᓗ ᐱᓕᕆᖃᑎᒌᓂᒃ ᓯᕗᓂᒃᓴᒥ ᐃᖅᑲᓇᐃᔭᕐᓂᕐᒧᑦ ᐱᕕᒃᓴᐅᓕᖃᑦᑕᓛᖅᑐᓄᑦ, 

ᑕᐃᒪᐃᓕᐅᕐᓂᕐᒥᓂᓗ ᐱᐅᓯᒋᐊᖅᑎᑦᑎᓗᑎᒃ ᒐᕙᒪᒃᑯᑦ ᐱᔨᑦᑎᕋᕐᓂᕆᕙᒃᑕᖏᓐᓂᒃ ᓄᓇᕗᒻᒥᐅᓄᑦ. 

 

ᐃᑲᔪᖅᑐᓂᕐᒥᑦ ᑎᑭᑕᐅᓇᓱᐊᖅᑐᓂᑦ ᑎᑎᕋᖅᓯᒪᔪᒥᑦ 23 ᓄᓇᕗᒻᒥ ᐊᖏᕈᑎᒥᑦ, ᓄᓇᕗᒻᒥ ᐃᓄᐃᑦ 

ᐃᓕᓐᓂᐊᖅᑏᑦ ᓯᕗᓪᓕᐅᔾᔭᐅᖃᑦᑕᖅᑐᑦ. ᐱᔪᓐᓇᕐᓂᐊᕐᓗᓂ, ᓄᓇᕗᒻᒥ ᐃᓕᓐᓂᐊᖅᑎ ᐊᑎᓕᐅᖅᑕᐅᓯᒪᔭᕆᐊᓕᒃ 

ᐊᖏᖅᑕᐅᓗᓂᓘᓐᓃᑦ ᐃᓕᓐᓂᐊᒃᑲᓐᓂᕐᓂᕐᒧᑦ ᖁᑦᑎᖕᓂᖅᓴᒥᒃᓘᓐᓃᑦ ᐃᓕᓐᓂᐊᕐᕕᖕᒥ ᐱᓕᕆᐊᒃᓴᒥ, ᐅᕝᕙᓘᓐᓃᑦ 

ᖃᖓᑦᑎᐊᓵᖅ ᐊᓂᒍᐃᔪᖅ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓕᓐᓂᐊᒃᑲᓐᓂᕐᓂᕐᒧᑦ 

ᐊᕐᕌᒍᒋᔭᐅᔪᒥ. 

 

ᐅᖃᖅᑎᑦᑎᔨ, 2021-2022−ᒥ ᑮᓇᐅᔭᓕᕆᓐᓇᒥ ᐊᕐᕌᒍᒥ, ᒐᕙᒪᕗᑦ ᐅᓄᖅᓯᒋᐊᖅᓯᓚᐅᖅᐳᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᓄᑦ ᑮᓇᐅᔭᑦ ᐊᑐᖅᑐᒃᓴᓂᒃ $1.6 ᒥᓕᐊᓐ−ᓂᒃ, ᑲᑎᖦᖢᒋᑦ 

ᑮᓇᐅᔭᑦ ᐊᑐᖅᑐᒃᓴᑦ $2.6−ᒥᓕᐊᓐ−ᖏᓐᓃᓕᖅᖢᑎᒃ ᓴᖅᑭᑦᑎᔾᔪᑎᒃᓴᑦ ᐱᕕᒃᓴᒃᑲᓐᓂᕐᓂᒃ ᒪᒃᑯᒃᑐᓄᑦ. 

ᖁᔭᓕᔪᒪᕙᒃᑲ ᐱᓕᕆᕝᕕᓕᒫᑦ ᐊᒻᒪ ᒐᕙᒪᒃᑯᑦ ᑎᒥᖁᑎᖏᑦ ᐱᓕᕆᓂᖅᐹᖑᔪᑦ ᑖᔅᓱᒥᖓ ᐱᓕᕆᐊᒃᓴᒥᒃ. 

2022−ᒥ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᓚᐅᖅᐳᑦ 200 ᐅᖓᑖᓂ ᐃᓕᓐᓂᐊᖅᑎᓂᒃ, 165 ᐃᓅᓪᓗᑎᒃ. 

ᑲᔪᓯᓚᐅᖅᑕ ᑕᒪᒃᑯᐊ ᐱᓇᓱᐊᕐᓂᕆᔭᕗᑦ ᑲᔪᓯᑏᓐᓇᕋᓱᐊᕐᓚᕗᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐅᕕᒃᑲᖁᑎᕗᑦ.   

 

ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᓕᒐᓕᐅᕐᕕᒻᒥ ᐃᑲᔪᖁᓪᓗᒋᑦ ᑕᒪᒃᑯᓂᖓ ᐱᓇᓱᐊᕐᓂᐅᔪᓂᒃ ᐊᒻᒪᓗ 

ᑎᓕᐅᕆᐊᕐᓗᒋᑦ ᒫᓐᓇᐅᔪᖅ ᐊᒻᒪᓗ ᓯᕗᓂᑦᑎᓐᓂ ᐃᓕᓐᓂᐊᖅᑏᑦ ᑭᒡᒐᑐᖅᑕᓯᓐᓂ ᑕᒪᒃᑯᐊ ᐱᕕᒃᓴᐅᔪᓐᓇᖅᑐᑦ 

ᐃᓱᒪᒋᔭᐅᖁᓪᓗᒋᑦ. ᑖᓐᓇ ᐱᓕᕆᐊᖅ ᐱᕚᓪᓕᕈᑕᐅᔪᓐᓇᖅᐳᖅ ᐊᒻᒪ ᐃᖅᑲᓇᐃᔮᒃᓴᑦᑎᐊᕙᐅᓪᓗᓂ. 

    

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᑎᐊᖅ ᑲᑎᒪᔨᐅᖃᑎᒃᑲ. ᐅᖃᖅᑎᑦᑎᔩ, ᐅᓪᓗᒥ 

ᓂᑯᕕᒃᑐᖓ ᐃᓕᓴᕆᓗᐊᕐᓗᒋᑦ ᓇᔭᙳᐃᑦ ᐊᒻᒪ ᐊᓯᖏᑦ ᐱᓕᕆᓱᖅᑐᑦ ᐋᓐᓂᐊᖅᑕᐃᓕᑎᑦᑎᔪᓕᕆᓂᕐᒥ ᓄᓇᕘᑦ 

ᐃᓗᐊᓂ. ᐱᓕᕆᒃᑯᓃ ᐊᔪᙱᓐᓂᕆᔭᖏᑦ ᐊᒻᒪ ᓴᐱᓕᔪᐃᑦᑑᓂᖏᑦ, ᑕᒪᓐᓇ ᐃᓕᑕᕆᓱᐊᖅᑐᒍ, ᐅᖃᖅᑎᑦᑎᔩ. 

 

ᓇᔭᙳᐊᕆᔭᕗᑦ ᑕᒫᓂ ᓄᓇᕗᒻᒥ ᐃᑲᔫᑕᐅᓪᓚᕆᑦᑕᕐᒪᑕ ᑕᒪᒃᑯᐊ ᐋᓐᓂᐊᖅᑕᐃᓕᑎᑦᑎᓂᐅᑉ ᐃᓗᐊᓂ 

ᐱᓕᕆᐊᖑᔭᕆᐊᓖᑦ ᒥᒃᓵᓄᑦ ᐊᒻᒪᓗ ᓄᓇᓕᓗᑦᑖᓂ ᐊᒃᓱᕈᖅᖢᑎᒃ ᐱᓕᕆᕈᒻᒪᑕ. ᐊᒃᓱᕈᕐᓇᖅᑐᒃᑰᑕᕋᓗᐊᖅᖢᑎᒃ 

ᓇᔭᙳᐃᑦ ᑲᔪᓰᓐᓇᐅᔭᖅᐳᑦ ᓴᐱᓕᔪᐃᑦᑑᒻᒪᑕ ᐅᐱᒋᕙᒃᑲ. ᐱᓇᓱᐊᕈᓯᖅᑕᖃᓚᐅᖅᑎᓪᓗᒍ ᓇᔭᙳᐊᓄᑦ ᑐᕌᖓᔪᒥᒃ 

ᑲᓇᑕᓗᒃᑖᒥ ᑖᓐᓇ ᐅᖃᐅᓯᖅ ᐊᑐᒐᐅᓚᐅᖅᐳᖅ ᓇᓗᓇᐃᖅᑕᐅᓚᐅᖅᐳᖏᓛᒃ. ᐃᓄᒃᑐᑦ ᓇᔭᙳᐊᖅᐳᑦ 

ᓯᕗᓂᒃᓴᕗᑦ. 

 

ᐅᖃᖅᑎᑦᑎᔩ, ᑕᒪᓐᓇ ᓈᒻᒪᓈᑦᑎᐊᖅᑑᔭᕐᒪᑦ ᑐᑭᖃᖅᑎᐊᖅᑑᔭᕐᒪᓂᓛᒃ ᓂᕆᐅᑦᑐᖓᓗ ᓯᕗᓂᒃᓴᒥ 

ᓇᔭᙳᐊᕈᓐᓂᐊᖅᑐᑦ ᐃᑲᔪᕐᓂᖃᒃᑲᓐᓂᕈᒫᕐᒪᑕ ᐊᒻᒪᓗ ᐱᐅᓯᕙᓪᓕᐊᒪᒋᓐᓇᖅᑐᒥᒃ ᐋᓐᓂᐊᖅᑕᐃᓕᑎᑦᑎᔪᓕᕆᓂᕐᒥ 

ᓴᖅᑮᓂᐊᕐᒪᑕ ᑕᒫᓂ. ᑕᒪᓐᓇ ᒪᓕᒃᑐᒍ ᐃᓕᑕᕆᔭᐅᓂᖃᓚᐅᖅᑐᑦ ᐋᓐᓂᐊᖅᑕᐃᓕᑎᑦᑎᔨᒃᑯᑦ 

ᐃᓕᓐᓂᐊᕆᐊᖅᑐᖁᑎᒋᔭᐅᔪᓂᒃ ᓄᓇᕗᑦ ᓯᓚᑦᑐᓴᕐᕕᖓᓐᓂ. ᑖᓐᓇ ᐊᑎᖃᖅᑎᑕᐅᓯᒪᔪᖅ, “ᑯᐃᓐ ᐃᓕᓴᐱ 2 

ᐃᓕᑕᕆᔭᐅᔾᔪᑦ,” ᑐᓂᔭᐅᕙᒃᑐᖅ ᑕᒪᓐᓇ ᐊᕐᕌᒍᑕᒫᑦ ᖁᑦᑎᓂᖅᐹᒥᒃ ᓈᓴᐅᑎᖁᑎᑖᖅᓯᒪᔪᓄᑦ ᓄᓇᕗᑦ 

ᓯᓚᑦᑐᓴᕐᕕᖓᓂᒃ ᓇᔭᙳᐊᖑᖅᓴᓂᕐᒧᑦ ᐃᓕᓐᓂᐊᖅᑐᓄᑦ. 

 

ᐅᖃᑎᑦᑎᔩ, ᑕᒪᒃᑯᐊ ᓇᔭᙳᐊᖅᓴᕐᕙᓪᓕᐊᔪᑦ ᐃᑲᔪᖅᑐᑦᑎᐊᕆᐊᖃᕋᑦᑎᒍ ᐃᓕᓐᓂᐊᖅᑎᑦᑎᐊᕆᐊᖃᕋᑉᑎᒍᓂᓛᒃ 

ᓯᕗᓂᒃᓴᕆᔭᕗᑦ ᑕᐅᑐᖅᑰᕐᓗᒍ. ᑕᒪᓐᓇ ᓄᓇᕗᒻᒥᐅᑕᓂᑦ ᐃᓕᓐᓂᐊᖅᑎᑦᑎᓂᖅ ᐃᑲᔫᑕᐅᓗᐊᕈᒫᕐᒪᑦ 

ᐊᒥᒐᒃᓯᓂᕆᔭᕗᑦ ᐱᔾᔪᑎᒋᑉᓗᒍ. ᑭᓯᐊᓂᑦᑕᐅᖅ ᐃᓕᖅᑯᓯᖅ ᓄᓇᕗᒻᒥᐅᑦ ᐃᓕᖅᑯᓯᖓᑦ ᐃᓄᐃᓪᓗ ᐃᓕᖅᑯᓯᐊ 

ᐃᓚᒋᔭᐅᒃᑲᓐᓂᖅᑑᓪᓗᐊᕐᓂᐊᕐᒪᑦ ᐋᓐᓂᐊᖅᑐᓕᕆᓂᐅᑉ ᐃᓗᐊᓂ ᑕᒪᓐᓇ ᐃᑲᔫᑕᐅᓂᐊᕐᒥᔪᖅ ᐃᓛᒃ. 

 

ᑖᒃᑯᐊ ᖁᕕᐊᓱᖃᑎᒋᑦᑎᐊᖅᐸᒃᑲ ᐃᓕᑕᕆᔭᐅᓚᐅᖅᑐᑦ ᐅᑯᐊᖑᒻᒪᑕ:  

 

 ᑳᑎ ᐸᒥᐅᓕᒃ,  

 ᐃᕘᕋ ᐃᑐᓪ,  

 ᓯᐅᕆᑎ ᐅᑦᓯ,  

 ᕙᐃᑕ ᖃᕕᐅᖅ, ᐊᒻᒪ  

 ᓂᑰᓪ ᐴᓚᓐ.  

 

ᖁᕕᐊᓱᓯᖃᑎᒋᑦᑎᐊᖅᐸᑦᑎ ᑕᒪᔅᓯ ᐊᒻᒪᓗ ᐊᔪᙱᓐᓂᕆᔭᓯ ᐱᓕᕆᒡᒍᓐᓂᕆᔭᓯ ᑕᑯᒃᓴᐅᓪᓚᕆᑉᐳᖅ 

ᐃᓕᑕᕆᔭᐅᓂᒃᑯᑦ. ᒪ’ᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑦ 

ᐊᕿᐊᕈᖅ. 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐳᓚᕋᖅᑎᓂᑦ ᓄᓇᕘᒥ 

ᐱᒋᐊᒃᑲᓐᓂᖅᓯᒪᔪᐊᓐᓅᓕᕐᒪᑕ ᐊᒻᒪᓗ ᓄᕙᓐᓇᕐᔪᐊᖅ ᖄᖏᖅᓯᒪᓕᖅᑎᓪᓗᒍ ᐱᒋᐊᓪᓚᒃᑲᓐᓂᖅᓯᒪᓕᖅᑎᓪᓗᒋᑦ. 

ᐱᓕᕆᕝᕕᒐ ᑖᒃᑯᐊ ᐃᖅᑲᓇᐃᔭᖃᑎᖃᕐᒪᑕ ᑕᒪᒃᑯᓂᖓ ᓄᓇᓕᓐᓂᑦ ᐃᖅᑲᓇᐃᔮᓐᓂ ᐊᒻᒪᓗ ᐃᓕᓐᓂᐊᖅᕈᑎᒃᓴᓂᑦ 

ᓴᖀᑎᑦᑎᒃᑲᓐᓂᕋᓱᒃᓱᑕ ᐳᓚᕋᖅᑏᑦ ᐳᓚᕋᖅᑎᓪᓕᕆᓂᕐᒧᑦ ᒥᔅᓵᓄᑦ. 

 

(ᑐᓵᔨᑎᒍᑦ) ᑲᑐᔾᔨᖃᑎᒋᓪᓗᒋᑦ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ, ᐊᐅᓚᑦᓯᓚᐅᖅᑐᒍᑦ ᒪᕐᕈᐊᖅᑎ ᐳᓚᕋᑎᓄᑦ 

ᐅᒥᐊᕐᔪᐊᒃᑯᑦ ᐊᑐᐃᓐᓇᐅᓕᖅᑐᑦ! ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᓂᐅᔪᓂᒃ ᒥᑦᑎᒪᑕᓕᒻᒥᒃ ᖃᐅᓱᐃᑦᑐᕐᒥᓗ ᐊᕐᕌᓂ. 

ᐳᓚᕋᑎᑕᖅᑐᓂᒃ ᐅᒥᐊᕐᔪᐊᖃᕐᓇᐅᓛᓕᖅᑐᒧᑦ, ᐊᐅᓚᑦᓯᒃᑲᓐᓂᕐᓂᐊᕐᒥᔪᒍᑦ ᒪᕐᕈᒃᑲᓐᓃᓐᓂᒃ ᐃᓕᓐᓂᐊᖅᓯᓐᓈᑦ 

ᑲᑎᒪᑎᑦᓯᓗᑕ ᐅᖅᓱᖅᑑᒥ ᑭᙵᕐᓂᓗ ᔫᓂᐅᑉ ᕿᑎᐊᓂ ᑕᕝᕙᓂ ᐊᕐᕌᒍᒥ. ᐳᓚᕋᑎᑕᖅᑐᑦ ᐅᒥᐊᕐᔪᐊᑦ 

ᐅᑎᖅᐸᓪᓕᐊᓂᐊᓕᖅᑎᓪᓗᒋᑦ ᐃᒪᒋᔭᑦᑎᓐᓄᑦ, ᓇᓗᓇᐃᖅᓯᓯᒪᒍᒪᒐᑦᑕ ᓄᓇᕗᒻᒥᐅᑦ ᖃᐅᔨᒪᖁᓪᓗᒋᑦ ᑭᓱᓂᒃ 

ᓂᕆᐅᒋᔭᖃᕆᐊᖃᕐᒪᖔᑕ ᐱᕚᓪᓕᕈᑎᖃᕐᓂᖅᐹᖑᒐᓱᐊᕐᓗᑎᓪᓗ ᓄᓇᓕᓐᓄᑦ, ᐱᓗᐊᖅᑐᒥ ᓴᓇᐅᒐᕐᓂᒃ 

ᓂᐅᕐᕈᑎᖃᕐᓂᒃᑯᑦ ᑕᑯᕋᓐᓈᖅᑎᑦᓯᖃᑦᑕᕐᓂᒃᑯᓪᓗ. ᒪᕐᕉᒃ ᐳᓚᕋᑎᓄᑦ ᐅᒥᐊᕐᔪᐊᒃᑯᑦ ᐊᑐᐃᓐᓇᐅᓕᖅᑐᑦ! 

ᐃᓕᓐᓂᐊᖅᓯᓐᓈᑦ ᑲᑎᒪᑎᑦᓯᖃᑦᑕᓛᖅᑐᑦ ᐊᕐᕌᒍᑕᒫᑦ ᒪᓕᑦᑐᒋᑦ ᖃᓄᑎᒋ ᑎᑭᕝᕕᐅᖃᑦᑕᕐᓂᐊᕐᓂᖏᑦ. 
 

ᐅᖃᖅᑎᑦᑎᔩ, ᐱᓕᕆᕕᑦᑎᓐᓂ ᐱᒋᐊᖅᑎᑦᓯᒃᑲᓐᓂᖅᓯᒪᓕᖅᑐᑦ ᓇᓗᓇᐃᖅᓯᔩᑦ ᐃᓄᐃᑦ ᐅᒥᐊᕐᔪᐊᒃᑯᑦ ᐳᓚᕋᑎᓂᒃ 

ᐃᓕᓐᓂᐊᕈᑎᒥᒃ. ᐊᕐᕌᒍᑕᒫᑦ, ᐊᑭᓕᖅᓱᐃᕙᑦᑐᒍᑦ 12-ᓂᒃ ᐃᓄᓐᓂᒃ ᐱᓕᒻᒪᑦᓴᔭᐅᒍᓐᓇᖁᓪᓗᒋᑦ 

ᐊᑑᑎᖃᕈᓐᓇᖅᓯᖁᓪᓗᒋᓪᓗ ᐃᖅᑲᓇᐃᔭᕐᓂᕐᒧᑦ ᐅᒥᐊᕐᔪᐊᓂ ᐳᓚᕋᑎᑕᖅᑐᓂ ᓂᐅᕐᕈᓯᒪᔪᓂᒃ ᓄᓇᕗᒻᒧᑦ. 

ᓯᑕᒪᐅᔪᖅᑑᓚᐅᖅᑐᑦ ᑕᕝᕙᓂ ᐊᕐᕌᒍᒥ ᐱᔭᕇᓚᐅᖅᑐᑦ ᓯᕗᓪᓕᖅᐹᖅᓯᐅᑎᖓᓂᒃ ᐱᓕᒻᒪᑦᓴᔭᐅᓂᕐᒧᑦ. 

ᐃᖅᑲᓇᐃᔭᓛᖅᑐᑦ ᐳᓚᕋᑎᑕᖅᑐᓂ ᐅᒥᐊᕐᔪᐊᓂ ᐊᐅᔭᐅᓂᐊᖅᑐᖅ ᐱᔭᕇᓚᐅᖏᓂᕐᒥᓂ ᐱᓕᒻᒪᑦᓴᔭᐅᓂᕐᒥᓂᒃ 

ᐅᑭᐅᖑᓂᐊᖅᑐᖅ. ᐱᔭᐅᒍᒪᒻᒪᕆᒻᒪᑕ ᐃᓄᐃᑦ ᐃᖅᑲᓇᐃᔭᖁᔭᐅᓪᓗᑎᒃ ᐳᓚᕋᑎᑕᖅᑎᓂ ᐅᒥᐊᕐᔪᐊᓂ 

ᓂᐅᕐᕈᕙᑦᑐᓂ ᓄᓇᕗᒻᒧᑦ ᐊᑐᐃᓐᓇᐅᑎᑦᓯᒍᒪᓪᓗᑕᓗ ᐱᓕᕆᔾᔪᑎᑦᓴᖏᓐᓂᒃ, ᐱᔪᓐᓇᕐᓂᖅᑖᖅᑎᑦᓯᓂᕐᒧᑦ, 

ᖃᐅᔨᒪᓂᖅᑖᖅᑎᑦᓯᓂᕐᒧᓪᓗ ᐃᓄᓐᓂᒃ ᑕᒪᒃᑯᓂᖓ ᐃᖅᑲᓇᐃᔮᖅᑖᖃᑦᑕᕈᓐᓇᖁᓪᓗᒋᑦ. 

 

ᖄᒃᑲᓐᓂᖓᒍᑦ, ᐱᓕᕆᕕᑦᑎᓐᓂ ᐱᒋᐊᖅᑎᑦᓯᕋᑖᖅᓯᒪᔪᑦ ᐃᓄᐃᑦ ᐳᓚᕋᑦᑐᓕᕆᓂᕐᒧᑦ ᓇᒻᒥᓂᖃᕐᓂᕐᒧᑦ 

ᑲᔪᖏᖅᓴᐃᓂᕐᒧᑦ ᐱᓕᕆᐊᒥᒃ. ᑖᓐᓇ ᐱᓕᕆᐊᖅ ᑲᔪᖏᖅᓴᐃᔨᖃᖅᑎᑦᓯᒍᑕᐅᔪᖅ ᑕᓪᓕᒪᓄᑦ ᐃᓄᓐᓄᑦ 

ᐳᓚᕋᑦᑐᓕᕆᓂᕐᒧᑦ ᓇᒻᒥᓂᖃᖅᑎᐅᔪᓄᑦ ᐱᐅᓯᕚᓪᓕᖁᓪᓗᒋᑦ ᐱᔪᓐᓇᕐᓂᖅᑖᒃᑲᓐᓂᕈᓐᓇᖁᓪᓗᒋᓪᓗ, 

ᖃᐅᔨᒪᓂᖅᑖᕐᓗᑎᒃ, ᐱᓕᕆᔨᓪᓚᕆᑎᑐᑦ ᐱᔪᓐᓇᕐᓂᖃᓕᕐᓗᑎᒃ. ᑐᑦᓯᕋᐅᑎᓕᐅᕈᓐᓇᕐᓂᖅ ᒪᑐᐃᖓᓕᖅᑐᖅ, 

ᐊᔭᐃᖅᑐᐃᒋᐊᖅᑯᒍᓪᓗ ᐱᔪᓐᓇᖃᑕᐅᔪᓂᒃ ᓄᓇᕗᒻᒥ ᐃᓄᓐᓂᒃ ᐳᓚᕋᑦᑐᓕᕆᓂᕐᒧᑦ ᓇᒻᒥᓂᖃᖅᑎᐅᔪᓂᒃ 

ᐱᓇᓱᐊᖃᑕᐅᖁᓪᓗᒋᑦ. ᐱᒐᓱᐊᖃᑕᐅᒍᑎᑦᓴᐃᑦ ᓇᓗᓇᐃᔭᕈᑎᖏᓐᓂᒃ ᑕᑯᒋᐊᕈᒪᒍᕕᑦ, ᑕᑯᒋᐊᕐᓗᒍ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᓂᔨᒃᑯᓪᓗ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓᑦ. 
 

ᐅᖃᖅᑎᑦᑎᔩ, ᐱᓕᕆᕕᑦᑎᓐᓂ ᐊᑦᓱᕉᑎᖃᖅᑐᑦ ᐃᑲᔪᖅᓱᐃᓂᕐᒧᑦ ᐃᓄᓐᓂᒃ ᐱᕙᓪᓕᐊᖃᑕᐅᖁᓪᓗᒋᑦ 

ᒪᑭᒪᔾᔪᑎᖃᕈᓐᓇᕐᓗᑎᒃ ᐳᓚᕋᑦᑐᓕᕆᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.   
 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᔪᐋᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 224 - 6(2): ᖃᖓᑕᓲᕋᓛᒃᑯᑦ ᓄᓇᙳᐊᓕᐅᕆᓂᖅ ᓄᓇᕘᑉ ᓄᓇᓕᖏᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐋᓇᓯ: ᐄ’, ᓇᑯᕐᒦᒃ ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥ ᖁᕕᐊᑉᐳᖓ ᑐᓴᖅᑎᑦᑎᔪᓐᓇᕋᒪ ᓴᖅᑭᑕᐅᓂᖓᓂᒃ ᑖᓐᓇ ᖁᕕᐊᓇᖅᑐᖅ ᓄᑖᖅ ᐱᒋᐊᕈᑕᐅᔪᖅ 

ᐃᑲᔪᓐᓂᖃᒻᒪᕆᓐᓂᐊᖅᑐᖅ ᓄᓇᕗᒻᒧᑦ. ᑖᒃᑯᐊ ᐸᕐᓇᐃᔩᑦ ᓄᓇᓕᕆᔨᓪᓗ ᓄᓇᓕᓐᓂ ᒐᕙᒪᒃᑯᓐᓄ 

ᐱᔨᑦᓯᕋᑎᒃᑯᓐᓂ ᐱᒋᐊᖅᑎᑦᓯᓯᒪᓕᒻᒪᑕ ᖁᓕᒥᒎᕌᓚᒃᑯᑦ ᓄᓇᙳᐊᓕᕆᓂᒻᒥᒃ, ᑕᑯᑦᓴᐅᑎᑦᑎᓪᓗᑎᒃ 

ᐊᔾᔨᓕᐅᖅᓯᒪᔪᓂᒃ ᐊᒻᒪᓗ ᖃᕆᓴᐅᔭᒃᑰᖅᑐᓂ, ᖁᒻᒧᐊᒃᑎᑕᐅᓯᒪᔪᓂᒃ ᐱᔨᑦᓯᕋᐅᑎᓂᒃ ᓄᓇᕗᒻᒥ ᓄᓇᓕᓕᒫᓂᑦ. 

 

ᐅᖃᖅᑏ, ᖁᓕᒥᒎᕌᓚᒃᑯᑦ ᑐᑭᓯᐅᒪᔾᔪᑎᒃᓴᑦ ᑲᑎᑕᐅᔪᑦ ᑕᕝᕙᙵᑦ ᐱᓕᕆᐋᖑᕙᓪᓕᐊᔪᒪᔪᒥᒃ 

ᐊᑑᑎᖃᒻᒪᕆᓐᓂᐊᖅᑐᖅ, ᕿᒥᕐᕈᓪᓗᑎᒃ ᐊᒃᑑᑎᔪᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᑖᑦᓱᒨᓇ ᐱᓕᕆᐋᖑᔪᒃᑯᑦ 

ᐱᓕᕆᕝᕕᒃ ᑲᑎᖅᓱᐃᓂᐊᖅᑐᑦ ᑎᑎᖅᑲᓂᒃ ᐊᑐᖅᑕᐅᓂᐊᖅᑐᓂᒃ ᓄᓇᓕᓐᓂ ᓄᓇᙳᐊᓕᕆᓂᒻᒧᑦ ᐃᒪᐅᔾᔨᓂᒻᒧᑦ 

ᓄᓇᙳᐊᓕᐅᓐᓂᒻᒧᓪᓗ. ᑕᒪᓐᓇᓗ ᖃᓄᖅ ᐃᒪᖅ ᑰᒐᖃᑦᑕᒻᒪᖔᑦ ᓇᐅᒃᑯᑦ ᐸᕐᓇᓂᒻᒧᑦ ᑕᒪᓐᓇ ᓄᓇᒥ ᐊᑐᓐᓂᕐᒧᑦ 

ᐸᕐᓇᐅᑎᓕᐅᕐᓂᒻᒧᓪᓗ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᕙᒌᔭᐃᓂᕐᒧᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓕᓴᕆᔪᒪᕙᒃᑲ ᐊᖏᖅᓯᒪᓂᖏᑦ: 

 ᑯᐄᓐ ᑭᒡᒐᖅᑐᖅᑎᖓ−ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ ᓄᖅᑲᖅᑎᑦᑎᓇᓱᖕᓂᖅ ᐅᑭᐅᖅᑕᖅᑐᒥ, ᐊᖏᖅᓯᒪᓗᑎᒃ $500,000−ᓂᒃ; ᐊᒻᒪᓗ  

 ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ, ᑲᓇᑕᒥ ᓄᓇᙳᐊᓕᕆᓂᖅ ᐊᒻᒪ ᓄᓇᒥᒃ ᖁᙱᐊᕐᕕᒃ 

ᑐᓂᓯᓯᒪᓕᖅᑐᑦ $600,000-ᓂᒃ.   

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᐱᒻᒪᕆᐅᓂᖓᓂᒃ ᑖᔅᓱᒪ ᐱᓕᕆᐊᒃᓴᐅᑉ ᐱᐅᓯᒋᐊᖅᑎᑦᑎᓂᐊᕐᓗᓂ 

ᓄᓇᙳᐊᓂᒃ ᓄᓇᕗᒻᒥ ᓄᓇᓕᖕᓄᑦ. ᓄᓇᙳᐊᑦ ᐱᒻᒪᕆᐅᒻᒪᑕ ᐊᐅᓚᑦᑎᓂᐊᕐᓗᓂ ᐱᖁᑎᕐᔪᐊᓂᒃ, 

ᐊᕙᑎᓕᕆᓂᕐᒥᑦ, ᐊᒻᒪ ᐃᓅᓯᓕᕆᓂᕐᒥᒃ ᑖᒃᑯᓇᓂ ᓄᓇᓕᖕᓂ. ᑕᒪᓐᓇ ᐱᖃᓯᐅᔾᔭᐅᓂᖓ ᖁᓕᒥᒎᕋᓛᒃᑯᑦ 

ᐊᔾᔨᓕᐅᕈᑎᒃᑯᑦ ᐱᐅᓯᒋᐊᖅᑎᑦᑎᓂᐊᖅᐳᖅ ᓄᓇᙳᐊᓂᒃ, ᐊᕙᓗᓯᓗᑎᒃ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐸᕐᓇᐅᑏᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒥᒃ. ᓇᓗᓇᐃᔭᑦᑎᐊᕐᓯᒪᔪᓂᑦ ᓄᓇᙳᐊᓕᐅᕐᓗᑎᒃ 

ᓄᓇᓕᖕᓂᑦ, ᐃᒪᖅᑯᖅᑐᓂᑦ, ᑯᕕᕝᕕᖕᓂᓪᓗ, ᓄᓇᓖᑦ ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕆᔪᓐᓇᖕᓂᐊᖅᑐᑦ ᖃᓄᖅ 

ᑕᒪᒃᑯᐊ ᐃᓕᐅᖅᑲᖅᑕᐅᓂᐊᕐᒪᖔᑕ ᐃᓪᓗᐃᑦ ᐊᒻᒪᓗ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ, 

ᐅᓕᑐᐃᓐᓇᕆᐊᖃᕐᓂᖏᑦ, ᓴᐳᔾᔨᓗᑎᒡᓗ ᓄᓇᐅᑉ ᐃᑭᐊᖓᓂ. 

ᐅᖃᖅᑎᑦᑎᔩ, ᒪᓕᑦᑎᐊᕐᓗᒋᑦ ᑐᙵᕕᒋᔭᐅᔪᑦ ᐱᔨᑦᓯᕐᓂᖅ, ᖃᓄᖅᑑᕐᓂᖅ, ᐊᒻᒪ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ − 

ᐃᓕᓴᖅᓯᕗᒍᑦ ᐃᓄᐃᑦ ᐃᓕᖅᑯᓯᕆᒐᔪᖕᓂᖏᓐᓂᒃ ᐊᒻᒪ ᓄᓇᒥ, ᐱᒻᒪᕆᐅᓂᖓᓂᑦ ᑲᒪᒋᔭᖃᕐᓂᕐᒥᑦ, 

ᐃᑲᔪᖅᓯᒍᓐᓇᓂᕐᒥᑦ, ᐃᑉᐱᒍᓱᑦᓯᐊᕐᓂᕐᒥᓪᓗ ᓄᓇᓕᓐᓂᑦ ᓄᓇᒥᓪᓗ. ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑦᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᒻᒧᑦ ᐱᖅᑯᓯᓕᕆᓂᒻᒧᓪᓗ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 225 - 6(2): ᐅᖃᐅᓯᕐᒧᑦ ᖁᕕᐊᓲᑎᖃᓐᓂᐅᑉ ᐃᓱᓕᓐᓂᖓᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ ᑕᐃᒃᑯᐊᓗ ᓈᓚᒃᑐᑦ 

ᑐᙵᓱᓪᓕᑦ.  

 

ᐅᖃᖅᑎᑦᑎᔩ, ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ ᖁᕕᐊᓲᑕᐅᓚᐅᖅᐳᖅ ᐊᐃᐳᕉᓵᖅᑐᒥ ᓄᓇᕘᓕᒫᒥ. ᑕᒪᑐᒪᓂ 

ᐊᕐᕌᒍᒥ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ ᐱᔾᔪᑕᐅᓚᐅᖅᐳᖅ 'ᖁᓪᓕᖅ'. 

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᐃᓚᖏᓐᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ ᐃᓕᖅᑯᓯᓕᕆᔨᒃᑯᓐᓂ 

ᐱᓕᕆᐊᖑᓯᒪᔪᓂᒃ ᐅᔾᔨᕆᔭᐅᓕᖅᑎᓐᓇᓱᒃᖢᒋᑦ ᑎᓕᐅᕐᓗᒋᓪᓗ ᐃᓄᒃᑐᑦ ᐊᑐᖅᑕᐅᖃᑦᑕᕐᓂᖏᑦ. ᕿᓚᐅᑦ 

ᓂᔾᔭᐅᓯᔭᖅᑏᑦ ᐃᖃᓗᖕᓂ ᐱᓕᕆᐊᖑᓚᐅᖅᐳᑦ ᕿᓚᐅᑦ ᓵᓚᒃᓴᖅᑎᑦᑎᑲᑕᓚᐅᖅᖢᑎᒡᓗ ᓄᓇᕘᓕᒫᒥ 

ᓵᓚᒃᓴᓚᐅᖅᑐᑦ ᓵᓚᒃᓴᓚᐅᖅᑐᑦ ᐃᓄᒃᑐᑦ ᐃᙱᐅᓯᖏᓐᓂᒃ. ᐃᓄᖕᓄᑦ ᑐᓴᐅᒪᔪᓕᕆᔾᔪᑎᒃᑯᑦ, 'ᖁᓪᓕᖅ 

ᐱᒡᒍᓴᐅᔾᔪᐊᖅᑎᑦᑎᓚᐅᖅᐳᒍᑦ' ᓄᓇᕗᒻᒥᐅᓄᑦ ᑐᓴᖅᑎᑦᑎᓪᓗᑕ ᖁᓪᓕᕐᒥᒃ ᖃᐅᒻᒪᖅᑯᑎᓂᒃ 

ᖃᐅᔨᖃᑦᑕᖅᓯᒪᔭᖏᓐᓂᒃ ᐊᔾᔨᙳᐊᒃᑯᑦ, ᑎᑎᕋᐅᔭᕐᓂᒃᑯᑦ, ᐅᕝᕙᓘᓐᓃᑦ ᑕᕐᕆᔮᒃᓴᒃᑯᑦ.  

 

ᐅᖃᖅᑏ, ᑕᕐᕆᔭᖅᑎᑦᑎᕙᓪᓕᐊᓕᖅᑐᒍᑦ ᓄᓇᕗᑦ ᒐᕙᒪᒃᑯᑦ ᐃᓄᖕᓄᑦ ᑐᓴᒐᒃᓴᓕᕆᔾᔪᑎᖏᓐᓂᒃ 102-ᓂᒃ 

ᐅᑭᐅᓕᒃ ᖃᐱᒃ ᐊᑕᒍᑦᓯᐊᖅ ᐃᒃᐱᐊᕐᔪᖕᒥᐅᖅ ᐃᖅᑲᐅᒪᔭᒥᓂᒃ ᐅᖃᐅᓯᖃᖅᑐᖅ ᐃᓅᓯᕐᒥᓂᒃ ᐊᒻᒪᓗ 

ᓴᙱᑦᑎᒋᐊᖅᑎᑦᑎᓪᓗᓂ ᓴᙱᓂᕐᒥᒃ ᐊᒻᒪᓗ ᓴᐱᓕᖅᓴᕋᐃᙱᓐᓂᕐᒥᒃ ᓯᕗᓕᕕᓂᑦᑎᓐᓂᒃ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᒃᓴᐅᑎᑦᑎᓚᐅᕆᕗᒍᑦ ᐃᓕᓐᓂᐊᕈᑎᒃᓴᓂᒃ ᑕᕐᕆᔮᒃᓴᓂᒃ ᐃᓐᓇᐃᑦ ᓕᐊ ᑲᓪᓗᒃ ᐃᒃᐱᐊᕐᔪᖕᒥᐅᑕᖅ ᖁᓪᓕᕐᒥᒃ 

ᐃᑯᒻᒪᒃᑐᖃᖅᑎᓪᓗᒍ. 

 

ᐅᖃᖅᑎᑦᑎᔩ, ᐃᓄᒃᑐᑦ ᐱᒻᒪᕆᐅᖃᑕᐅᕗᖅ ᐃᓄᐃᑦ ᐃᓕᖅᑯᓯᖓᓐᓂᒃ ᓴᐳᔾᔨᔾᔪᑕᐅᓪᓗᓂ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᔾᔨᐅᙱᑦᑐᑦ ᑕᒪᐃᓐᓂᒃ ᓄᓇᓕᑦᑎᓐᓂᑦ. ᐃᓄᒃᑐᑦ ᐅᖃᓪᓚᓕᕌᖓᑦᑕ, ᓯᕗᓕᕕᓂᕗᑦ 

ᐃᓕᖅᑯᓯᕗᓪᓗ ᐆᒪᑏᓐᓇᕋᓱᒃᐸᕗᑦ. 

ᐅᖃᖅᑎᑦᑎᔩ, ᖁᔭᓕᔪᒪᕙᒃᑲ ᐃᓚᐅᓚᐅᖅᑐᓕᒫᑦ ᑕᒪᑐᒪᓂ ᐊᕐᕌᒍᒥᑦ ᖃᓄᐃᓕᐅᖕᓂᐅᔪᓂᑦ ᐊᓯᖏᓐᓂᒡᓗ 

ᑲᑐᔾᔨᖃᑎᒌᓂᑦ ᓇᖕᒥᓂᖅ ᐅᖃᐅᓯᓕᕆᓚᐅᖅᑐᑦ ᑕᖅᑭᒥᑦ. ᓂᕆᐅᒋᔭᖃᑦᑎᐊᖅᐳᒍᑦ ᐱᓕᕆᖃᑎᒌᓛᕐᓂᕐᒥᒃ 

ᐊᕐᕌᒎᓛᓕᕐᒥᔪᒧᑦ ᖁᕕᐊᓱᖃᑎᒌᖕᓂᐅᓛᓕᕐᒥᔪᒧᑦ.  

 

ᐅᖃᖅᑎᑦᑎᔩ, ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ ᐃᓱᓕᓪᓚᕆᓚᐅᕋᓗᐊᖅᑎᓪᓗᒍ ᑕᒪᑐᒪᓂ ᐊᕐᕌᒍᒥ, ᑎᓕᐅᖅᐸᒃᑲ 

ᓄᓇᕗᒻᒥᐅᑦ ᐊᔪᕈᓐᓃᖅᓴᖃᑦᑕᐃᓐᓇᖁᓪᓗᒋᑦ ᐅᖃᓪᓚᒃᐸᒡᓗᑎᒡᓗ ᐃᓄᒃᑐᑦ ᖃᐅᑕᒫᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 226 - 6(2): ᖁᑦᑎᒋᐊᖅᑕᐅᓂᖓ ᐃᑲᔫᓯᐊᖃᑦᑕᓲᑦ ᑮᓇᐅᔭᖅᑖᕈᑎᖏᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᒃᑲᓐᓂᕈᓐᓇᕋᕕᙵ. ᐅᖃᖅᑎᑦᑎᔩ, 

ᓇᓗᓇᐃᖅᓯᕗᖓ ᐃᓄᓕᕆᔨᒃᑯᑦ ᐊᐅᓚᑦᑎᔨᐅᖃᑦᑕᕐᖓᑕ ᐃᑲᔫᓯᐊᖅᑐᓕᕆᓂᕐᒧᑦ, ᓱᒃᑯᐊᕿᐅᓂᕋᖅᑕᐅᖃᑦᑕᖅᑐᒧᑦ 

ᓄᓇᕗᒻᒥᐅᑕᕐᓄᑦ ᐃᑲᔫᑎᐅᖃᑦᑕᖅᑐᑦ ᑖᒃᑯᐊ. 

 

ᑖᓐᓇ ᓱᒃᑯᐊᕿ ᐃᑲᔫᑎᖃᖃᑦᑕᕐᒪᑦ ᓄᓇᕗᒻᒥᐅᑕᕐᓄᑦ ᐃᑲᔪᖅᑕᐅᒋᐊᖃᓗᐊᙳᐊᖃᑦᑕᖅᑐᓄᑦ ᐊᒻᒪᓗ 

ᐃᓕᓐᓂᐊᕆᐊᒃᑲᓐᓂᕐᓂᕐᒧᑦ ᐸᕐᓈᕆᔭᖃᕈᒪᔪᓄᑦ. ᑕᒫᓂ ᑕᑯᓐᓇᕋᑦᑕ ᓄᓇᕗᒻᒥᐅᑕᐃᑦ 40%−ᖏᖕᓃᑦᑐᑦ 

ᓄᓇᕗᒻᒥᐅᑕᐃᑦ ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᕆᐊᖃᖅᐸᑦᑐᐃᑦ ᐃᑲᔫᓯᐊᖅᑐᓕᕆᓂᕐᒧᑦ ᓱᒃᑯᐊᕿᓂᒃᑯᑦ. ᐊᒻᒪᓗ 

ᐃᓅᒐᓱᐊᕐᓂᕐᒧᑦ ᐊᑭᑦᑐᐸᓪᓕᐊᔪᑦ ᒪᓕᑦᑐᒍ. 

 

ᐅᖃᖅᑎᑦᑎᔩ, ᓇᓗᓇᐃᖅᓯᕗᖓ ᑖᒃᑯᐊ ᐄᐳᕈᓪ 1 ᐱᒋᐊᖅᑎᓪᓗᒍ, ᐃᓄᓕᕆᔨᒃᑯᑦ ᐃᑲᔫᓯᐊᖅᑐᓕᕆᓂᕐᒧᑦ 

ᓱᒃᑯᐊᕿᓂᒃᑯᑦ ᐊᕕᑦᑐᖅᓯᒪᓪᓗᑎᒃ ᑖᒃᑯᐊ ᐊᔾᔨᒌᙱᑦᑑᑕᓂᒃ 34.5%−ᒥᒃ ᑲᑎᑦᑐᒍ ᐅᓄᖅᓯᒋᐊᓚᐅᕐᖓᑕ ᑖᒃᑯᐊ 

ᐃᑲᔫᓯᐊᖅᑕᐅᖃᑦᑕᖅᑐᐃᑦ. ᑖᓐᓇ ᐊᔅᓱᐊᓗᒃ ᐃᑲᔫᑎᖃᕐᓂᐊᖅᑐᖅ ᓄᓇᕗᒻᒥᐅᑕᕐᓄᑦ, ᐃᓚᒌᓄᓪᓗ, 

ᐃᑲᔫᑎᐅᒃᑲᓐᓂᖁᓐᓇᕐᓗᑎᒃ ᑕᒪᒃᑯᓄᖓ ᐃᑲᔫᓯᐊᖃᑦᑕᖅᑐᓄᑦ. 

 

ᐊᑭᑦᑐᐸᓪᓕᐊᓂᖅ ᑕᑯᓐᓇᐃᓐᓇᕋᑦᑎᒍᑦ ᓄᓇᕗᒻᒥ, ᐊᒻᒪ ᑲᓇᑕᒥ ᐊᑭᑦᑐᑲᓐᓂᓪᓗᐊᑲᓪᓚᔅᓯᒪᔪᖅ. ᑖᓐᓇ 

ᐱᔾᔪᑎᒋᓪᓗᒍ, ᓄᓇᕗᒥᐅᑕᐃᑦ ᐃᑲᔪᖅᑕᐅᒋᐊᖃᓗᐊᙳᐊᖅᑐᑦ ᑕᕝᕘᓇ ᐃᑲᔪᕈᓐᓇᕐᓂᐊᕐᖓᑕ 

ᐃᑲᔫᓯᐊᖅᑕᐅᖃᑦᑕᖅᑐᑎᒍᑦ ᓱᒃᑯᐊᕿᓂᒃᑯᑦ. ᖁᔭᓐᓇᒥᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ 

ᖂᕿᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 284 – 6(2): ᑕᓗᕐᔪᐊᖅ ᓴᖅᑭᔮᖅᑎᑕᐅᔪᖅ ᓂᕿᖃᐃᓐᓇᑎᑦᓯᓂᕐᒧᑦ 

ᐊᔾᔨᓕᐅᖅᑕᐅᔪᑦ (ᖂᒃᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᔪᒪᓪᓗᖓ ᒪᕐᕉᖕᓂᒃ 

ᐊᔾᔨᓕᐅᕆᔩᖕᓂᒃ, ᒪᓚᐃᔭ ᖃᐅᓐᓂᖅ−ᓵᑉᒪᓐ ᐊᒻᒪ ᒧᕇᑦ ᕼᐃᐊᓚᓐ−ᑲᓰᓅ. ᓂᕈᐊᖅᓯᒪᖕᒪᑕ ᑕᓗᕐᔪᐊᕐᒥᐅᓂᒃ 

ᐊᔾᔨᓕᐅᕆᓚᐅᕐᒪᑎᒃ ᓂᕿᒥᒃ ᐊᔪᖅᓴᖅᑕᐃᓕᒪᓂᕐᒧᑦ ᐅᑭᐅᖅᑕᖅᑐᒥ. 

 

ᐅᖃᖅᑏ, ᑖᒃᑯᐊᒃ ᐊᔾᔨᓕᐅᕆᔩᒃ ᒪᕐᕉᒃ ᑕᓗᕐᔪᐊᕐᒧᐊᓚᐅᕐᒪᑎᒃ ᐊᕐᕌᒍᕆᔭᑦᑎᓐᓂ ᐱᓇᓱᐊᕈᓰᖕᓄᒃ ᒪᕐᕉᖕᓄᒃ 

ᖃᐅᔨᓴᐃᔭᖅᑐᖅᖢᑎᒃ ᓯᕗᓕᖅᑎᐅᓗᑎᒃ ᐱᓕᕆᖁᓪᓗᒋᒃ ᓄᓇᓕᖕᓂ ᐊᐅᓚᔾᔭᐃᓂᐊᕐᒪᑕ ᐱᓕᕆᐊᒃᓴᓂᒃ. 

ᐅᖃᖅᑏ, ᑕᒪᒃᑯᐊ ᓴᖅᑭᑦᑕᐅᖕᒪᑕ ᓂᕿᒃᕼᐊᖅᐳᑦ ᐱᓕᕆᔭᐅᑎᓪᓗᒍ, ᑐᓂᔭᐅᓚᐅᖅᓯᒪᔪᑦ 2020-ᒥ ᐊᔾᔪᒥᒋᔭᐅᔪᑦ 

ᓵᓚᒃᓴᖅᑎᓪᓗᒋᑦ $451,000−ᓂᒃ ᑕᒪᑐᒧᖓ ᐱᓕᕆᐊᒃᓴᖅ ᐅᖃᐅᓯᖃᖅᑐᖅ ᓇᓗᓇᐃᖅᓯᓯᒪᓪᓗᑎᒃ 

ᐱᕙᓪᓕᐊᑎᑦᑎᓂᕐᒧᑦ ᐃᓄᐃᑦ ᓂᕿᖏᑦ ᑕᒪᒃᑯᐊ ᑮᓇᐅᔭᓕᐅᕈᑕᐅᔪᓐᓇᖁᓪᓗᒋᑦ ᐃᖅᑲᓇᐃᔮᖁᑕᐅᖁᓪᓗᒋᓪᓗ 

ᐃᑲᔪᖅᑐᐃᓗᑎᒡᓗ ᐊᔪᖅᓴᙱᓐᓂᖅᓴᐅᓕᖁᓪᓗᒋᑦ ᓂᕿᓂᑦ ᑕᓗᕐᔪᐊᕐᒥ. 

 

ᑕᒪᑐᒧᖓ ᐱᓕᕆᔭᐅᔪᖅ, ᐊᔾᔨᓕᐅᕆᔭᐅᔪᖅ ᐱᖃᓯᐅᔾᔨᓯᒪᔪᖅ ᓇᐅᑦᑎᖅᓱᐊᖃᖅᖢᑎᑦ ᐊᖑᓇᓱᒃᑐᓂᑦ 

ᐊᒻᒪᓗᑦᑕᐅᖅ ᓂᕿᓕᕆᑎᓪᓗᒋᑦ ᓱᕋᐃᔭᐃᑎᓪᓗᒋᑦ ᓄᓇᓕᖕᓄᑦ ᑐᓂᐅᖅᑲᖅᑕᐅᓂᐊᖅᑐᓂᒃ. 

 

ᐅᖃᖅᑏ, ᖁᔭᓕᔪᒪᔪᖓ ᒪᓚᐃᔭᒧᑦ ᒧᕇᒧᓪᓗ ᐊᒻᒪᓗ ᐊᔾᔨᓕᐅᕆᔪᒃᑯᓐᓄᑦ, ᑲᓇᑕᒥᓗ ᑕᕐᕆᔭᓕᐅᖅᑏᑦ 

ᑕᓗᕐᔪᐊᕐᒥᐅᓂᑦ ᐊᔾᔨᓕᐅᕆᓚᐅᕐᒪᑕ ᓴᙱᓂᕆᔭᖏᖕᓂᒃ. ᓂᕆᐅᑦᑎᐊᖅᐳᖓ ᑕᒪᑐᒧᖓ ᐱᒻᒪᕆᐅᔪᒥᒃ 

ᓯᕗᓂᒃᓴᑦᑎᓐᓂ ᑕᑯᓐᓇᖅᑎᑕᐅᓛᕋᑦᑕ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 285 – 6(2): ᐳᓛᕆᐊᖅᑐᓂᒃ ᑕᐅᖅᓰᖃᑎᖃᕐᓂᖅ ᑲᓛᖦᖡᑦ ᓄᓈᓐᓂ 

(ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ ᐅᓪᓗᒃᑰᖅᐸᒃᑲ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐊᕐᕌᒍᓂᑦ 23-ᓂᑦ ᒥᑦᑎᒪᑕᓕᖕᒥ ᐊᒻᒪ ᖄᓈᕐᒥᐅᓪᓗ ᓂᐅᕐᕈᖃᑦᑕᐅᑎᑕᐃᓐᓇᓚᐅᕐᒪᑕ 17−ᖑᔪᑦ 

ᑲᓇᑕᒥᐅᑦ ᓯᓚᑖᓅᕈᑎᖃᖅᑐᑦ ᐊᒻᒪᓗ ᑲᓇᑕᒧᐊᕈᑎᖃᖅᑐᑦ ᓂᐅᕐᕈᓚᐅᖅᑐᑦ. ᐱᙳᐊᖅᑐᓕᕆᔨᒃᑯᑦ 

ᑲᑎᒪᔨᕋᓛᖏᓪᓗ ᐱᓇᓱᐊᕈᓯᓕᒫᖅ ᐱᙳᐊᖅᑎᑦᑎᖃᑦᑕᓚᐅᖅᑐᑦ ᒧᒥᖅᑎᑦᑎᓪᓗᑎᒡᓗ ᐊᒻᒪ ᓂᕆᖃᑎᒌᖦᖢᑎᑦ. 

 

ᐅᖃᖅᑎᑦᑎᔩ, ᒥᑦᑎᒪᑕᓕᖕᒥᐅᑦ ᐊᒻᒪ ᖄᓈᕐᒥᐅᑦ ᐃᓚᒌᖕᒪᑕ ᕿᓪᓚᕐᔪᐊᒃᑯᑎᒍᑦ. ᐃᓕᒃᑲᓐᓂᓚᐅᖅᐳᑦ 

ᐃᓚᒌᖕᓂᖏᖕᓂᒃ ᑲᑎᒃᐸᖦᖢᑎᑦ. ᖁᔭᓐᓇᒦᕈᒪᔭᕋ ᔨᒥ ᒥᖅᑯᓵᖅ ᐊᒻᒪ ᕚᓗᕆ ᐃᓪᓚᐅᑦ ᐋᖅᑭᒃᓱᐃᓚᐅᕐᒪᑎᒃ 

ᑖᒃᓱᒥᖓ ᓂᐅᕐᕈᔪᓐᓇᕐᓂᖏᖕᓂᒃ. ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑦᑎᔪᓐᓇᓚᐅᕐᒪᑕ. 

ᐱᙳᐊᖅᑐᓕᕆᔨᒃᑯᑦ ᑲᑎᑦᑕᖅᑎᑦᑎᓪᓗᑎᒃ ᖁᕕᐊᓱᖃᑎᒌᑦᑎᑦᑎᓪᓗᑎᒃ ᐊᒻᒪᓗ ᒥᑦᑎᒪᑕᓕᖕᒥᐅᑦ 

ᐃᒃᐱᒍᓱᑦᑎᐊᕐᓂᖏᑦ ᑐᙵᓇᑦᑎᐊᕐᓂᖏᓪᓗ. ᖁᔭᓐᓇᒦᑦᑎᐊᖅᑕᒃᑲ. 

 

ᓂᕆᐅᒃᐳᖓ ᓂᐅᕐᕈᒃᑲᓐᓂᖃᑦᑕᖅᓯᔪᓐᓇᕐᓂᐊᓕᕋᑦᑕ ᖄᓈᕐᒧᑦ ᐊᒻᒪ ᐃᓚᒌᓐᓂᖅᐳᑦ ᓴᙱᓕᒃᑲᓐᓂᕐᓂᐊᕐᓂᖓ 

ᓂᕆᐅᒋᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 286 – 6(2): 2023 ᐃᖃᓗᖕᓂ ᐆᒐᕐᓂᑭᓴᐅᑎᓂᖅ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᐱᕕᖃᕈᒪᓪᓗᖓ 

ᖁᔭᓐᓇᒦᕈᒪᓪᓗᖓ ᑕᐃᒃᑯᐊ ᐊᑭᓕᖅᓱᖅᑕᐅᒐᑎᑦ ᐱᓕᕆᑦᑎᐊᓚᐅᖅᑐᑦ, ᐊᑭᓕᖅᓱᖅᑕᐅᒐᑎᑦ ᑕᐃᒃᑯᓂᖓ 

ᐋᖅᑭᒃᓱᐃᓪᓗᑎᑦ 2023 ᐃᖃᓗᖕᓂ ᐆᒐᕐᓂᐊᖅᑏᓪᓗ. ᒪᓚᐃᔭ ᓘᑲᓯ, ᒦᑕ ᕙᐃᓐᔅ, ᕕᐊᓐ ᖁᕕᖅ, ᔫᓯᐱ ᑰᓕ, 

ᐊᒻᒪᓗᑦᑕᐅᖅ ᐃᒪᓕ ᕼᐊᓐᓴᓐ−ᐋᑲᕙᒃ.  

 

ᐊᒃᓱᕈᖅᖢᑎᑦ ᐃᖅᑲᓇᐃᔭᑦᑎᐊᓚᐅᕐᒪᑕ ᐊᑭᓕᖅᓱᖅᑕᐅᒐᑎᒃ ᐃᖃᓗᒻᒥᐅᕌᓐᓄᖕᓂᒃ ᑲᑎᑎᑦᑎᓚᐅᕐᒪᑕ 

ᐱᓇᓱᐊᕈᓯᐅᑉ ᓄᙳᐊᓂ ᕿᑲᑲᐃᓐᓇᖅᑎᓪᓗᒋᑦ. ᓵᓚᒃᓴᓚᐅᖅᑐᑦ ᐅᐱᒋᔪᒪᔭᕗᑦ ᑕᐃᒃᑯᐊ ᐃᓚᒌᓪᓗ 

ᑲᑎᑦᑎᐊᓚᐅᕐᒪᑕ ᐱᓇᓱᐊᕈᓯᐅᑉ ᓄᙳᐊᓂ ᑲᑎᑦᑎᐊᓚᐅᕋᑦᑕ ᐃᖅᑯᓪᓕᐅᑎᒋᔪᒪᓪᓗᒍ. 

 

ᐊᒻᒪᓗᑦᑕᐅᖅ ᐊᕐᕌᒍᑦ ᐆᒐᕐᓂᐊᑦᑎᐊᒃᑲᓐᓂᖁᓚᐅᖅᐳᑦ. ᑕᐃᒃᑯᐊᓗ ᓇᖕᒥᓂᖁᑎᖃᖅᑐᑦ ᐃᓚᐅᑦᑎᐊᖁᓪᓗᒋᑦ 

ᐃᑲᔪᖅᑐᐃᑦᑎᐊᖁᓛᖅᐸᒃᑲ ᐆᒐᕐᓂᐊᓕᕐᓂᖅᐸᑕ ᐆᒐᕐᓂᐊᕐᓂᑭᓴᐅᑎᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 287 – 6(2): ᐊᑐᕐᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑕᐅᔪᒃᓴᓂᒃ 

(ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᖃᐅᓯᕆᒃᑲᓐᓂᕐᓗᒍ, ᖁᔭᓐᓇᒦᒃᑲᓐᓂᕐᓗᒋᑦ ᑕᐃᒃᑯᐊ 

ᐆᒐᕐᓂᐊᕐᓂᑭᓴᐅᑎᑎᑦᑎᓪᓗᒋᑦ ᐋᖅᑭᒃᓱᐃᓚᐅᖅᑐᑦ ᐊᒻᒪᓗᑦᑕᐅᖅ ᐃᓕᓴᕆᔪᒪᓪᓗᒋᑦ. ᐃᖃᓗᒃᑑᑦᓯᐊᕐᒥ 

ᐃᓚᒌᑯᓗᐃᑦ ᓇᒡᓕᒋᕙᒃᑲ. ᐃᓚᐃᖅᑐᑯᓗᐃᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓱᒫᓘᑎᓐᓂᒃ ᓴᖅᑭᑦᑐᒪᓪᓗᒋᑦ ᐃᓱᒪᓕᐅᖃᑦᑕᕐᓂᐅᑉ ᒥᒃᓵᓄᑦ ᐊᒻᒪ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᒐᒃᓴᐃᑦ ᑕᖅᑲᒃᑯᓄᖓ ᓴᖅᑭᑕᐅᔪᓐᓇᕐᒪᖔᑕ ᒥᓂᔅᑕᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᔾᔮᙱᓐᓂᐊᕐᓂᕋᖅᖢᓂ ᑕᐃᒃᑯᓂᖓ ᐳᕙᒡᓗᖕᓇᖅᑐᖃᖅᑐᓂᑦ 

ᑲᙳᓇᖅᑐᐃᑦ ᐱᔾᔪᑎᒋᓪᓗᒋᑦ ᑲᙳᓇᖅᑑᑎᑕᐅᔭᕆᐊᓖᑦ.  

 

ᑕᒪᒃᑯᐊ ᐋᓐᓂᐊᕆᔭᐅᔪᑦ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᑦ ᖃᐅᔨᓴᖅᑎᒻᒪᕆᖕᓄᑦ ᑎᒍᒥᐊᖅᑕᐅᖕᒪᑕ ᑕᒪᒃᑯᐊ 

ᐋᓐᓂᐊᖃᖅᑕᐃᓕᒪᓂᖅ ᐊᒃᓱᐊᓗᒃ ᐱᒻᒪᕆᐅᖕᒪᑦ ᑕᒫᓂ ᓇᐅᑦᑎᖅᓱᐊᖃᐃᓐᓇᕐᓗᑕ ᐋᓐᓂᐊᓃᑦ ᑕᒪᒃᑯᐊ 

ᐃᓄᒋᐊᓐᓂᕆᔭᕗᑦ ᒪᓕᒡᓗᒋᑦ. 

 

ᑕᐃᒃᑯᐊ ᐋᓐᓂᐊᖅᑖᕈᑕᐅᖃᑦᑕᖅᑐᓂᒃ ᐱᓕᕆᔨᐅᔪᖅ ᐅᔾᔨᖅᓱᖁᔨᖕᒪᑦ ᐸᕐᓇᒃᓯᒪᑦᑎᐊᕐᓗᑕ 

ᓯᐊᖕᒪᒃᑐᐊᓘᑳᓪᓚᓐᓂᖅᐸᑦ. ᑖᓐᓇ ᐱᒻᒪᕆᐊᓘᖕᒪᑦ ᖃᐅᔨᒪᓪᓗᓂ ᐸᕐᓇᐃᔾᔪᑎᒋᓗᒋᑦ ᐊᒃᓱᐊᓗᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔾᔪᑎ. 

 

ᖃᐅᔨᒪᓂᖅ ᑕᒪᓐᓇ ᑐᙵᕕᐅᖕᒪᑦ ᖃᐅᔨᒋᐊᖃᑦᑕᕐᓂᖅ ᐃᓅᓕᓴᐃᖃᑦᑕᕐᓂᕐᒧᑦ ᐊᑑᑎᖃᖅᑐᒥᒡᓗ 

ᐃᓅᓕᓴᐅᑎᖃᖃᑦᑕᕐᓂᖅ. ᖃᐅᔨᒪᓗᓂ ᑕᒪᒃᑯᖓ ᐋᓐᓂᐊᓂᒃ ᑭᓱᓂᒡᓗ ᐋᓐᓂᐊᕈᑕᐅᖃᑦᑕᕐᒪᖔᖅ ᑕᒪᒃᑯᓂᖓ 

ᐱᓕᕆᐊᖃᖃᑦᑕᕈᓐᓇᕐᓂᐊᕐᒪᑕ ᑭᒃᑯᑐᐃᓐᓇᐃᑦ ᐋᓐᓂᐊᖅᑖᖅᑕᐃᓕᒪᓗᑎᒃ ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒡᓗ. 

 

ᐅᖃᖅᑏ, ᑲᙳᓇᖅᑐᓕᕆᓂᕐᒧᑦ ᑲᒥᓯᓇᐅᔪᖅ ᓇᓗᓇᐃᖅᓯᓚᐅᕐᒪᑦ ᐅᓄᙱᑦᑐᑯᓗᐃᒡᒎᖅ ᐱᔾᔪᑏᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᕆᔭᐅᔪᓪᓗ ᑕᒪᒃᑯᐊ ᓴᖅᑭᑕᐅᖃᑦᑕᖅᑐᑦ ᐅᓄᙱᑦᑑᖕᒪᑕ, ᑕᒪᒃᑯᐊ 

ᐳᕙᒡᓗᖕᓇᐃᑦ ᓄᓇᕗᒥ ᖃᐅᔨᒪᔭᕆᐊᖃᖅᑐᑦ. ᒐᕙᒪᒃᑯᑦ ᐃᓱᒪᓕᐅᑦᑎᐊᓕᕋᓗᐊᕐᒪᖔᑕ ᑕᒻᒪᙱᑦᑐᓂᒃ 

ᐳᕙᒡᓗᖕᓂᐅᑉ ᒥᒃᓵᓄᑦ. ᐊᑲᐅᕚ? ᑕᒪᒃᑯᓂᖓ ᓇᓛᒎᖅᑐᒃᑯᑦ ᐱᕕᒃᓴᒃᑯᑦ ᐱᓕᕆᑎᓪᓗᒋᑦ. 

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᑭᐅᔪᓐᓇᕆᐊᖃᕐᒪᑕ ᒐᕙᒪᒃᑯᑦ ᐱᓕᕆᐊᖏᑦ ᑭᐅᔪᓐᓇᙱᓐᓇᑦᑎᒍᑦ ᐋᓐᓂᐊᖅᑐᖅ 

ᑕᒪᓐᓇ ᑭᐅᔭᐅᔪᓐᓇᙱᒻᒪᑦ ᑲᒪᒋᔭᐅᔪᓐᓇᙱᒻᒪᑦ ᑐᓴᒐᒃᓴᓂᑦ ᑐᓂᓯᙱᑦᑎᓪᓗᒋᑦ ᐊᒻᒪᓗ ᓈᓴᖅᑕᐅᓯᒪᓂᑯᓂᑦ 

ᑐᓴᒐᒃᓴᓂᒃ ᑐᓂᓯᓚᐅᙱᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 288 – 6(2): ᖃᐃᖁᔨᔾᔪᑏᑦ ᖁᕐᓗᖅᑑᓕᐊᕐᓂᕐᒧᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᑉᓗᑦᓯᐊᖅ ᖁᕐᓗᖅᑐᒥᐅᑦ, ᒪᓕᒐᓕᐅᖅᑎᐅᖃᑎᒃᑲᓗ. ᑖᑉᑯᐊᑦ 

ᖁᕐᓗᖅᑐᒥᐅᑦ ᓇᓗᓇᐃᕈᒪᔭᒃᑲ ᐃᓱᒫᓘᑎᖏᑦ ᐃᑲᔪᖅᖢᑎᑦ ᑕᐃᒫᒃ ᓂᑉᓕᖅᖢᑎᑦ ᐃᓱᒫᓗᖁᑎᓂᑦ. ᑖᒃᑯᓂᖓ 

ᐳᓛᕐᒪᑕ ᑖᑉᑯᐊᑦ ᓯᕗᓕᖅᑎᕗᑦ ᑖᑉᑯᐊᓗ ᒥᓃᑕᐃᑦ ᐋᓐᓂᐊᕐᕕᒃᑯᑦ ᕼᐊᒻᓚᑦᑑᑎᒃᑯᑦ ᒥᓃᑕᑦ ᐳᓛᖅᐸᑦᑕ 

ᖁᔭᓕᕙᒃᑲ. 

 

ᑖᑉᑯᐊᓗ ᐳᓛᖅᑐᑦ ᖁᔭᓕᔪᒪᔭᒃᑲ ᒥᓃᑕᑦ ᐊᐱᕆᒐᑉᑭᑦ ᐳᓛᖅᑎᓪᓗᒋᑦ ᖁᕐᓗᖅᑐᒧᑦ ᖁᔭᒋᕙᒃᑲ ᖁᐊᓇᑦᑎᐊᖅᑯᑦ. 

ᖁᐊᓇᖅᑯᑎᑦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ−ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 289 – 6(2): ᑲᔪᓯᓂᖃᑦᑎᐊᖅᑐᒥᒃ ᕿᓂᖅᑏᑦ ᐊᒻᒪᓗ ᐃᑭᓐᓂᕐᓗ ᑎᑭᕋᕐᔪᐊᕐᒥ 

(ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ ᐅᑉᓗᑦᓯᐊᖅ. ᐅᖃᖅᑎᑦᓯᔩ, 

ᒪ’ᓈᕈᐊᖅᖢᖓ ᓂᑯᕕᑦᑐᖓ. ᐅᑯᐊ ᑮᓇᐅᔭᓕᐅᙱᖦᖢᑎᑦ ᐱᓕᕆᕼᐅᖅᑐᑦ ᐊᔾᔨᒌᙱᑐᒃᑯᑦ ᐃᑲᔪᕐᔪᐊᖑᖕᒪᑕ. 

ᑖᒃᑯᐊ ᐆᒐᒡᒎᑎᑦᓯᔩᑦ ᑕᒫᓂ ᐃᖃᓗᖕᓂ ᐆᑦᑑᑎᑦᓯᐊᔫᖕᒪᑕ.  

 

ᑭᓯᐊᓂᑦᑕᐅᖅ ᐅᑯᐊ ᐅᖃᐅᓯᕆᓱᐊᓚᐅᕋᒃᑭᑦ ᑐᐊᕕᕐᓇᖅᑐᓕᕆᔨᐅᕼᐅᖅᑐᑦ ᐊᒻᒪᓗ ᕿᓂᖅᑐᓕᕆᓂᕐᒧᑦ 

ᐱᓕᕆᕼᐅᖅᑐᑦ. ᒪᓕᒐᓕᐅᖅᑎᐅᖃᑎᒐ ᓴᕕᑲᑖᖅ ᐃᑉᐸᒃᓴᖅ ᐅᓂᒃᑳᓚᐅᕐᒪᑦ ᐊᒃᓱᕈᕐᓇᖅᑐᕐᔪᐊᕐᒥᑦ ᐊᑐᓚᐅᕐᒪᑕ 

ᐊᕐᕕᐊᒥᐅᑦ ᑕᐃᓐᓇ ᕿᓂᖅᑕᐅᓚᐅᖅᑎᓪᓗᒍ ᐊᕐᕕᐊᕐᒥᐅᑦ ᐃᓚᖓᑦ. 

 

ᑖᒃᑯᐊ ᕿᓂᖅᑎᒃᑯᑦ ᐊᕐᕕᐊᓂ ᒪ’ᓈᕈᐊᖅᐸᒃᑲ ᐊᔪᙱᑦᑐᒋᕙᑉᕼᐃ ᐱᓕᕆᒡᒍᔨᔾᔫᒐᑉᕼᐃ ᓴᐱᓱᐃᑦᑑᓪᓗᓯᓪᓗ. 

ᑮᓇᐅᔭᓕᐅᙱᑦᑐᐊᕋᓗᐊᖅᖢᑎᑦ ᐅᑯᐊ ᓇᖕᒥᓂᖅ ᐱᖁᑎᒥᖕᓂᒃ ᐊᑐᖅᑕᔪᔪᑦ ᓯᑭᑑᕐᒥᓂᒃ ᐅᕝᕙᓘᓐᓃᑦ 

ᖃᒧᑎᕋᓗᐃᓂᑦ. ᑕᒪᓐᓇ ᐊᓂᒍᕐᓂᖃᑦᓯᐊᓚᐅᕐᒪᑦ ᕿᓂᖅᑕᐅᔪᖃᓚᐅᖅᑎᓪᓗᒍ ᒪ’ᓈᖅᖢᒋᑦ ᕿᓂᖅᑎᓗᒃᑖᑦ ᐊᒻᒪ 

ᐃᑲᔪᓚᐅᖅᑐᓗᒃᑖᑦ. ᐃᒃᓯᕙᐅᑕᕆᔭᖓᑦ ᑖᓂᐅᓪ ᐊᓚᕆᐊᖅ ᐃᓕᑕᕆᖢᐊᖅᖢᒍ ᐊᒻᒪᓗ ᑎᒥᒋᔭᐅᔪᐃᑦ 

ᐃᑲᔪᓚᐅᖅᑐᑦ ᕼᐊᒻᓚᒃᑯᑦ ᐊᓯᖏᓪᓗ ᐃᑲᔪᖅᓯᒪᔪᑦ ᑖᒃᑯᐊ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᑦᑕᐅᖅ 

ᐃᑲᔪᖅᑕᒻᒥᖕᒪᑕ. 

 

ᑎᑭᕋᕐᔪᐊᕐᒥᑦᑕᐅᖅ ᒪ’ᓈᒐᒃᓴᖃᕐᒥᔪᖓ. ᑕᐃᒪ ᐃᑯᐊᓪᓚᒃᑐᖄᓪᓚᓚᐅᕐᒪᑦ ᓯᓂᒃᑕᕐᕕᖓᓂᒃ. ᑖᒃᑯᐊ ᖃᑉᑎᕆᔨᒃᑯᑦ 

ᐱᓕᕆᐊᖅᑐᓪᓚᒃᓯᓐᓇᓚᐅᕐᒪᑕ ᑕᒪᓐᓇ ᖁᕕᐊᓇᓚᐅᖅᐳᖅ. ᑖᓐᓇ ᓯᓂᒃᑕᕐᕕᒃ ᓱᕈᓗᐊᖅᑳᖅᑎᓐᓇᒍ 

ᖃᑉᑎᕆᔫᓪᓗᐊᓚᐅᕐᒪᑕ. ᐋᓐᓂᖅᑐᖃᓚᐅᙱᖦᖢᓂᓪᓗᒎᖅ ᑕᒪᓐᓇ ᖁᕕᐊᓇᖅᑐ’ᔫᖕᒪᑦ ᖃᑉᑎᕆᔩᑦ ᑎᑭᕋᕐᔪᐊᕐᒥᒃ 

ᐊᔪᙱᑦᑐᒋᕙᑉᕼᐃ, ᐊᒻᒪ ᐃᒃᓯᕙᐅᑕᕆᔭᖓᑦ ᒪᐃᑭ ᐋᑦᔪᒃ. 

 

ᑖᓐᓇ ᒫ’ᓇᕈᐊᓚᐅᕋᒃᑭᑦ, ᐅᖃᖅᑎᑦᓯᔩ, ᐱᓕᕆᒡᒍᔪᔾᔫ’ᒪᑕ ᑮᓇᐅᔭᓕᐅᙱᑐᐊᕋᓗᐊᓪᓚᕐᒥᒃ 

ᐃᑲᔪᕆᐊᖅᑐᓚᖦᖠᓐᓇᓱᑦᑐᑦ ᐃᓅᖃᑎᒥᓂᒃ ᓄᓇᖅᑲᑎᒻᒥᓂᒃ ᒥᐊᓂᖅᓯᓪᓗᑎ ᐅᕝᕙᓘᓐᓃᑦ ᐱᖁᑎᒋᐅᔪᓂᒃ 

ᒥᐊᓂᖅᓯᓪᓗᑎ. ᑕᒪᓐᓇ ᓄᓇᓕᓗᑦᑖᓄᑦ ᑕᒪᓐᓇ ᐊᖏᔫ’ᒪᑦ ᐱᒻᒪᕆᐅ’ᒪᑦ ᐃᓕᑕᕆᕈᐊᓚᐅᕋᒃᑯ ᒪ’ᓈᓗᐊᓚᐅᒐᒃᑲ. 

ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 290 - 6(2): ᓄᓇᕗᑦ ᓯᕗᓂᒃᓴᕗᒻᒥ ᐊᓂᒎᔾᔨᔪᓄᑦ ᐸᖕᓂᖅᑑᒻᒥᐅᑕᓂᒃ 

(ᓇᑲᓱᒃ)  

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᒍᓱᒍᒪᓪᓗᖓ ᐊᒻᒪ ᖁᔭᓕᖃᑎᒋᔪᒪᓪᓗᒋᑦ ᑕᕝᕙᓂ 

ᑲᑎᒪᔨᐅᖃᑎᒃᑲ.  

 

ᐊᒥᓲᓪᓗᑕ ᓄᓇᕗᑦ ᓯᕗᓂᔅᓴᕘᒧᑦ ᐃᓕᓐᓂᐊᕆᐊᖃᑦᑕᖅᓯᒪᔪᒡᒍᑕᐅᓪᓗᑕ, ᑕᒫᓂ ᐊᕐᕌᒍᒥ 2023 ᐊᔅᓱᐊᓗᒃ 

ᐅᐱᓐᓇᕐᖓᑕ. ᑕᐃᒃᑯᐊ 22−ᖑᓪᓗᑎ ᐱᔭᕇᕐᓂᖃᖅᓯᒪᔪᐃᑦ ᐱᓇᓱᐊᕈᓯᐅᓚᐅᖅᑐᒥ ᐱᔭᕇᕐᓂᖃᓚᐅᕐᖓᑕ ᐋᑐᕚᒥ. 

ᑖᒃᑯᐊ ᐃᓕᓴᕆᔪᒪᓗᐊᙳᐊᕐᒥᒐᒃᑭᑦ ᐸᓐᓂᖅᑑᒥ ᐱᔭᕇᖃᑕᑯᓘᓚᐅᖅᑐᐃᑦ:  

 

 ᒍᕋᐃᔅ ᒥᑦᑐᖅ 

 ᔮᓂᔅ ᓇᑲᓱᒃ 

 ᑐᐊᕇᓐ ᒪᐃᒃ, ᐊᒻᒪᓗ  

 ᑎᐊ ᖃᖅᑲᓯᖅ 

 

ᑖᒃᑯᐊ ᖃᐅᔨᒪᔪᖓ ᐊᔅᓱᐊᓗᒃ ᖁᕕᐊᓱᑦᑐᑎᒃ ᐃᓕᓐᓂᐊᕈᒪᓂᖃᑦᑎᐊᖅᓯᒪᔪᑦ ᐊᒻᒪᓗ ᓇᒻᒥᓂᖅᓱᓂᕐᒥᒃ ᐊᔅᓱᐊᓗᒃ 

ᐃᓕᒃᑲᓂᕐᖓᑕ ᐃᓕᓐᓂᐊᕆᐊᒃᑲᓐᓂᕈᒪᓂᕐᒥᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 291 - 6(2): ᓇᓂᓯᓚᐅᓐᓂᖏᑕ ᐃᖃᓗᒃᑑᑦᑎᐊᒥ ᐸᖅᓴᐃᔨᖏᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᒻᒪᓗ ᑕᐃᒃᑯᐊ ᐃᑉᐱᒋᕙᒃᑲ ᐊᒃᑐᖅᑕᐅᔪᑦ 

ᕿᒪᑦᑕᐅᔪᑦ ᐃᖃᓗᒃᑑᑦᓯᐊᕐᒥ ᖁᕐᓗᖅᑐᒥᓗ ᐅᕙᖓ ᐅᔪᕈᖓᓂᒃ. ᐃᓱᒪᒋᕙᒃᑲ ᐃᓚᒌᑦ.  

 

ᐅᖃᖅᑎᑦᑎᔩ, ᐃᓕᑕᖅᓯᔪᒪᕗᖓ ᖁᔭᓐᓇᒦᕈᒪᓪᓗᒋᓪᓗ ᕿᓂᖅᑎᖁᑎᕗᑦ ᓄᓇᓕᑦᑎᓐᓂ ᐃᓅᓱᑦᑐᒥᒃ 

ᐃᖃᓗᒃᑑᑦᓯᐊᕐᒥ ᖁᕐᓗᖅᑐᒨᕈᓐᓇᖅᓯᑕᐃᓐᓇᓚᐅᕐᖓᑦ ᑕᐃᓐᓇ ᒪᒃᑯᒃᑐᖅ. ᐅᐱᒋᔪᒪᕙᒃᑲ ᕿᓂᖃᑕᐅᓚᐅᖅᑐᑦ 

ᑕᐃᑉᓱᒪᙵᑦ. ᑕᕝᕙ:  

 

 ᐊᓇᓛᓕᒃ ᐲᑕᓴᓐ  

 ᒪᐃᐳᓪ ᐊᖓᓴᐃᑦᑐᖅ  

 ᐹᐱ ᒍᕇᓐᓕ  

 ᑖᓯ ᐃᒋᑕᕕᒐᖅ  

 ᓵᓐ ᒥᐊᕆᐊᑦ  

 ᔨᒥ ᐃᕙᓕᒃ  

 ᑰᓪᑕᓐ ᐅᑦᑐᕿᐊᖅ  

 ᐹᑎ ᖃᒫᕐᔪᒃ  

 ᓗᐊᕆᓐᔅ ᑎᒍ  

 ᔨᐊᓐ ᐊᖓᓴᐃᑦᑐᖅ  

 ᔨᐃᒥ ᑕᐃᐸᓈᖅ  

 ᔨᐊᕆ ᐃᓚᐃᔭᔅ  

 ᐳᕋᐃᔭᓐ ᐅᐃᓪᓴᓐ  

 ᕕᓕᑉ ᕗᕉ  

 ᓄᑲ ᐆᓪᓴᓐ−ᐊᑯᖓᖅ  

 ᓇᐃᑕᓐ ᖃᑯᓇᖅ  

 ᐱᐊᕗᓕ ᒪᒃᓴᒐᖅ.  

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᒃᑯᐊ ᐃᓚᐅᓚᐅᖅᑐᑦ ᖃᖓᑕᖃᑕᐅᒍᓐᓇᓚᐅᖅᑐᑦ ᑭᐊᓐ ᐳᐊᕆᒃᑯᑦ, ᒪᐃᒃ ᐊᒻᒪᓗ ᒫᑦ, ᑑᓚᐃᓐ−ᑯᑦ 

ᖁᓛᒎᓕᒃᑯᑦ ᐊᖁᑎᖏᑦ ᐃᐅᕆᒃ, ᐸᓖᓯᒃᑯᓪᓗ ᓄᓇᓕᖓᓪᓗ ᐃᖃᓗᒃᑑᑦᑎᐊᖅ ᐊᒻᒪᓗ ᒐᕙᒪᒃᑯᓐᓂ ᐱᔨᑦᓯᖅᑎᒃᑯᑦ 

ᐊᔅᓱᕈᓚᐅᕐᒪᑕ ᐊᖏᕐᕋᑦᑎᐊᖁᓪᓗᒍ ᑕᐃᓐᓇ ᒪᒃᑯᒃᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ.  

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 292 - 6(2): ᐃᒡᓗᓕᒻᒥ ᐊᓂᒍᐃᓂᐊᖅᑐᑦ ᐃᓕᓐᓂᐊᖅᑎᕗᑦ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ ᐅᐱᒋᔪᒪᓪᓗᒋᑦ ᒪᒃᑯᒃᑐᐃᑦ 

ᐃᒡᓗᓕᖕᒥ. ᑖᒃᑯᐊ ᔫᓂ 1-ᖑᓕᖅᐸᑦ ᖁᕕᐊᓲᑕᐅᓂᐊᕐᒪᑕ ᐊᓂᒍᐃᓂᖏᖕᓄᑦ ᐃᓕᓐᓂᐊᖅᑕᒥᖕᓂᒃ. ᐃᓕᓐᓂᐊᖅᑕᑦ 

ᑭᓯᐊᓂ ᐱᐊᓂᒐᓱᒃᑲᒥᔾᔪᒃ ᐊᒃᓱᕈᖅᖢᑎᒃ ᐱᓇᓱᐊᕐᒪᑕ. ᖁᕕᐊᒋᓪᓗᒋᑦ ᑕᐃᔪᒪᒐᒃᑭᑦ:  

 

 ᕌᓐᑎ ᐊᖏᓕᖅ 

 ᓵᓚᑦ ᐊᖑᒑᑦᑎᐊᖅ 

 ᑎᐋᓐ ᐊᖑᑎᒻᒪᕆᒃ 

 ᕼᐊᐃᑕᓐ ᐊᖑᑎᒻᒪᕆᒃ 

 ᕼᐊᐃᓱᓪ ᐊᕐᓇᑦᑎᐊᖅ 

 ᐊᓕᒃᓴ ᐃᕙᓗᒃ 

 ᕌᓐᑕ ᐃᕙᓗᒃ 

 ᓅᒪ ᒪᓕᑭ 

 ᔭᒫᓪ ᓄᑕᕋᕆᐊᖅ 

 ᓱᕇᓇ ᖃᐅᓐᓇᖅ 

 ᔮᓐ ᖁᓚᐅᑦ, ᐊᒻᒪ  

 ᑲᐃᔪᓪ ᐅᖔᓛᖅ 

 

ᑖᒃᑯᐊ ᐅᐱᒋᕙᒃᑲ ᐃᓱᓕᑦᑎᓂᐊᓕᕐᒪᑕ ᐃᓕᓐᓂᐊᖅᑕᒥᓐᓂᒃ ᑭᓯᐊᓂ ᐃᓅᓯᖓ ᐱᒋᐊᕐᓂᐊᓕᑕᐃᓐᓇᕐᒪᑦ. 

ᐅᐱᒋᕙᒃᑲ ᐊᓕᐊᓇᐃᒋᕙᒃᑲ ᐊᖓᔪᖅᑳᖏᑦᑕᐅᖅ ᐅᐱᒋᖃᓯᐅᑎᕙᒃᑲ ᐃᑲᔪᖅᑕᐅᓪᓗᑎᑦ ᑭᓯᐊᓂ 

ᑲᔪᓯᑦᑎᐊᓲᖑᖕᒪᑕ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 293 - 6(2): ᓄᓇᕗᑦ ᓯᕗᓂᒃᓴᕗᒻᒥ ᐊᓂᒍᐃᖃᑕᐅᔪᒧᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐱᓇᓱᐊᕈᓯᐅᓚᐅᖅᑐᒥᒃ ᑖᒃᑯᐊ 

ᓄᓇᕗᑦ ᓯᕗᓂᒃᓴᑦ ᐃᓕᓐᓂᐊᖅᑐᑯᓗᐃᑦ ᐱᔭᕇᓚᐅᕐᒪᑕᐃᓛᒃ. ᑕᐃᓐᓇ ᑕᑉᐹᓂ ᐊᓱᐃᑦᑐᕐᒥ ᑕᐃᑲᙶᖅᑐᖃᓚᐅᕐᒪᑦ 

ᐅᐱᒋᔪᒪᔾᔪᐊᖅᓱᒍ. ᑖᓐᓇ ᐊᕐᕌᒎᑉ ᐊᐃᑉᐹᓂᒃ ᐱᔭᕇᖅᓯᔪᐊᓐᓅᒻᒪᑦ, ᐃᒪᓕ ᑲᒃᑭ, ᐊᒃᓱᐊᓗᒃ ᐅᐱᒋᓪᓗᒍ 

ᐃᒻᒥᓂᑐᐊᖅ ᑕᐅᓄᙵᖅᑎᒐᓱᒃᑲᒥ ᐊᓱᐃᓪᓛᒃ ᐱᔭᕇᖅᓯᔪᐊᓐᓅᓚᐅᕐᒪᑦ. 

 

ᑖᒃᑯᐊ ᐊᖓᔪᖅᑳᖏᑦ ᑕᐅᓄᖓ ᓈᒻᒪᓈᕋᓱᓚᐅᖅᑑᒐᓗᐊᑦ, ᑭᓯᐊᓂ ᓯᓚᒧᑦ ᐊᒻᒪᓗ ᖃᖓᑕᓲᑦ 

ᐃᓗᐊᙱᕈᑎᖏᑎᒍᑦ ᑕᐅᓄᙵᕈᓐᓇᖅᓯᓚᐅᕐᒪᑕ, ᐃᓛᒃ ᑕᐅᓇᓃᓕᖅᑐᐊᓐᓅᓪᓗᑎᒃ ᐅᐸᒃᓯᓯᒪᓕᖅᑐᑎᑦ ᑖᔅᓱᒥᖓ 

ᐸᓂᖁᑖᓂᒃ ᐅᐱᒋᔪᒪᓪᓗᒍ. ᑕᐃᓐᓇ ᐱᓕᕇᓐᓇᕋᓱᐃᓐᓇᖃᑦᑕᕐᒪᑦ ᐊᒻᒪᓗ ᐱᓕᕇᓐᓇᖁᓪᓗᒍ ᑕᐅᕗᖓ 

ᑲᔪᓰᓐᓇᖁᓂᐊᖅᐸᕋ ᑖᒃᑯᐊ ᐃᓕᓐᓂᐊᖅᑕᖏᑦ ᐱᔭᕇᖁᔨᔫᒐᓗᐊᖅ, ᑭᓯᐊᓂ ᐱᒋᐊᒃᑲᓐᓂᖁᓪᓗᒍ ᑲᔪᖏᖁᓪᓗᒍ 

ᐊᒃᓱᐊᓗᒃ ᐅᐱᒋᒐᒃᑯ ᑖᓐᓇ ᐃᒪᓕ ᑲᒃᑭᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 294 - 6(2): ᖃᖓᑦᑎᐊᖅ ᐃᖃᓗᒐᓱᒃᑎᑕᐅᓚᐅᓐᓂᖏᑦ 

ᓂᕈᐊᖅᑕᐅᓯᒪᕝᕕᓐᓂ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᑦ ᑭᒡᒐᖅᑐᖅᑕᒃᑲ ᓴᓪᓕᕐᒥ ᓇᐅᔮᕐᒥᐅᓪᓗ ᒪᓕᒐᕐᓂᑦ 

ᒪᓕᒐᓕᐅᖅᑎᐅᖃᑎᒃᑲᓗ. ᖁᕕᐊᓲᑎᖃᕋᒪᒻᒥᒻᒐᒪᑦᑕᐅᖅ ᑭᒡᒐᖅᑐᖅᑕᒃᑲ ᑕᒪᐃᓐᓂ ᐊᐅᓚᓴᕆᐊᖃᑦᑕᕈᓐᓇᓕᕐᒪᑕ 

ᓴᓪᓕᓂ ᑕᐃᑲᓂ ᐆᒐᕋᓱᓚᐅᖅᖢᑎᒃ, ᓇᐅᔮᓐᓂ ᑲᓇᔪᕋᓱᒃᑐᑎᓪᓗ ᑕᕆᐅᕐᒥᐅᑕᕐᓂᓪᓗ ᐃᖃᓗᒐᓱᒃᑎᓪᓗᒋᑦ. 

ᖃᓄᐃᑦᑐᖃᙱᑦᑎᐊᖅᑐᓂ ᐊᓂᒎᑎᔪᓐᓇᓚᐅᕐᒪᑕ ᐃᓚᒌᓪᓗ ᑲᑎᙵᑦᓯᐊᕈᓐᓇᖅᖢᑎᑦ 

ᐃᓚᙵᖅᓯᒪᒐᓛᓚᐅᖅᑎᓪᓗᒋᑦ ᓴᓪᓕᕐᒥᐅᑦ. ᐅᓪᓗᖅ ᐊᑕᐅᓯᖅ ᑕᐃᒪ ᓄᖅᑲᖔᓚᐅᖅᑐᑎᑦ. ᑭᓯᐊᓂ ᑕᐃᒃᑯᐊ 

ᐃᓚᒌᖑᔪᑦ ᑲᔪᓯᖁᔨᒻᒪᑕ ᑲᔪᓯᓂᖃᑦᑎᐊᓚᐅᖅᑐᑦ. ᑕᐃᒃᑯᐊ ᐃᓚᒋᔭᐅᔪᓪᓗ ᐃᓱᒪᒋᕙᕗᑦ ᐊᒻᒪ ᑕᐃᒃᑯᐊ 

ᐃᖃᓗᑦᑑᑦᓯᐊᕐᒥᐅᑦ ᐃᓚᙵᖅᑎᓯᒪᔪᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 4. ᐅᑎᕈᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᓇᓴᐅᑎᖓ 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᔪᒪᒐᒪ ᑕᕝᕙᓂ 

ᐃᒡᓗᕐᔪᐊᖁᑎᑦᑎᓐᓂ. ᐃᓕᑕᖅᓯᔪᒪᓕᕋᒪ ᑕᕝᕙᓂ ᐃᒡᓗᕐᔪᐊᖁᑎᑦᑎᓐᓂ, ᑖᓐᓇ ᐃᒡᓗᓕᖕᒥᐅᑕᖅ ᐊᒥᑦᑐᕐᒥ 

ᑭᒡᒐᑐᖅᑕᕐᓃᒻᒪᑕ, ᓯᕗᓪᓕᖅᐹᒥᒃ ᐊᒡᒍᒥ ᒪᓕᒐᓕᐅᖅᑎ ᐃᓕᑕᕆᔪᒪᕙᕋ ᑭᒡᒐᖅᑐᕐᒥᒐᒃᑯ ᓴᐃᒪᓐ ᖁᐊᓴ. 

ᑕᐃᑲᐅᖦᖤᖅᐳᖅ. ᐊᒻᒪ ᑖᒃᑯᐊ ᑕᕝᕙᓃᑦᑐᐊᓐᓅᒻᒪᑕ ᑐᙵᓱᑦᑎᑦᑎᑦᑎᐊᕐᒥᓚᕗᑦ, ᔭᐃᑲᑉ ᒪᓕᑭ ᐊᒻᒪ ᔪᐃᓕ ᒪᓕᑭ, 

ᑐᙵᓱᒃᑎᓚᐅᖅᓯᐅᒃ. ᑕᕝᕗᙵᓚᐅᖅᑐᐊᓐᓅᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᖃᐅᔨᒪᓪᓗᓯ ᑎᖅᑭᐊᓕᑦᑎᐊᕚᓗᒃ ᐅᖃᖅᑲᐅᒐᔅᓯ 

ᓯᓚᑖᓃᑦᑎᓪᓗᑕ.  

 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᐱᑕᖃᙱᑕᐃᓐᓇᕐᒪᑦ. ᒪᓕᒐᓕᐅᖅᑎ ᐊᒡᒍᕐᒧᑦ ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓰᒪᓗ ᑕᑯᔾᔮᔪᓐᓃᖅᑖᓗᒋᔭᕐᒪ. ᐃᓕᓴᕆᔪᒪᓪᓗᒋᑦᑕᐅᖅ ᑖᒃᑯᐊ 

ᑐᙵᓱᑦᑎᑦᑐᒪᓪᓗᒋᑦ ᔫᓕ ᒪᓕᑭ ᐊᒻᒪ ᔭᐃᒃ ᒪᓕᑭ. ᖃᐅᔨᒪᔭᓯ ᖃᐅᔨᒪᖅᑰᕋᓗᐊᖅᑐᓯᐅᒃ ᓴᐃᒪᓐ ᖁᐊᓴ. ᑕᕝᕗᖓ 

ᑐᙵᓱᒃᑎᑦᑐᒪᓪᓗᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖕᒧᑦ. ᐊᑎᖁᑎᖃᕈᓐᓃᕋᒪ ᑕᓪᓕᒫᓂᒃ. 6-ᖓᖕᓄᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 433 - 6(2): ᑲᒪᒋᔭᖃᓐᓂᖅ ᐳᕙᒡᓗᓐᓇᒻᒥᑦ ᓄᓇᕘᒥᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᓱᕈᒪᓪᓗᖓ ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᖓᖕᓄᑦ ᐳᕙᓪᓗᓐᓂᖅ ᐱᔾᔪᑎᒋᓪᓗᒍ. ᐅᖃᖅᑎᑦᓯᔩ, ᑲᑎᒪᔨᑐᐃᓐᓇᐃᑦ ᑲᑎᒪᑎᓪᓗᒋᑦ ᒥᓂᔅᑕ 

ᐅᐸᒃᓯᒪᑎᓪᓗᒍ ᕖᕝᕗᐊᕆ 27 ᐊᕐᕌᒍᕆᔭᑉᑎᒻᓂ ᒥᓂᔅᑕ ᐅᖃᓚᐅᕐᒪᑦ ᓄᓇᕗᑦ ᑐᙵᕕᒃᑯᑦ $27 ᒥᓕᐊᓐᓂᒃ 

ᑮᓇᐅᔭᓂᒃ ᑐᓂᔭᐅᓯᒪᒻᒪᑕ ᒐᕙᒪᑐᖃᒃᑯᓐᓂ ᐳᕙᓪᓗᓐᓂᖅ ᐱᓪᓗᒍ ᓄᓇᕗᒻᒥ.  

 

ᑕᐃᔅᓱᒪᓂ ᒥᓂᔅᑕ ᐅᖃᔪᒻᒪᑦ ᐋᓐᓂᐊᖅᑐᓕᕆᔨᒃᑯᑦ $2-ᒥᓕᐊᓐᓂᒃ ᑮᓇᐅᔭᓂᑦ ᑭᓯᐊᓂ ᖃᐃᑦᑎᔭᐅᓚᐅᖅᓱᑎ 

ᑕᐃᑲᙵᑦ ᐊᒻᒪᓗ $1-ᒥᓕᐊᓐᓂᒃ ᑮᓇᐅᔭᓂᑦ ᓄᓇᕗᒻᒥ ᐊᕐᕌᒍᑕᒫᑦ ᐱᕙᑦᓱᑎ.  

 

ᐅᖃᖅᑎᑦᑎᔩ, ᐱᕙᓪᓕᐊᔪᒃᑯᑦ ᐅᖃᖅᑕᐅᓵᓚᐅᕐᒪᑦ ᑖᓐᓇ ᐋᓐᓂᐊᖅᑐᓕᕆᔨᒻᒪᕆᒃ ᐅᖃᓚᐅᕐᒪᑦ ᑐᑦᓯᕋᕐᓂᐊᒪᒡᒎᖅ 

ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᐳᕙᓪᓗᓐᓂᖅ ᐱᓪᓗᒍ. ᐊᐱᖅᑯᑎᒐ ᒥᓂᔅᑕᒧᑦ, ᑭᓱᑦ ᐊᒥᒐᕐᓂᕐᒪᑕ ᓄᓇᕗᑦ 

ᐋᓐᓂᐊᖅᑐᓕᕆᔨᖁᑎᖏᑦ ᐃᑲᔪᖅᑐᐃᒍᓐᓇᙱᑦᑐᑦ ᐳᕙᓪᓗᓐᓂᖅ ᐱᓪᓗᒍ ᓄᖑᑕᐅᖁᓪᓗᒍ ᐳᕙᓪᓗᓐᓂᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᓐᓇ 

ᐳᕙᓪᓗᑦᑐᓕᕆᓂᖅ ᑕᒪᓐᓇ ᐊᖏᔫᑎᖦᖢᒍ ᐱᓕᕆᐊᕆᔭᐅᒋᐊᖃᕐᓂᕆᔭᖓᑦ. ᖃᐅᔨᒪᒐᑉᑕ ᓄᓇᓖᑦ ᐱᖓᓱᑦ 

ᓯᐊᒻᒪᒃᓯᒪᔪᖃᕐᓂᕋᖅᑕᐅᓯᒪᓕᕐᒪᑕ ᓄᓇᕗᑦ ᐃᓗᐊᓂ.  

 

ᒫᓐᓇᐅᔪᖅ ᑮᓇᐅᔭᑭᒡᓕᐅᕐᓂᖅ ᑐᓗᖅᑕᕈᑕᐅᓗᐊᙱᑐᖅ ᒐᕙᒪᑐᖃᒃᑯᓐᓄᑦ ᑐᒃᓯᕋᖅᓯᒪᔪᒍᑦ ᓇᔭᙳᐊᓂᑦ 

ᑐᓂᔭᐅᕼᐅᐊᖅᖢᑕ ᐃᑲᔪᖅᑎᔅᓴᓂᒃ ᐱᒍᐊᖅᖢᑕ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᒐᕙᒪᑐᖃᒃᑯᓐᓂ ᑐᑦᓯᕋᕈᑎᒋᓚᐅᖅᑕᕗᑦ ᐋᓐᓂᐊᓯᐅᖅᑎᓄᑦ ᐃᑲᔪᖅᑐᐃᔪᔅᓴᓂᒃ 

ᐃᖅᑲᓇᐃᔭᖅᑎᓂᓪᓗ ᑮᓇᐅᔭᒨᓚᖓᓚᐅᔾᔭᙱᓚᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐄ’, ᑖᓐᓇᑦᑕᐅᖅ ᑐᑭᓯᕙᓪᓕᐊᒍᒪᓂᐊᕐᒥᔭᕋ. 

ᐃᓱᒫᓘᑎᒋᔭᕋᓕ ᑖᒃᑯᐊ ᑮᓇᐅᔭᐃᑦ ᒐᕙᒪᑐᖃᒃᑯᓐᓂ 2018-ᒥ ᑐᓂᔭᐅᓚᐅᖅᓯᒪᔪᑦ ᐅᑭᐅᑦ ᑕᓪᓕᒪᐅᓗᐊᓕᖅᐳᑦ 

10%-ᐃᓐᓇᖏᑦ ᐊᑐᖅᑕᐅᓯᒪᓪᓗᑎ.  

 

ᐅᖃᖅᑎᑦᓯᔩ, ᓄᓇᕗᑦ ᑐᙵᕕᒃᑯᑦ ᓯᕗᓕᖅᑏᑦ ᐅᖃᐅᓯᖏᓐᓂᒃ ᐸᕐᓇᐅᑎᑦᓴᒥᒃ ᐳᕙᓪᓗᓐᓂᖅ ᓄᖑᔾᔭᐅᖁᓪᓗᒍ 

ᐅᖃᖅᑕᐅᓯᒪᔪᖅ 2020-2023-ᒧᑦ ᐸᕐᓇᐅᑎᓕᐊᖑᓚᐅᖅᓯᒪᔪᖅ ᐅᖃᖃᑎᒌᑦᓱᑎᑦ ᑐᙵᕕᒃᑯᑦ ᓄᓇᕗᑦ 

ᒐᕙᒪᒃᑯᖏᓪᓗ ᐱᓂᐊᕈᑎᐅᒋᐊᙵᓂᐊᖅᑐᓂᒃ. 

 

ᐅᖃᖅᑎᑦᓯᔩ, ᐊᒻᒪᑦᑕᐅᖅ ᐳᕙᓪᓗᓐᓂᖅ ᓄᖑᑕᐅᖁᑉᓗᒍ ᓄᓇᕗᒻᒥ ᐸᕐᓇᐅᑎ ᑕᕝᕙ ᐅᖃᖅᓯᒪᔪᖅ 

ᖃᓄᐃᓕᐅᖅᐸᓂᐊᕐᓂᖏᑦ ᐅᑭᐅᑦ ᐊᕐᕌᒍᑦ ᐱᖓᓱᑦ ᐱᓕᕆᖃᑎᒌᑉᐸᓪᓕᐊᓕᖁᓪᓗᒋᑦ ᑐᑭᓯᕙᓪᓕᐊᖁᓪᓗᒋᓪᓗ 

ᐊᑯᓂᒃᑯᓪᓗ ᑮᓇᐅᔭᖅᑑᑎᖃᕈᓐᓇᖁᓪᓗᒋᑦ ᑕᒪᓐᓇ ᐳᕙᓪᓗᓐᓂᖅ ᓯᐊᒻᒪᖁᓇᒍ.  

 

ᐅᖃᖅᑎᑦᓯᔩ, ᑕᑯᕌᖓᑦᑕ ᖃᓄᐃᓕᐅᖃᑦᑕᖅᓯᒪᓂᕗᑦ ᐳᕙᓪᓗᓐᓂᖅ ᐱᓪᓗᒍ ᑖᓐᓇ ᐸᕐᓇᐅᑎ 

ᑭᖑᓪᓕᖅᐹᖓᓃᓕᕐᖓᑦ 2023-ᒧᑦ ᐃᓱᓕᕝᕕᖃᓚᐅᕐᒪᑦ. ᐊᐱᖅᑯᑎᒋᓕᖅᐸᕋ, ᑕᐃᒪᓕ ᖃᖓᒃᑲᓐᓂᖅ 

ᐸᕐᓇᐅᑎᖃᓛᖅᐸᑦ ᑭᓱᑦ ᐃᓚᒋᔭᐅᓛᖅᐸᑦ ᐱᖃᓯᐅᑎᔭᐅᓛᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒎᓕᖅᑐᖅ) ᑕᐃᒪ 

ᐸᕐᓇᐅᑎᒃᑲᓐᓂᐅᓂᐊᖅᑐᒧᑦ ᓄᖑᕝᕚᓕᖅᑕᐅᖁᓪᓗᒍ ᐳᕙᓪᓗᓐᓂᖅ ᒫᓐᓇ ᑐᙵᕕᒃᑯᑦ ᐅᖃᖃᑎᒋᕙᓪᓕᐊᔭᕗᑦ 

ᐋᖅᑭᓱᐃᖃᑎᒌᑉᐸᓪᓕᐊᓂᐊᕐᓂᑎᓐᓂᒃ. ᐅᖃᐅᓯᕆᒻᒪᕆᒍᓐᓇᙱᑦᑕᕋ ᑭᓱᓪᓚᑦᑖᑯᓗᖏᑦ ᖃᖓᒃᑯᑦ ᑭᓱᒥᓪᓗ 

ᑐᕌᒐᖃᕐᓂᐊᕐᒪᖔᑕ ᐊᖏᖅᑕᐅᓚᐅᙱᓐᓂᖓᓂᒃ ᐱᐊᓂᒃᑕᐅᓚᐅᙱᓐᓂᖓᓂᒃ.  

 

ᐅᖃᖅᑎᑦᓯᔩ, ᓯᕗᒧᕈᑎᒋᓪᓚᕆᑦᓯᒪᔭᕗᓪᓕ ᑐᙵᕕᒃᑯᑦ ᐱᓕᕆᖃᑎᒋᖃᑦᑕᕋᑦᑎᒍᑦ ᑐᓴᐅᒪᖃᑎᒌᑦᑎᐊᓂᕐᒧᑦ 

ᐊᖏᖃᑎᒌᒍᑎᒥᒃ ᐋᖅᑭᓯᒪᖃᑎᒋᓯᒪᒐᑦᑎᒍᑦ. ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᑦᓯᐊᕈᒪᔭᕗᑦ ᐱᒻᒪᕆᐅᓪᓗᓂᓗ 

ᑕᐃᒃᑯᓄᖓ ᐅᕙᑦᑎᓄᓪᓗ.  

 

ᐃᓱᒪᒋᓪᓗᒍ ᖃᓄᐃᒍᑕᐅᖃᑦᑕᖅᓯᒪᓂᖓ ᐳᕙᓪᓗᓐᓂᖅᑕᖃᕌᖓᑦ ᖃᓄᐃᑕᐅᖃᑦᑕᖅᑐᒥᓂᐅᓂᖏᑦ ᐊᕐᕌᒍᓂᑦ 

ᐊᓂᒍᖅᑐᓂᒃ. ᐋᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᐱᒻᒪᕆᐅᕗᖅ. ᐊᔾᔨᒋᙱᑕᖓᖕᓄᑦ ᐱᓇᓱᒍᑦᑕ ᐃᒃᐱᒋᑦᑎᐊᕐᓗᒋᑦ 

ᐃᓕᖅᑯᓯᐅᔪᖅ ᐃᓄᓐᓄᑦ ᓈᒻᒪᓪᓗᓂ. ᑕᒪᒻᓇ ᐃᒃᐱᒋᓪᓚᕆᖃᑦᑕᕋᑦᑎᒍᑦ ᑐᙵᕕᒃᑯᑦ ᑕᕝᕙ ᖁᔭᒋᓪᓚᕆᑦᑕᕗᑦ 

ᐃᓚᐅᒍᒪᑦᑎᐊᖅᓯᒪᒻᒪᑕ ᐅᕙᑉᑎᒻᓄᑦ.  

 

ᐊᒻᒪᑦᑕᐅᖅ ᑭᖑᓪᓕᖅᐹᒥ ᐅᖃᕐᓗᖓ, ᑐᙵᕕᒃᑯᑦ ᑲᑐᔾᔨᖃᑎᒋᓪᓗᐊᖃᑦᑕᕋᑦᑎᒍᑦ ᖃᐅᔨᓴᖅᑐᖃᕐᓂᐊᑎᓪᓗᒍ 

ᐅᑭᐊᒃᓵᖑᓂᐊᖅᑐᖅ ᐸᓐᓂᖅᑑᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᑎᔨᒍᑦ): ᐊᐃᑉᐹᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᑮᓇᐅᔭᑦ ᓴᖅᑭᖅᑕᐅᓂᕋᖅᑕᐅᓚᐅᖅᓯᒪᒻᒪᑕ 2018−ᒥ 

ᐱᖓᓱᑦ ᓄᓇᓖᑦ ᐳᕙᓪᓗᕝᕕᐅᖃᑦᑕᖅᓯᒪᓕᕐᖓᑕ. ᐱᓕᕆᒋᐊᖅᓯᒪᔪᖃᓗᐊᙱᑐᕐᔫᔮᕐᖓᓪᓕ ᐅᕙᖓ 

ᑕᑯᓐᓈᖅᑕᖓᒎᑦ ᓄᓇᕗᓕᒫᒥ. 

 

ᐅᖃᖅᑏ, ᑲᑎᒪᑐᐃᓐᓇᓂᕐᒥ ᑲᑎᒪᔾᔪᑎᒥᓃᑦ ᐅᖃᓕᒫᖅᑐᒋᑦ, ᐊᒻᒪᑦᑕᐅᖅ ᐅᖃᓕᒫᕋᑖᕐᒥᒐᒪ ᒥᓂᔅᑕ 

ᐅᖃᖅᑐᒥᓂᐅᒻᒪᑦ ᐊᕕᑦᑐᖅᓯᒪᓂᖏᖕᓂᑦ ᓄᓇᕗᑉ ᐱᓕᕆᐊᖃᕋᓱᔅᓯᒪᒐᓗᐊᖅᑐᒍᑦ ᑐᙵᕕᒃᑯᑦ ᐱᖃᑕᐅᓗᑎᑦ ᐊᒻᒪ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖃᖅᑐᑕ. ᓄᓇᕗᑦ ᑐᙵᕕᒃᑯᓐᓂᑦ ᖃᓂᔅᓴᖅᑐᑕ 

ᐱᓕᕆᖃᑎᖃᑦᑎᐊᖅᑐᐊᓘᕙᒃᑲᑦᑕ. 

 

ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᖃᐅᔨᓴᖅᑐᖃᓛᕐᖓᒡᒎᖅ ᐳᕙᓪᓗᑦᑐᖃᕐᒪᖔᖅ ᐸᓐᓂᖅᑑᕐᒥ. ᑕᐃᒪᓕ ᑕᒪᓐᓇ 

ᕿᓂᕐᓂᖅ ᐳᕙᓪᓗᑦᑐᓕᓐᓂᑦ ᐃᓚᐃᓐᓇᕆᒻᒪᒎ ᐱᓕᕆᓂᐅᔫᑉ. ᓄᓇᓕᓕᒫᓂ ᑐᑭᓯᑦᑎᐊᕈᒪᔪᖓ 

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᓄᖅ ᐱᓕᕆᒐᓱᒋᐊᕐᓂᐊᕐᒪᖔᑕ ᓄᖑᑦᑎᒐᓱᐊᕐᓗᑎᒃ ᐳᕙᓪᓗᖃᑦᑕᖅᑐᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᒋᐊᕐᓂᐊᕐᓂᕐᒧᑦ ᐸᕐᓇᐅᑎᖓ 

ᐱᓪᓗᒍ, ᑕᒫᓂ ᐊᕕᑦᑐᖅᓯᒪᓂᖏᓐᓂ ᐱᓕᕆᒋᐊᕐᓂᕐᒧᑦ ᐸᕐᓇᐅᑏᑦ ᐱᔭᕆᐊᑐᓚᐅᖅᑐᑦ ᐊᖏᖃᑎᒌᒍᑎᒋᒋᐊᖓ. 

ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᒋᐊᖃᖅᑐᑎᒍᑦ ᐋᖅᑭᔅᓯᓚᐅᖅᓯᒪᕗᒍᑦ ᑐᑭᓯᐅᒪᖃᑎᒌᓐᓂᕐᒧᑦ, ᐃᓛᒃ, 

ᑐᓴᐅᒪᔾᔪᑎᓂᑦ ᑕᐅᖅᓯᕋᐅᑎᖃᕐᓂᕐᒧᑦ. ᐊᖏᖃᑎᒌᑐᐃᓐᓇᓚᐅᖅᑐᒍᑦ. 

 

ᐊᒻᒪ ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒋᒻᒥᒐᑦᑎᒍᑦ ᓄᓇᓖᑦ ᐳᕙᓪᓗᓐᓇᖅᑐᖅᑖᕋᐃᒻᒪᑕ ᐱᓕᕆᖃᑎᒋᕙᑦᑐᑎᒍᑦ. 

ᓴᖅᑭᖅᑐᖃᕋᐃᒻᒪᑦ ᐱᓕᕆᖃᑎᒋᒋᐊᖅᐸᑦᑕᕗᑦ. ᐆᑦᑑᑎᒋᓗᒍ ᐸᓐᓂᖅᑑᖅ, ᓄᓇᕗᑦ ᑐᙵᕕᒃᑯᑦ 

ᐃᑲᔪᖅᓰᖃᑕᐅᑦᑎᐊᖃᑦᑕᖅᑐᑦ ᑕᐃᑲᓂ. ᓂᕿᖃᑦᑎᐊᕐᓂᕐᒥᑦᑕᐅᖅ ᑲᒪᒐᓱᕕᐅᑎᒻᒪᑕ.  

 

ᐊᒻᒪᑦᑕᐅᖅ ᐊᐱᖅᑯᑎᒋᕋᑖᖅᑕᖓ ᑭᐅᒐᓱᓪᓗᒍ ᑭᐅᔭᕐᓂᙱᒻᒪᑦ. ᑕᐃᒪ ᒫᓐᓇᓕᓴᐅᓂᖅᐹᑦ ᓄᖒᑦᑎᒐᓱᓐᓂᕐᒧᑦ 

ᐸᕐᓇᐅᑎ ᐱᔭᕇᖅᑕᐅᕋᑖᓚᐅᕐᖓᑦ. ᐊᖏᑦᑕᐅᑎᒋᔪᒪᙱᓐᓇᒪ, ᐅᖃᐅᓯᖃᕈᒪᙱᓐᓇᒪ ᑭᖑᓪᓕᖅᐹᖓᓐᓂ 

ᐊᖏᖃᑎᒌᒍᒻᒦᒃᑲᔭᖅᐸᓪᓚᐃᙱᑦᑐᓂᑦ. 

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᒫᓐᓇᓕᓴᐅᓛᖅ ᐸᕐᓇᐅᑎ ᓴᖅᑭᖅᑲᑦ ᓇᓗᓇᐃᕈᓐᓇᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᖅ ᐅᐊᓐᓇᖓᓄᑦ−ᐃᓪᓗᓕᒑᕐᔪᖕᒧᓪᓗ, 

ᐅᐊᑦᑎᐊᕈᐊᐃ, ᒪᒥᐊᓇᖅ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 434 - 6(2): ᐃᒡᓗᒃᓴᑦ ᑐᓐᓂᖅᓴᖅᑕᐅᓂᖏᑦ, ᓅᑕᓯᒪᔪᑦ ᐊᓯᔾᔨᖅᑕᐅᓂᑯᓪᓗ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᒧᑦ ᑲᒪᔨᐅᔪᒧᑦ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ. ᑖᒃᑯᐊ ᐱᔾᔪᑎᖃᖅᑐᑦ ᐃᓪᓗᓂᑦ ᑐᓂᐅᖅᑲᖅᑕᐅᕙᑦᑐᓂᑦ 

ᐊᐅᓪᓛᖅᓯᓂᐅᕙᑦᑐᓂᓪᓗ ᐊᓯᔾᔩᓂᐅᔪᓂᓪᓗ ᐃᓪᓗᓂᑦ.  

 

ᐅᖃᖅᑏ, ᐱᒻᒪᕆᓪᓚᕆᐊᓘᓱᒋᒐᒃᑯ ᐃᓪᓗᓕᕆᔨᒃᑯᑎᒍᑦ ᐃᓪᓗᑖᖅᑎᑦᑎᓂᐅᖃᑦᑕᖅᑐᑦ ᐊᔾᔨᒌᑦᑐᑯᓗᒻᒥᒃ 

ᐱᑦᑎᐊᕋᓱᓐᓂᑯᓪᓗ ᐃᓪᓗᑖᖅᑎᑦᑎᖃᑦᑕᖁᔨᒐᓗᐊᕋᒪ. ᒥᓂᔅᑕᓗ ᐊᖏᖃᑎᖃᖅᑐᖅ ᐅᕙᓐᓂᒃ ᑖᔅᓱᒥᖓ 

ᖃᐅᔨᒪᓪᓗᒍ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᓪᓗᒥᐅᔪᖅ ᐱᓕᕆᐊᔅᓴᓄᑦ ᐸᕐᓇᐅᑎᖓᑦ ᐅᖃᖅᓯᒪᒻᒪᑦ 

ᐅᖃᓕᒫᕐᓗᒋᑦ: “ᐱᓕᕆᑎᑦᑎᓗᑎᑦ ᖃᐅᔨᓴᖅᑎᓂᑦ ᐅᓂᒃᑳᓕᐅᖅᑎᑦᑎᓛᕐᓗᑎᒃ ᓄᓇᓕᓐᓂ ᐃᓪᓗᓕᕆᔨᒃᑯᖏᑕ 

ᑲᑎᒪᔨᓄᑦ ᐊᐅᓚᑕᐅᔾᔪᑎᐅᒍᓐᓇᕐᓗᑎᑦ. ᖃᐅᔨᓴᕐᓗᑎᑦ ᖃᓄᖅ ᐃᓪᓗᓂᑦ ᑐᓂᐅᖅᑲᐃᖃᑦᑕᕐᒪᖔᑕᓗ ᐊᒻᒪᓗ 

ᑕᒪᓐᓇ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᖅ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᑦᑖᖅ ᐃᓪᓗᑖᖅᑎᑦᑎᒍᓯᐅᖃᑦᑕᖅᑐᓄᑦ ᐊᓯᔾᔩᓂᕐᒥᒃ 

ᐃᓱᒪᔅᓴᖅᓯᐅᕈᑎᖃᖅᑭᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᑉᑯᐊ ᐃᒡᓗᑖᕆᐊᖃᖅᑐᑦ ᖃᓄᖅ 

ᖃᑉᓯᓂᒃ ᐃᒡᓗᑦ ᐃᓛᒃ, ᐃᒡᓗᐃᑦ ᒥᒃᓵᓄᑦ ᓇᓕᖏᑦ ᓄᓇᓖᑦ ᐃᒡᓗᑖᕐᓂᐊᕐᒪᖔᑖ ᖃᑉᓯᓂᒡᓗ ᑕᒪᑉᑯᐊ ᒪᓕᒐᖏᑦ 

ᐱᓕᕆᐊᕆᒐᑉᑎᒍᑦ ᓱᓕ ᓇᓗᓇᐃᑦᓯᐊᖅᓯᒪᓕᖅᐸᑕᓕ ᑕᒡᕗᖓ ᐃᒡᓗᒧᑦ ᐅᖃᐅᓯᕆᔪᓐᓇᑦᓯᐊᕋᔭᖅᑕᒃᑲ. ᑭᓯᐊᓂ 

ᒫᓐᓇ ᓱᓕ, ᐅᖃᖅᑎᑦᓯᔩ, ᓇᓗᓇᐃᑦᓯᐊᖅᓯᒪᙱᒻᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᒥᓱᑲᓪᓚᒻᒪᕆᐅᒻᒪᑕ ᓄᓇᓖᑦ 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖃᖅᑐᐃᑦ ᐃᓐᓄᑦᑕᐅᓚᐅᖅᓯᒪᙱᑦᑐᓂᑦ ᐊᕐᕌᒍᒐᓚᓐᓂᒃ. 

ᐅᖃᖅᑏ, ᑐᑭᓯᓯᒪᒐᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒪᐃᒍᓐᓇᖃᑦᑕᖅᓯᒪᒻᒪᑕ ᐃᓛᓐᓂᒃᑯᑦ ᐊᐅᓪᓛᖅᓯᓪᓗᑎᒃ 

ᐃᓐᓄᒃᑕᐅᓯᒪᙱᑦᑐᓂᑦ  

ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓂᑦ ᐃᓪᓗᓕᕆᔨᒃᑯᑦ ᐃᓪᓗᔅᓴᕈᖅᑎᑕᐅᓪᓗᑎᑦ ᐃᓪᓗᓕᕆᔨᒃᑯᑎᒍᑦ. 

 

ᒥᓂᔅᑕ ᑕᐃᒪᑦᑕᐅᖅ ᖃᐅᔨᒪᒻᒥᒻᒪᑦ ᐅᓂᒃᑳᖅᑐᖃᕋᑖᑦᑎᐊᔪᒻᒥᒻᒪᑦ 15, ᖁᓖᑦ ᑕᓪᓕᒪᐃᓪᓗ ᐃᖅᑲᓇᐃᔭᖅᑏᑦ 

ᐃᓪᓗᔅᓴᖏᑦ ᐃᖃᓗᒃᑑᑦᓯᐊᕐᒥ ᐊᐅᓪᓛᖅᑕᐅᓛᓕᕐᖓᑕ ᐃᓪᓗᓕᕆᔨᒃᑯᓐᓄᑦ ᐃᓪᓗᑖᕆᐊᖃᓪᓚᕆᑦᑎᐊᓘᒻᒪᑕᐃᓛᒃ. 

 

ᒥᓂᔅᑕ ᐊᖏᕈᓐᓇᖅᑲ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖁᓪᓗᒋᑦ ᑕᓗᕐᔪᐊᕐᒥ ᐃᓪᓗᓕᕆᔨᒃᑯᖏᓐᓂᒃ 

ᑰᒑᕐᔪᒻᒥᓗ ᓇᓗᓇᐃᖅᑐᐃᓗᑎᒃ ᑕᐃᒫᔅᓴᐃᓐᓇᑦᑕᐅᖅ ᐊᐅᓪᓛᖅᑎᑕᐅᒍᓐᓇᖅᑐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᓗᐊᒻᒪᕆᑦᑐᒍᑦ 

ᐱᓕᕆᖃᑎᖃᕆᐊᔅᓴᖅ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓂ. ᐃᓪᓗᑭᔅᓴᕐᓂᐊᓗᑉᐳᓂᓛᒃ ᐱᔾᔪᑎᒋᓪᓗᒍ, 

ᐊᐅᓪᓛᖅᓯᒍᓐᓇᑲᓪᓚᑯᑦᑕ ᓄᓇᕗᑦ ᒐᕙᒪᒃᑯᑦ ᐃᓪᓗᖁᑎᔅᓴᖏᖕᓂᒃ ᐃᓪᓗᓕᕆᔨᒃᑯᖏᓐᓄᑦ, 

ᐱᓕᕆᖃᑎᒋᒍᓐᓇᖅᑕᕗᑦ ᐃᓪᓗᓕᕆᔨᒃᑯᖏᑦ ᑕᐃᒪᐃᒐᓱᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑭᐅᒃᑯᑦ ᐃᑦᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ, 

ᐊᒥᓱᑲᓪᓚᒻᒪᕇᑦ ᒪᓕᒐᓕᐅᖅᑎᖃᑎᒃᑲ ᐃᓱᒫᓗᓐᓂᕋᖃᑦᑕᓚᐅᕐᖓᑖ ᐊᑯᓂᒃ ᐃᖅᑲᓇᐃᔭᖅᑐᓂᑦ ᐃᓄᖕᓂᒃ 

ᒐᕙᒪᒃᑯᓐᓄᓂᓛᒃ ᐊᑯᓂᒃ ᐃᖅᑲᓇᐃᔭᖅᓯᒪᔪᓂᑦ ᐊᖏᕐᕋᖃᕈᓐᓃᕐᓂᐅᓴᔪᓂᑦ ᐃᓐᓇᐅᓂᕐᒧᑦ ᓄᖅᑲᖅᑲᑕ. 

 

ᐃᓛᓐᓂᒃᑯᑦᑕᐅᖅ, ᐊᒥᓱᑲᓪᓚᒻᒪᕇᑦ ᑕᐃᒪ ᐃᖅᑲᓇᐃᔭᖅᑏᑦ ᓄᖅᑲᕕᔅᓴᖓᓂᒃ ᓈᒻᒪᔅᓯᓕᕐᖓᑕ ᒐᕙᒪᒃᑯᑦ ᓱᓕ 

ᐃᓪᓗᖁᑎᖓᓃᑦᑐᑎᑦ ᐃᖅᑲᓇᐃᔭᖅᑎᖏᑕ. ᑭᓯᐊᓂ, ᐊᑐᐃᓐᓇᖅᑕᖃᖅᑎᓐᓇᒍ ᐃᓪᓗᓕᕆᔨᒃᑯᑎᒍᑦ 

ᓇᒻᒥᓂᕆᔭᐅᔪᓂᓪᓗ ᐊᑐᖅᑐᐊᕋᔅᓴᓂᑦ ᓄᖅᑲᕈᓐᓇᖃᑦᑕᙱᑦᑐᐃᑦ ᐃᓐᓇᐅᓕᕋᓗᐊᖅᑐᑎᑦ. ᐅᖃᖅᑏ, ᖃᐅᔨᒪᒐᒪ 

ᖃᑦᑎᒻᒪᕆᓐᓂᒃᑭᐊᖅ ᑕᐃᒪᐃᑦᑐᖅᑕᖃᕐᖓᑦ ᐅᕙᖓ ᓂᕈᐊᖅᑎᒋᓯᒪᔭᖏᓐᓂᒃ ᓇᑦᓯᓕᒻᒥ. 

 

ᐅᖃᖅᑏ, ᐃᒪᐃᖁᔨᓯᒪᔪᖃᖅᑐᖅ, ᑕᐃᒃᑯᐊ ᐃᓱᒪᔅᓴᖅᓯᐅᕈᑎᒋᖁᔭᐅᓪᓗᑎᒃ ᐊᓯᔾᔨᖅᑕᐅᓗᑎᒃ ᒐᕙᒪᒃᑯᑦ 

ᐃᓪᓗᔅᓴᖏᑦ, ᐃᖅᑲᓇᐃᔭᖅᑎᖏᑕ ᐃᓪᓗᔅᓴᖏᑦ ᐃᓪᓗᓕᕆᔨᒃᑯᓐᓅᖅᑕᐅᖔᕐᓗᑎᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᖅᓯᒪᒻᒪᖔᑕ ᐃᓪᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᖃᖅᑐᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑕᒪᓐᓇ ᐅᖃᐅᓯᕋ 

ᐱᓕᕆᐊᖑᒐᓱᐊᖅᑐᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᔭᕆᐊᑐᔪᐊᓘᒻᒪᓂᓛᒃ 

ᐋᖅᑭᒐᓱᒋᐊᖓ ᐅᖃᖅᑏ. ᐃᓛᓐᓂᒃᑯᓪᓗ ᑕᐃᒪᐃᑦᑐᖅᑕᖃᓲᖑᖕᒪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓄᖅᑲᕈᓐᓇᓕᖅᑐᐃᑦ ᐃᓐᓇᐅᓗᐊᕐᓂᑯᒧᑦ ᐊᖏᕐᕋᔅᓴᖃᕋᔭᙱᒻᒪᑕ ᑭᓯᐊᓂ ᓄᖅᑲᖅᑲᑕ. ᐃᓪᓗᑖᖅᑎᑕᐅᒐᐃᒻᒪᑕ 

ᑭᓯᐊᓂ ᐃᓪᓗᓕᕆᔨᒃᑯᓐᓄᑦ ᑕᐃᒪᓕ ᑭᓯᐊᓂ ᐊᓪᓗᖅᓯᔪᐊᓘᒻᒥᓗᓂ ᐅᑕᖅᑭᔪᒐᓛᓗᓐᓂᒃ 

ᐃᓪᓗᑖᖅᑎᑕᐅᒍᓐᓇᖃᑦᑕᕐᖓᑕ. ᐃᓚᖏᑦ ᑕᐃᒪ ᐊᕐᕌᒍᓂᑦ ᑎᓴᒪᓂᑦ ᐅᑕᖅᑭᓯᒪᕗᑦ. ᐃᓪᓗᓕᕆᔨᒃᑯᓐᓄᑦ ᑕᒪᓐᓇ 

ᐱᔭᕆᐊᑐᔪᐊᓗᒃ ᐱᓕᕆᐊᖑᔭᕆᐊᖓ ᒐᕙᒪᒃᑯᓐᓄᓪᓗᑦᑕᐅᖅ.  

 

ᓇᓖᕌᕋᔅᓴᓂᑦ ᖃᐅᔨᓴᕋᓱᐊᖅᑐᒍᑦ ᐃᓚᖃᖅᑐᓂᒃ ᐅᖃᐅᓯᕆᖅᑲᐅᔭᖏᓐᓂᒃ ᒪᓕᒐᓕᐅᖅᑎᐅᑉ. ᐊᐅᓪᓛᖅᓯᖃᑦᑕᕐᓗᑕ 

ᐊᐅᓪᓛᖅᓯᒍᓐᓇᕋᐃᒍᑦᑕ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓂᒃ ᐃᓪᓗᓕᕆᔨᒃᑯᓐᓄᑦ ᐊᓪᓛᑦ ᑕᐃᒪᐃᓕᐅᕋᓗᐊᕈᑦᑕ 

ᐊᐱᖅᓱᖅᑐᖃᕈᓘᕋᔭᕐᒥᒻᒪᑦ. 

 

ᓇᐅᔮᕐᒥ ᐱᓕᕆᖃᑎᒌᑦᑎᐊᖅᑐᐊᓘᕋᑖᓚᐅᕋᑦᑕ ᒪᓕᒐᓕᐅᖅᑎᑐᐃᓐᓇᐃᓪᓗ ᐱᖃᑎᒋᔪᓐᓇᔪᓪᓗᒋᑦ ᑕᐃᑲᓂ 

ᐱᓕᕆᑎᓪᓗᑕ. ᑕᒪᓐᓇ ᐅᖃᐅᓯᕆᐊᕐᔪᔪᒐᑦᑎᒍᑦ. ᐱᓕᕆᖃᑎᖃᐃᓐᓇᓂᐊᖅᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐊᓯᖏᓐᓂᓪᓗ ᐊᖅᑯᑎᔅᓴᐅᔪᓂᑦ ᖃᐅᔨᒐᓱᓪᓗᑕ ᖃᓄᖅ ᑕᐃᒃᑯᐊ ᐃᖅᑲᓇᐃᔭᖅᑏᑦ ᓄᖅᑲᕐᕕᔅᓴᖏᓐᓄᑦ 

ᓈᒻᒪᔅᓯᓕᖅᑐᐃᑦ ᐃᓐᓇᐅᓂᑯᒧᑦ ᐊᖏᕐᕋᖃᙱᑐᐃᓐᓇᕆᐊᖃᕋᔭᕐᖓᑕᐃᓛᒃ. ᑖᓐᓇ ᐱᓕᕆᐊᔅᓴᑦᑎᓐᓄᑦ 

ᐃᓚᒋᔭᐅᓪᓚᕆᑦᑐᖅ ᐱᓕᕆᐊᕆᓪᓗᑎᒍᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 435 - 6(2): ᐃᓕᓐᓂᐊᖅᑎᓄᑦ ᐅᓯᑲᖅᑕᐅᑎ ᓴᓂᑭᓗᐊᒻᒧᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ. ᐅᖃᖅᑏ, ᐊᐱᖅᑯᑎᔅᓴᒃᑲ 

ᑐᕌᖓᓂᐊᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᐃᖅᑲᐅᒪᒻᒪᑦ, ᑎᑎᕋᕐᕕᒋᔪᒐᒃᑯ ᕖᕝᕗᐊᕆᐅᔪᔪᒥ ᐃᑲᔪᖅᓯᑦᑐᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓴᓂᑭᓗᐊᕐᒥ ᑐᔅᓯᕋᖅᑎᓪᓗᒋᑦ ᓱᕈᓯᖅᑕᐅᑎᔅᓴᒥᒃ ᓄᑖᒥᒃ. 

ᖁᕕᐊᓱᓪᓚᕆᔪᔪᖓ ᑖᓐᓇ ᑳᓐᑐᕌᒃᑦ−ᑎᒐᓱᐊᕋᔅᓴᖅ ᑎᑎᖅᑲᖓᑦ ᓴᖅᑭᑕᐅᑦᑕᐅᑎᒋᔪᑯᓘᓚᐅᖅᓯᒪᒻᒪᑦ. ᐊᒻᒪ 

ᑕᑯᔪᓪᓗᖓᓗ 

ᐱᒐᓱᐊᖅᑐᖃᕈᓘᔭᕕᐅᑎᔪᒻᒪᑦ ᓄᑖᒥᒃ ᓱᕈᓯᖅᑕᐅᑎᑖᖅᑎᑦᑎᒍᒪᔪᓂᑦ ᓴᓂᑭᓗᐊᕐᒥᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᖓ ᑭᖑᓪᓕᖅᐹᖓ ᐋᖅᑭᒃᑕᐅᓛᕐᒪᖔᖅ ᓂᐅᕕᕈᓐᓇᖅᓯᓗᓯ ᓱᕈᓯᖅᑕᐅᑎᒥᒃ ᐊᒻᒪᓗ ᐅᒥᐊᕐᔪᐊᒃᑯᑦ 

ᑎᑭᑎᑕᐅᒍᓐᓇᕐᓗᓂ ᒫᓐᓇ ᐊᐅᔭᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ 

ᓱᕈᓯᖅᑕᐅᑏᑦ ᒥᔅᓵᓄᑦ. ᓄᓇᓖᑦ ᑕᐃᒪ ᖃᑦᑎᒻᒪᕆᐅᒻᒪᑕᑭᐊᖅ ᑐᔅᓯᕋᖅᓯᒪᔪᑦ ᓱᕈᓯᖅᑕᐅᑎᓂᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᓯᓚᑖᓂᑦ ᕿᓂᕈᓘᔭᖅᑐᐃᑦ ᑮᓇᐅᔭᕐᓂᑦ ᐱᑕᖃᒃᑲᓐᓂᙱᒃᑲᓗᐊᕐᒪᖔᖅ. 

ᐊᒥᓱᑲᓪᓚᐅᒻᒪᑕᐃᓛᒃ ᓱᕈᓯᖅᑕᐅᑎᑖᕈᒪᓯᒪᔪᐃᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᒪᕐᕉᓐᓄᒃ ᓱᕈᓯᖅᑕᐅᑎᑖᕈᑎᓂᒃ ᑮᓇᐅᔭᓂᑦ ᐊᑐᕈᒫᕐᓂᐊᖅᑐᖁᑎᖃᖃᑦᑕᖅᑐᑦ ᐊᕐᕌᒍᑕᒫᑦ. 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᐃᓕᓐᓂᐊᖅᑐᓕᕆᔨᒃᑯᑦ ᐊᖏᓪᓕᒋᐊᕆᒍᓐᓇᖅᓯᒪᒻᒪᑕ ᑮᓇᐅᔭᓂᖏᖕᓂᒃ 

ᓱᕈᓯᖅᑕᐅᑎᑖᕈᑎᔅᓴᓂᑦ. ᐊᒥᓱᕕᔾᔪᐊᕌᓗᓐᓄᖏᓛᒃ ᑐᔅᓯᕋᕐᕕᐅᓯᒪᒻᒪᑕ. ᐊᒻᒪᓗᑦᑕᐅᖅ ᐅᖃᖅᑏ, ᑕᐃᓐᓇ ᓄᓇᓕᖓ 

ᒪᓕᒐᓕᐅᖅᑎᐅᑉ ᐊᐱᖅᓱᕋᑖᖅᑑᑉ ᐱᓛᖅᑐᖅ ᓱᕈᓯᖅᑕᐅᒻᒥᒃ ᒫᓐᓇ ᐅᑭᐊᒃᓵᖑᓂᐊᖅᑐᖅ. (ᑐᓵᔨᑎᒎᖁᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ’, ᑐᓴᕈᒥᓇᑦᑎᐊᖅᑐᐊᓗᒃ ᑖᓐᓇ ᓴᓂᑭᓗᐊᕐᒥᐅᓄᑦ 

ᐃᓕᓐᓂᐊᖅᑎᓄᓪᓗ. ᐅᖃᖅᑏ, ᒥᓂᔅᑕ ᑕᐃᒪᑦᑕᐅᖅ ᐃᖅᑲᐅᒪᔪᔅᓴᐅᒻᒪᑦ ᐅᕙᖓ ᑎᑎᖅᑲᕆᔪᔭᖓᓄᑦ 

ᐅᐃᒍᓕᐅᔾᔨᓯᒪᔪᒐᒪ ᐊᔾᔨᙳᐊᓂᑦ ᑕᑯᔅᓴᐅᑎᑦᑎᔪᓂᑦ ᐱᐅᙱᓐᓂᕆᓕᖅᑕᖓᓂᒃ ᓱᕈᓯᖅᑕᐅᑎᑦᑕ, 

ᐃᔅᓯᕙᐅᑕᖏᓪᓗ ᐊᕙᓗᙳᐊᖏᓪᓗ ᓂᐱᑦᑕᔫᖅᑐᖅᓯᒪᔪᐃᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᑮᓇᐅᔭᒃᑲᓂᕐᓂᑦ ᐊᑐᐃᓐᓇᖅᑕᖃᓕᖅᑲᑦ ᓴᓇᒋᐊᖅᓯᒍᑎᔅᓴᓂᑦ ᓱᕈᓯᖅᑕᐅᑎᓄᑦ 

ᓄᓇᓕᓐᓃᒌᖅᑐᓂᑦ ᓴᓇᒋᐊᖅᑕᐅᒃᑲᓐᓂᕆᐊᖃᖅᑲᑕ ᐊᑲᐅᓂᖅᓴᕈᖅᑎᑕᐅᓗᑎᑦ ᐊᑦᑕᓇᙱᓂᖅᓴᕈᖅᑎᑕᐅᓗᑎᓪᓗ.  

ᐊᑐᐃᓐᓇᕈᐃᒐᔭᖅᑲᖃᐃ ᑮᓇᐅᔭᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ 

ᑕᐃᒫᒃ. ᑕᐃᒃᑯᐊ ᓂᕈᐊᖅᑎᒃᑲ, ᓂᕈᐊᖅᑕᐅᕝᕕᒋᓯᒪᔭᖏᑦ ᓄᑖᒥᒃ ᓱᕈᓯᖅᑕᐅᒻᒥᒃ ᐊᐅᓪᓚᑎᑦᑎᓛᖅᑐᒍᑦ ᑕᑉᐸᐅᖓ. 

ᑕᐃᓐᓇᓗ ᓱᕈᓯᖅᑐᐅᑎᑐᖃᖓ ᓴᓇᔭᔅᓴᐅᒻᒪᖔᖅ ᖃᐅᔨᓴᖅᑕᐅᑎᒍᓐᓇᓛᖅᑕᕗᑦ ᒪᕐᕉᓐᓂᒃ 

ᓱᕈᓯᖅᑕᐅᑎᖃᕈᓐᓇᖅᓯᓛᕐᖓᑕ. ᑕᐃᒫᒃ ᖃᐅᔨᒋᐊᖅᑕᐅᑎᒍᓐᓇᖅᑕᕗᑦ. ᑭᓯᐊᓂ ᖃᖓ ᐱᓕᕆᐊᖑᒐᔭᕐᒪᖔᖅ 

ᐅᖃᕈᓐᓇᙱᑦᑐᖓ, ᑕᕝᕙᓂ ᐊᕐᕌᒍᑦᑎᓐᓂ ᐅᕝᕙᓘᓐᓃᑦ ᑭᖑᓪᓕᕐᒥᒃ ᑮᓇᐅᔭᓕᕆᔾᔪᑎ ᐊᕐᕌᒍᖓᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᓴᓂᑭᓗᐊᑉ 

ᓱᕈᓯᖅᑕᐅᑎᑖᕆᐊᖃᕐᓂᖓᓂᒃ ᑲᒪᑦᑎᐊᖅᓯᒪᒻᒪᑕ. ᐃᓕᓐᓂᐊᖅᑐᓕᕆᔨᒃᑯᓂᒃᑯᐊ ᑲᑎᒪᔨᖏᑦ ᐊᔅᓱᕈᖅᑐᐊᓘᓪᓗᑎᑦ 

ᐱᒋᐊᓕᖏᓐᓂᒃ ᖃᐅᔨᔭᐅᑎᑦᑎᒐᓱᐊᖅᐸᒻᒪᑕ. ᐊᒻᒪ ᑕᐃᒫᒃ ᐱᐅᕕᐅᑎᓲᑦ ᒐᕙᒪᒃᑯᑦ ᑭᐅᑦᑎᐊᕋᐃᒻᒪᑕ 

ᑐᔅᓯᕌᕆᔭᐅᔪᓂᑦ. 

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

18 

ᑕᐃᒪᓕ ᑐᔅᓯᕋᖅᐸᓪᓕᐊᓕᕋᑦᑕ ᓱᕈᓯᖅᑕᐅᒻᒥᑦ ᓇᓗᓕᕈᔪᑦᑐᖃᓚᐅᖅᓯᒪᒻᒪᑦ ᖃᓄᐊᓗᒃ ᑐᔅᓯᕋᕈᓐᓇᕐᒪᖔᑦᑕ. ᑕᐃᒪᒃ 

ᐃᑲᔪᖅᓯᕈᓐᓇᑦᑎᐊᓚᐅᕋᒃᑭᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᐅᓇ. ᑭᓯᐊᓂ, 

ᑐᑭᓯᑎᑕᐅᑦᑎᐊᖅᓯᒪᙱᓗᐊᖅᑑᔮᓚᐅᖅᑐᑦ ᖃᓄᖅ ᓱᕈᓯᖅᑕᐅᑎᑖᖅᐸᓪᓕᐊᔪᖃᕈᓐᓇᕐᒪᖔᖅ.  

 

ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒃᑲᐃᒍᓐᓇᖅᑳ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᖕᓂᑦ 

ᖃᓄᖅ ᐃᓱᒫᓘᑎᒥᓂᒃ ᓴᖅᑭᖅᑎᖃᑦᑕᕈᓐᓇᕐᒪᖔᑕ ᓱᕈᓯᖅᑕᐅᑏᑦ ᒥᔅᓵᓄᑦ ᐃᓕᓐᓂᐊᕐᓇᒃᑲᓐᓂᖅ 

ᐱᒋᐊᓚᐅᙱᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ’, 

ᑖᓐᓇ ᐅᖃᐅᓯᕆᔪᒥᓇᑦᑎᐊᓪᓚᕆᑦᑐᐊᓗᒃ ᑲᑎᖃᑎᒋᒐᐃᒍᒃᑭᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᖃᐅᑎᓲᒃᑲ ᑐᔅᓯᕋᖃᑦᑕᕈᓐᓇᕐᖓᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᓕᕆᕕᖓᓄᑦ 

ᑐᔅᓯᕋᖃᑦᑕᕈᓐᓇᖅᑐᐃᑦ ᑎᑎᕋᕐᓗᑎᑦ ᐅᕙᓐᓄᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᒥᓄᑦ. ᑕᐃᒫᒃ ᐊᖅᑯᑎᖃᔾᔮᓲᑦ 

ᑐᔅᓯᕋᕐᓂᐊᓕᕋᐃᒻᒪᑕ ᓱᕈᓯᖅᑕᐅᑎᓂᑦ.  

 

ᐄ’, ᑖᓐᓇ ᑕᐃᒫᒃ ᑐᑭᓯᑎᒋᐊᕈᓐᓇᖅᑕᕗᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᓄᖅ 

ᓱᕈᓯᖅᑕᐅᑎᑖᕋᓱᐊᕈᓐᓇᕐᒪᖔᑕ ᐱᒋᐊᖃᓕᖅᑲᑕ. ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ ᑖᔅᓱᒥᖓ 

ᐅᖃᐅᓯᖃᖁᔨᕋᑖᕐᖓᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑎᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 436 - 6(2): ᐊᑐᖅᑕᕙᓐᓂᖓ ᐋᓐᓂᖅᑐᓕᕆᔨᒃᑯᑦ ᓇᓗᓇᐃᕈᑎᖏᑦ (ᐳᕙᓪᓗᓐᓇᓱᑦ) (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ, ᖁᔭᓕᔪᒪᔪᖓ ᐋᓐᓂᐊᓯᐅᑎᓄᑦ ᐊᒃᓱᕈᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᓄᓇᑦᑎᓐᓂ ᓄᓇᕗᒻᒥ, ᐋᓐᓂᐊᓯᐅᑏᑦ ᐱᓇᓱᐊᕈᓯᖃᖅᑎᑕᐅᑎᓪᓗᒋᑦ. 

 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

 

ᐅᖃᖅᑏ, ᒪᐃ 8-ᖑᑎᓪᓗᒍ ᒐᕙᒪᒃᑯᑦ ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂᒃ ᑐᓴᖅᑎᑦᑎᓚᐅᕐᒪᑕ 

ᓄᓇᓕᓕᒫᓂᒎᖅ ᖃᐅᔨᓴᐃᓂᐊᓕᕐᒪᑕ ᐳᕙᒡᓗᓇᕐᒥᒃ ᐸᖕᓂᖅᑑᒥ ᑖᒃᑯᐊ ᖃᐅᔨᓴᐃᓂᐊᖅᑐᑦ ᐅᓪᓗᒥ ᑐᓴᖅᑲᐅᔪᑦ, 

ᓯᑎᐱᕆᒥᑦ ᓅᕕᐱᕆ 2023 ᑎᑭᓪᓗᒍ. 

 

ᒥᓂᔅᑕ ᑐᓂᓯᔪᓐᓇᐹᖅ ᖃᓄᐃᑦᑐᓂᒃ ᐱᓕᕆᓂᐊᕐᒪᖔᑕ ᐅᓄᖅᑐᑦ ᓄᓇᓕᖕᓂ ᓄᓇᖃᖅᑐᑦ 

ᖃᐅᔨᓴᖅᑕᐅᔪᐃᓐᓇᐅᖁᓪᓗᒋᑦ ᐳᕙᒡᓗᓇᖅᑐᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᒃᓱᒥᖓ. ᐄ’, ᑖᓐᓇ 

ᐱᓕᕆᐊᖑᓂᐊᖅᑎᓪᓗᒍ ᐸᖕᓂᖅᑑᕐᒥ, ᐃᓚᐅᔪᑦ ᐃᓚᒋᔭᐅᔪᑦ ᐊᒥᓲᓂᖅᓴᐅᒃᐸᑕ ᑕᒪᓐᓇ 

ᐃᑲᔪᕐᓂᖃᕐᓂᖅᓴᐅᓂᐊᕐᒪᑦ, ᐃᓚᐅᖁᔨᓪᓚᕆᑦᑐᒍᑦ.  

 

ᑖᒃᑯᐊ ᐱᓕᖃᑎᒌᖕᓇᐅᔭᓕᕋᑉᑎᒍᑦ ᕼᐊᒻᓚᒋᔭᐅᔪᑦ ᐸᖕᓂᖅᑑᕐᒥ, ᑖᑉᑯᐊ ᑐᓴᐅᒪᖃᑎᒌᔾᔪᑕᐅᔪᓂᑦ 

ᑲᑎᖃᑎᒋᑦᑕᐅᒐᓗᐊᒐᐃᑦ ᐃᖢᐊᖅᓴᐃᔨᕐᔫᑉ CPHO (ᑐᓵᔨᑎᒎᓕᖅᑐᖅ) ᐱᓇᓱᐊᕈᓯᒃ ᒪᕐᕉᖅ (ᑐᓵᔨᑎᒎᕈᓐᓃᖅᑐᖅ) 

ᖄᖏᕌᖓᑦ ᑲᑎᑦᑕᐅᔭᕐᒪᑕ, ᓲᕐᓗᒃ ᖃᐅᔨᒪᓕᖅᑐᕋᐅᖅᖢᑎᒃ ᐅᕙᒍᑦ ᑐᓴᐅᒪᑎᑕᐅᑦᑕᖅᖢᑕ ᖃᓄᖅ ᓄᓇᓕᐅᑉ 

ᐃᓗᐊᓂ ᓱᓇᓂᑦ ᐅᖃᐅᓯᐅᔪᖅᑕᖃᕐᒪᖔᑦ, ᑭᙴᒪᒋᔭᐅᔪᖅᑕᖃᕐᒪᖔᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓄᓇᓕᖕᓂ 

ᑖᒃᑯᓇᓂ ᑎᓕᐅᕆᓂᖅ ᓄᓇᓕᖕᓂ ᐃᓚᐅᖁᔨᓂᑦ ᑖᒃᑯᓂᖓ ᑕᑎᑦᓴᖃᕈᓐᓇᑦᑎᐊᕐᓂᐊᕐᒪᑕ ᐱᓕᕆᕕᑦᑎᓐᓂ 

ᑕᑎᖃᕈᓐᓇᕐᓗᑎᒃ ᓄᓇᓖᓐᓃᑐᓪᓗ ᓄᓇᖃᖅᑐᑦ. ᑕᐃᒪᓐᓇ ᖃᐅᔨᒪᑎᑦᑎᓗᑎᒃ ᐳᕙᒡᓗᓐᓇᖅ ᑕᒪᓐᓇ 

ᐃᓅᓕᓴᖅᑕᐅᔪᓐᓇᕐᒪᑦ ᓄᓇᓕᖕᓂ, ᓄᓇᓖᑦ ᐃᓗᐊᓂ.  

 

ᐊᒻᒪᓗ ᑖᒃᑯᐊ ᐱᓕᕆᖃᑎᖃᕐᓗᑎᒃ ᓄᓇᕗᑦ ᑐᙵᕕᒃᑯᓐᓂᑦ ᓂᕿᒧᑦ ᐊᔪᖅᓴᙱᓐᓂᖅᓴᐅᖁᓪᓗᒋᑦ, ᐱᓕᕆᐊᖏᑦ 

ᒪᓕᖦᖢᒋᑦ ᐃᓕᖅᑯᓯᕐᒧᓪᓗ ᐊᑦᑕᕐᓇᙱᑦᑐᓂᑦ ᐊᑐᖁᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ, 

ᓄᓇᖃᖅᑳᖅᓯᒪᔪᓄᓪᓗ ᐱᔨᔅᓯᖅᑎᒃᑯᑦ ᑖᒃᑯᐊ ᓄᓇᓕᖕᓄᑦ ᖃᐅᔨᓴᐃᓂᐊᖅᑎᓪᓗᒋᑦ ᐸᕐᓇᐃᖃᑕᐅᔪᑦ. 

 

ᐸᖕᓂᖅᑑᕐᒥᐅᑦ ᐊᐱᖅᑯᑎᒃᓴᖃᖅᐸᑕ. ᒪᑐᐃᖓᐃᓐᓇᐅᔭᖅᑐᒍᑦ, ᐅᖃᖃᑎᒋᔪᓐᓇᖅᑕᕗᑦ ᓇᖕᒥᓂᖅ 

ᐊᐱᖅᑯᑎᒃᓴᖃᕈᑎᒃ ᐳᕙᒡᓗᓇᐅᑉ ᒥᒃᓵᓄᑦ ᖃᐅᔨᓴᖅᑕᐅᓂᕐᒧᑦ ᐋᓐᓂᐊᕕᖕᒥ ᐅᕝᕙᓘᓐᓃᑦ ᐋᓐᓂᐊᑉ ᒥᒃᓵᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔩ.     

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᙱᔪᒃᑯᑦ ᑎᓕᐅᕆᔪᒪᓪᓗᖓ ᑲᑎᒪᔨᓂᑦ, ᐃᓛᒃ ᓄᓇᓕᖕᓂ 

ᐸᖕᓂᖅᑑᒥᑦᑐᓂᑦ  

ᐊᒻᒪᓗᑦᑕᐅᖅ ᓄᓇᓕᖕᓂ ᐊᓯᖏᓐᓂᒃ ᐳᕙᒡᓗᓇᕐᒥᒃ ᖃᐅᔨᓴᐃᕕᐅᓂᐊᖅᑎᓪᓗᒋᑦ, ᓄᓇᓕᒃ 

ᖃᐅᔨᒪᑎᑕᐅᑦᑎᐊᕐᓗᑎᑦ. 

 

ᐃᖕᒥᓂᖅ ᓇᖕᒥᓂᖅ ᓴᐳᒻᒥᐅᔭᐅᔪᓐᓇᖅᓯᑎᒃᑯᕕᑦ ᖃᐅᔨᔭᐅᓵᓕᕈᕕᑦ ᐊᑲᐅᓂᖅᓴᐅᖕᒪᑦ. 

 

ᑖᒃᑯᐊ ᐅᖃᖅᑏ, ᓄᓇᕘᒥ, ᐃᓛᒃ ᓄᓇᓕᖕᒥ ᖃᐅᔨᓴᐃᓂᖅ ᐳᕙᒡᓗᓇᖅᑐᖃᕐᒪᖔᑕ, ᒫᓐᓇᕋᑖᖑᓚᐅᖅᑐᖅ 

ᓴᖅᑭᑕᐅᓚᕐᒪᑦ ᐱᕙᓪᓕᐊᔪᓂᑦ ᖃᓪᓗᓈᓂ ᒍᕉᐳ ᒪᐃᓗᒥ, ᑖᒃᑯᐊ 2018-ᒥ ᑖᒃᑯᐊ ᖃᐅᔨᓴᐃᓐᓂᕐᒪᑕ 

ᕿᕿᖅᑕᕐᔪᐊᕐᒥ.  

 

ᐱᔭᐅᓚᐅᖅᑐᖅ ᑐᒃᓯᕋᐅᑎᓕᐅᓚᐅᖅᖢᑎᑦ ᑭᓯᐊᓂ ᑕᐃᑰᓇ ᑲᙳᓇᖅᑐᓕᕆᔨᒃᑯᑎᒍᑦ. ᑕᒪᒃᑯᐊ 

ᓯᐊᒻᒪᖅᑎᖅᑎᓪᓗᒋᑦ ᐋᓐᓂᐊᖅ ᓄᓇᓕᖕᓂᑦ ᑖᒃᑯᐊ ᖃᓄᖅ ᓄᖃᕐᔫᒥᑎᑕᐅᔪᓐᓇᕐᒪᖔᑦ.  

 

ᒥᓂᔅᑕ, ᖃᐅᔨᔭᐅᔪᓕᒫᓃᒃ ᓄᓇᕗᒻᒥ ᐳᕙᒡᓗᒡᓇᖃᕐᒪᖔᑦ ᖃᐅᔨᓴᐃᔾᔪᑏᑦ ᐊᑐᐃᓐᓇᐅᕈᖅᑕᐅᓛᖅᐹᑦ ᑐᓴᕋᒃᓴᖏᑦ? 

ᐊᒻᒪ ᐱᖃᓯᐅᑎᓪᓗᒋᑦ 2018-19 ᒥᓪᓗ ᑭᙵᕐᓂ, ᕿᕿᖅᑕᕐᔪᐊᖅ, ᑎᑭᕋᕐᔪᐊᒥᓪ, ᐸᖕᓂᖅᑑᒥ ᐱᓕᕆᔭᐅᓚᐅᖅᑐᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᒪᓐᓇ ᑖᓐᓇ ᐅᓪᓗᒥ ᑲᔪᓯᓂᐊᙱᑕᕋ 

ᑐᓴᕋᒃᓴᓂᑦ ᓴᖅᑭᑦᑎᓂᖅ, ᐋᓐᓂᐊᖅᑐᓕᕆᔾᔪᑕᐅᖃᑦᑕᖅᑐᓂᒃ, ᑖᖅᑲᒃᑯᐊᓗ ᑭᙴᒪᔭᖏᑦ ᐃᓅᓕᓴᖅᑕᐅᓂᕐᒧᑦ 

ᐊᒻᒪᓗᑦᑕᐅᖅ ᑭᙴᒪᔭᐅᔪᑦ ᑲᖑᓇᖅᑑᑎᑕᐅᔭᕆᐊᖃᕐᓂᖏᑦ ᓄᓇᕗᒻᒥᐅᑦ ᐱᓪᓗᒋᑦ ᓄᓇᓖᓪᓗ, ᓇᑭᖔᕐᒪᖔᑕ 

ᖃᐅᔨᒪᔭᕆᐊᖃᙱᒻᒪᑕ, ᑐᓴᒐᒃᓴᓂᑦ ᓴᖅᑭᑦᑎᓂᐊᖅᑎᓪᓗᑕ. 

 

ᑕᒪᒃᑯᓂᖓ ᐊᐃᑦᑐᕐᓗᒃᑕᐅᔪᓐᓇᖅᑐᓂᑦ ᐋᓐᓂᐊᓂᒃ, ᑐᓴᒐᒃᓴᐃᑦ ᑖᒃᑯᐊ ᑕᖅᑲᒃᑯᓄᖓ ᐃᓄᖕᓄᑦ 

ᐃᑲᔪᕐᓂᖅᓴᐅᓂᐊᕐᒪᖔ ᕿᒥᕐᕈᓇᖅᑕᐅᖦᖤᖅᐳᑦ ᐊᒻᒪᓗᑦᑕᐅᖅ ᑐᓴᒐᒃᓴᖅ ᐋᓐᓂᖅᓯᔾᔮᙱᒃᑲᓗᐊᕐᒪᖔᑦ 

ᑭᒃᑯᑐᐃᓐᓇᕐᓂᑦ ᐳᕙᒡᓗᓇᖅᑐᖃᖅᑐᓂᑦ ᓄᓇᓕᖕᓂᑦ ᓇᕐᕈᓕᖁᓇᒋᑦ. ᑖᒃᑯᐊ ᐅᖃᖅᑏ, ᑕᑎᒌᑦᓯᐊᕐᓂᖅ ᑕᒪᓐᓇ 

ᐅᑉᐱᕈᓱᖃᑎᒌᖕᓂᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᑖᖅᑲᒃᑯᓄᖓ ᓇᓛᒎᙱᑐᒃᑯᑦ ᐃᑉᐱᒍᓱᖁᙱᓇᑦᑎᒍᑦ 

ᐅᓄᓗᐊᖅᑐᓂᒃ ᑐᓴᒐᒃᓴᓂᑦ ᑐᓂᓯᕕᒋᒍᑦᑎᒍᑦ ᐅᑉᐱᕆᔭᐅᔪᓐᓃᑐᐃᓐᓇᕆᐊᖃᕐᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᑕᐃᒪᓐᓇᓕ ᐱᓕᕆᕕᖓᑦ ᑕᑯᔪᒪᖕᒪᑕ ᐅᓄᕐᓂᖅᓴᐃᑦ ᖃᐅᔨᓴᖅᑕᐅᖁᓪᓗᒋᑦ, ᐃᓅᓕᓴᖅᑕᐅᖁᓪᓗᒋᑦ ᓄᓇᕗᒻᒥᐅᑦ 

ᑕᑎᖃᑦᑎᐊᕈᓐᓇᖁᓪᓗᒋᑦ ᑲᙳᓇᖅᑑᑎᖏᑦ ᑲᙳᓇᖅᑑᑎᑕᐅᖏᓐᓇᖁᓪᓗᒋᑦ ᓴᖅᑭᑕᐅᔾᔮᙱᓪᓗᑎᓪᓗ 

ᑐᓴᒐᒃᓴᖁᑎᖏᑦ, ᑕᒪᒃᑯᓂᖓ ᐊᐃᑦᑐᕐᓘᑕᐅᔪᓐᓇᖅᑐᓂᒃ ᐋᓐᓂᐊᓂᑦ.  

ᑕᒪᒃᑯᐊ ᑲᓇᑕᓕᒫᒥ ᕿᒥᕐᕈᓇᖃᑦᑕᖅᑕᕗᑦ, ᐃᓄᐃᓪᓗ ᓄᓇᖓᓐᓂ ᖃᓄᖅ ᐱᓕᕆᔭᐅᖃᑦᑕᕐᒪᖔᑕ 

ᒪᓕᒃᑕᐅᓪᓗᑎᓪᓗ ᑕᒪᒃᑯᐊ ᐱᐅᓂᖅᐹᒃᑯᑦ ᐱᖅᑯᓯᐅᕙᑦᑐᑦ. 

 

ᒪᑐᐃᖓᑦᑎᐊᖃᑦᑕᕐᒥᔪᒍᑦ ᐊᓯᔾᔨᖅᑕᐅᖃᑦᑕᕐᓂᖏᓐᓂᑦ ᐱᖅᑯᓯᐅᔪᑦ ᐃᓅᓕᓴᐃᓂᕐᒧᑦ, ᖃᐅᔨᓴᐃᓂᕐᒧᓪᓗ 

ᐊᒡᒍᖅᑐᖅᓯᒪᓂᐅᑉ ᐃᓗᐊᓂ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ. ᒥᔅ, ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᑦᑎᐊᖅᐸᕋ ᑖᓐᓇ. ᑕᖅᑲᒃᑯᐊ ᑲᙳᓇᖅᑐᖁᑎᖏᑦ 

ᐃᓅᑉ ᐊᑕᐅᓯᐅᑉ ᑲᙳᓇᖅᑑᑎᑕᐅᔭᕆᐊᖃᕐᒪᑕ ᐃᓅᑉ ᐋᓐᓂᐊᕐᓂᖓ, ᑕᒪᒃᑯᐊ ᓴᐳᒻᒥᔭᐅᑦᑎᐊᕆᐊᖃᕐᒪᑕ.  

 

ᖁᔭᓕᑦᑎᐊᕆᕗᖓ ᐃᓱᒫᓘᑎᖃᕐᒥᒐᑦᑕ ᑕᖅᑲᒃᑯᐊ ᓇᕐᕈᒋᔭᐅᓕᑐᐃᓐᓇᕆᐊᖃᕐᓂᖏᓐᓂᒃ ᐳᕙᒡᓗᒡᑎᓪᓗᒋᑦ. 

ᐊᑕᐅᑦᑎᒃᑯᓪᓗ ᑭᓯᐊᓂ ᐱᓕᕆᔪᓐᓇᐅᑎᕗᑦ ᒪᓕᓪᓗᒋᑦ ᐱᓕᕆᑦᑎᐊᕆᐊᖃᕋᓗᐊᕋᑦᑎᒍᑦ ᓴᐳᒻᒥᔭᐅᖁᓪᓗᒋᑦ 

ᓄᓇᖃᖅᑐᑦ, ᓄᓇᕗᒻᒥᐅᓪᓗ.  

 

ᑕᒪᒃᑯᐊ ᑐᓴᒐᒃᓴᐃᑦ ᐊᑐᐃᓐᓇᐅᓕᖅᐸᑕ ᑐᓴᐅᒪᑦᑎᐊᕐᓂᖅᓴᐅᓂᐊᕋᑦᑕ, ᐱᐅᔪᓂᓪᓗ, ᐄ’, ᐃᓱᒪᓕᐅᕈᓐᓇᕐᓗᑕ 

ᐊᑐᕐᓂᐊᕐᓂᑎᓐᓂ. 

 

ᑐᓴᒐᒃᓴᓄᑦ ᑎᒍᓯᓂᕐᒧᑦ ᐱᖁᔭᖅ, ᐃᑲᔪᖅᑐᐃᓂᕐᓄᑦ ᑕᓯᐅᔾᔨᖅᑐᑎᓂᑦ ᐱᑕᖃᙱᒻᒪᑕ ᓴᐳᒻᒥᔾᔪᑕᐅᓂᖏᓐᓂ 

ᐋᓐᓂᐊᖅᑐᑦ ᑐᓴᒐᒃᓴᖁᑎᖏᑦ. 

 

ᒥᓂᔅᑕ, ᓴᖅᑭᑦᑎᔪᓐᓇᖅᐹ ᑲᙳᓇᖅᑐᓕᕆᓂᕐᒧᑦ ᐱᖁᔭᒃᓴᓄᑦ ᓴᖅᑭᑦᑎᓂᐊᖅᐹ, ᐊᕐᕕᓂᓕᖓᓂᑦ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᑖᒃᑯᐊ ᑲᙳᓇᖅᑐᓕᕆᓂᒃᒧᑦ ᐱᖁᔭᖅ, ᐃᓅᓕᓴᖅᑕᐅᔪᑦ 

ᑐᓴᒐᒃᓴᖁᑎᖏᑦ ᑕᒪᒃᑯᐊ ᒫᓐᓇ ᐱᓕᕆᔭᕗᑦ, ᑭᙴᒪᔭᐅᖕᒪᑕ ᒫᓐᓇᐅᔪᖅ.  

 

ᑐᓴᕋᓱᐊᖅᑳᖅᓯᒪᔪᒍᑦ ᓯᕗᕐᖓᒍᑦ. ᑕᖅᑲᒃᑯᓇᖓᑦ ᑐᓴᖅᑎᑦᓯᓇᓱᐊᕐᓂᕐᒧᑦ ᓅᒃᑲᔭᖅᖢᑕ ᑖᓐᓇ ᐱᒋᐊᕐᓂᖓ 

ᐱᔭᕇᖅᑕᐅᑉᐸᑦ, ᐱᔭᕇᖅᑕᐅᑉᐸᓪᓗ ᑕᐃᒃᑯᐊ ᐱᖁᔭᒃᓴᓂᑦ ᑎᑎᕋᖅᐸᓪᓕᐊᓕᕐᓂᐊᖅᑐᑦ. ᖃᖓᒃᑯᑦ ᑖᒃᑯᐊ 

ᐱᔭᕇᖅᑕᐅᓂᐊᕐᒪᖔᑕ, ᒪᓕᑦᓯᒪᓂᐊᖅᑐᖅ. ᐊᓯᖏᓐᓂᒃ ᓯᕗᓪᓕᔭᐅᔾᔭᐅᓯᒪᔪᓂᑦ ᐱᖁᔭᒃᓴᖑᖅᑎᑕᐅᔪᒪᔪᓂᑦ 

2024-2025-ᓄᑦ ᓴᖅᑭᑦᑐᒪᓚᐅᕋᑦᑎᒍ5 ᐱᖁᔭᐃᑦ ᑖᒃᑯᓄᖓ. ᒪᓕᒐᓕᐅᖅᑎᐅᖃᑎᒐ ᓂᓪᓕᐅᑎᒋᔪᒪᙱᓇᒃᑯᑦ 

ᐃᒻᒥᓂᒃ ᓂᓪᓕᕈᓐᓇᕐᒪᑦ. ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᑭᒃᓴᖃᑦᑕᕐᒪᑕ ᑎᑎᕋᖅᐸᓪᓕᐊᔨᐅᖃᑦᑕᖅᑐᑦ ᐱᖁᔭᒃᓴᓂᑦ 

ᒐᕙᒪᒃᑯᓐᓄᑦ. 

 

ᐊᓯᖏᓐᓄᑦ ᕿᒥᕐᕈᓇᒃᑲᑦᑕ, ᓴᖅᑭᖅᐸᒡᓕᐊᔪᑦ, ᓯᕗᓪᓕᐅᔭᐅᕙᒡᓕᐊᔪᑦ ᑕᒪᒃᑯᐊ ᐃᓱᒪᒋᔭᐅᖅᑳᕆᐊᖃᕐᒪᑕ, ᑭᓯᐊᓂ 

2024-2025-uᒥ ᑐᕌᒐᒃᓴᖃᖅᑐᒍᑦ ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᖏᑦ ᐱᖁᔭᒃᓴᖏᑦ ᑖᒃᑯᐊ ᑲᒪᒋᔭᐅᓛᕐᒪᑕ. 

ᑕᒪᒃᑯᐊ ᐊᖏᖅᓯᒪᑦᑎᐊᖅᑕᕗᑦ ᐱᓕᕆᓛᕋᑦᑎᒍᑦ, ᓴᖅᑭᓛᕋᑦᑎᒍᑦ ᓴᙵᑦᑎᖁᓪᓗᒍ ᑕᒪᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓅᓕᓴᖅᑕᐅᔪᑦ ᑐᓴᒐᒃᓴᖁᑎᖏᑦ ᐱᓪᓗᒋᑦ ᓄᓇᕗᒻᒥ. (ᑐᓵᔨᑎᒍᕈᓐᓂᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 437 - 6(2): ᐃᑲᔪᖅᓱᖅᑕᐅᖁᓪᓗᒋᑦ ᐃᓕᓐᓂᐊᒐᒃᓴᐅᓲᑦ ᐊᒥᑦᑐᒻᒥ (ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐᓗ ᑐᕌᖅᑎᑦᑐᒪᕙᕋ ᒥᓂᔅᑕ ᑲᒪᒋᔭᖃᖅᑐᖅ 

ᓯᓚᑦᑐᖅᓴᕕᒻᒧᑦ. ᓯᓚᑦᑐᓴᕋᓱᓚᐅᕐᓂᐊᕋᒪ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑕᐃᒪ ᐅᑭᐅᖑᔪᖅ ᓂᓪᓕᐅᑎᒋᓚᐅᖅᓯᒪᒐᒃᑯᑦ ᑕᒪᒃᑯᐊ ᓯᓚᑦᑐᖅᓴᕐᕕᖕᒥ ᒪᑯᐊ ᒥᖅᓱᖃᑦᑕᕐᓂᖅ, 

ᖃᒧᓯᐅᖃᑦᑕᕐᓂᖅ, ᓴᒃᑯᓕᐅᖃᑦᑕᕐᓂᖅ ᓴᖅᑭᔮᓪᓚᑦᑖᕐᒪᑦ ᓄᓇᓕᕋᓛᓄᑦ, ᐱᖅᑯᓯᕗᑦ ᐆᒪᓪᓚᑦᑖᕐᒪᑦ. 

 

ᐅᑭᐅᖅ ᑕᐃᒪ ᐊᐱᖅᓱᓚᐅᖅᓯᒪᒐᒃᑯ ᑖᓐᓇ ᒥᓂᔅᑕ ᑲᒪᒋᔭᖃᓚᐅᖅᓯᒪᔪᖅ ᑖᔅᓱᒧᖑ ᓯᓚᑦᑐᒃᓴᕐᕕᓕᕆᓂᕐᒧᑦ. ᖃᓄᖅ 

ᑕᒪᓐᓇ ᐊᕕᑦᑐᖅᑕᐅᑲᓐᓂᕈᓐᓇᕐᒪᖔᑦ, ᖃᐅᔨᒪᔪᐃᓐᓇᑦᑎᐊᖑᔪᒍᑦ ᐱᖅᑯᓯᓕᕆᕕᑦᑕᖃᕐᒪᑦ ᑲᖏᖅᖢᒑᐱᒻᒥ. 

ᖁᕕᐊᒋᔭᐅᒐᒥ ᑕᑕᓴᕋᐃᒻᒪᑦ ᐃᓂᒃᓴᖃᕈᓐᓃᖅᓴᐃᕋᒻᒪᑕ. ᒥᓂᔅᑕ ᐊᐱᕆᓚᐅᖅᓯᒪᒐᒃᑯᑦ ᐃᑲᔪᖅᖢᒐᔭᕐᒪᖔᑦ 

ᐊᒥᑦᑐᕐᒧᑦ, ᑕᒪᒃᑯᐊ ᐊᕕᑦᑐᕈᓐᓇᕐᒪᖔᑕ ᒥᖅᓱᖅᑎᑦᑎᖃᑦᑕᕐᓂᖅ, ᓴᖅᑭᔮᖅᑎᑕᐅᔪᓐᓇᕐᒪᖔᑦ. ᑕᐃᑲᑦᑎᐊᖑᓕᖅᑐᖅ 

ᐅᑭᐊᒃᓵᖅ, ᐋᖅᑭᒃᓱᕐᓗᓯᐅᒃ ᑕᖅᑭᑦ ᑎᓴᒪᐃᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ. 

 

ᒥᓂᔅᑕᖃᐃ, ᑖᔅᓱᒥᖓ ᐃᑲᔪᖅᓱᕈᓐᓇᖅᐳᖅ, ᑖᒃᑯᐊ ᐱᖅᑯᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᒥᖅᓱᕐᓂᕐᒧᑦ 

ᐊᕕᑦᑐᖅᑕᐅᑲᓐᓂᕈᓐᓇᕐᒪᖔᑦ, ᑲᖏᖅᖢᒑᐱᒻᒦᑐᐃᓐᓇᖏᓪᓗᓂ? ᓄᓇᓕᐅᑦ ᐊᓯᖏᓐᓂ, ᐆᑦᑑᑎᒋᓗᒋᑦ ᐊᒥᑦᑐᖅ, 

ᓴᓂᕋᔭᒃ ᐊᒻᒪ ᐃᒡᓗᓕᒃ. ᑕᐃᒪᓐᓇᖃᐃ ᐃᑲᔪᖅᓱᕈᓐᓇᕆᕗᖅ ᑖᓐᓇ ᒥᓂᔅᑕ ᑲᒪᒋᔭᖃᖅᑐᖅ ᓯᓚᑦᑐᓴᕐᕕᒻᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᑲᑎᒪᔨᐅᖃᑎᒐ 

ᑐᑭᓯᒋᐊᒃᑲᓐᓂᕈᒪᖕᒪᑦ. 

 

ᐊᖏᖅᑐᖓ, ᐃᑲᔪᖅᑐᕈᓐᓇᕋᔭᖅᑕᕗᑦ ᑭᓯᐊᓂ ᑕᒪᒃᑯᐊ ᐃᓕᓴᐃᔪᓐᓇᖅᑐᑦ ᐅᓄᕈᓐᓃᔭᖕᒪᑕ ᐊᒥᒐᓕᔭᖅᖢᑎᒡᓗ, 

ᐊᔪᓐᓇᕈᓐᓃᕌᖓᑦ ᑕᒪᒃᑯᐊ ᓄᓇᓕᖕᓂᑦ ᐊᑐᖅᑕᐅᔪᓐᓇᖅᑐᑦ ᐃᓕᓐᓂᐊᒐᒃᓴᐃᑦ, ᐃᓄᐃᓪᓗ ᓴᓇᔾᔪᓯᖏᖕᓂᑦ 

ᐃᓕᓐᓂᐊᖅᑎᑕᐅᓂᖅ ᑕᒪᓐᓇ ᐃᖏᕐᕋᔪᓐᓇᖅᑑᒐᓗᐊᖅ. ᑭᓯᐊᓂ, ᐃᓕᓴᐃᔨᒃᓴᐃᑦ ᑕᒪᒃᑯᐊ ᐊᒥᒐᖃᑦᑕᕐᓂᖏᓐᓄᑦ 

ᐊᒻᒪ ᑎᑎᕋᕆᐊᓖᑦ ᑕᒪᒃᑯᐊ ᑭᓱᓂᑦ ᐃᓕᓐᓂᐊᕋᔭᕐᒪᖔᖏᖕᓂᑦ ᐋᖅᑭᔅᓱᖅᓯᒪᔭᕆᐊᖃᕐᓂᖏᖕᓄᑦ. 

ᑕᐃᒪᓐᓇᐃᑦᑑᒻᒪᑦ. 

 

ᑖᓐᓇ ᐊᒥᓕᕆᓂᖅ, ᕿᓯᓕᕆᓂᖅ ᐋᖅᑭᔅᓱᓯᒪᕙᒌᕐᓂᖓᓄᑦ ᑭᓱᓂᒃ ᐃᓕᓐᓂᐊᖃᑦᑕᕋᔭᕆᐊᒃᓴᖏᓐᓂᑦ 

ᐃᖏᕐᕋᔪᓐᓇᖅᑎᑕᐅᖃᑦᑕᖅᐳᖅ. ᐅᖃᓯᕆᒃᑲᓂᕐᓗᒍᑦ, ᐃᓕᓴᐃᔨᒃᓴᐃᑦ ᑕᕝᕙ ᐊᒥᒐᖃᑦᑕᕐᓂᖏᓐᓄᑦ ᓄᓇᓕᖕᓂ 

ᐅᓄᕐᓂᖅᓴᓂᑦ ᐱᑕᖃᖃᑦᑕᖏᖦᖤᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ, ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᑭᓯᐊᓂᐅᒋᐊᖃᕋᓱᒋᙱᑦᑎᐊᖅᑕᕋ. 

 

ᐃᓕᓴᐃᔩᑦ, ᐃᓕᓐᓂᐊᖅᑎᑦᑎᔪᓐᓇᖅᑐᐃᑦ ᐱᑕᖃᐅᖅᑐᖅ ᓄᓇᓕᖕᓂ. ᑕᒪᓐᓇ 

ᓄᖅᑲᖓᔾᔪᑕᐅᓪᓗᐊᖅᑰᙱᑦᑑᒐᓗᐊᖅ, ᓂᕈᐊᕋᓱᓕᕋᔭᕈᑎᒃ ᐃᓕᖅᑯᓯᕗᑦ ᒫᓐᓇ ᓱᓕ ᐆᒪᖕᒪᑦ. 

 

ᑖᒃᑯᐊ ᑕᐃᒪ, ᑖᓐᓇ ᑕᐃᒪ ᓯᓚᑦᑐᖅᓴᕐᕕᒻᒧᑦ ᐃᓕᓴᐃᔨᐅᖃᑦᑕᖅᑐᖅ ᑕᑉᐱᑲᓂ ᓴᓂᕋᔭᕐᒥᑦ, ᖃᐅᔨᓴᕐᓂᖃᓚᐅᕐᒪᑦ 

ᓇᖕᒥᓂᖅ ᖃᓄᖅ ᑕᒪᓐᓇ ᓴᖅᑭᒍᓐᓇᕐᒪᖔᑦ ᓄᓇᓕᖕᓂ. ᑕᒪᓐᓇᓗ ᓄᓇᓕᖕᒥ ᐃᑲᔪᖅᓱᖅᑕᐅᑦᑎᐊᓚᐅᕐᒪᑦ, ᐄ’, 

ᐊᓕᐊᓇᐃᑦ ᒥᓂᔅᑕ ᐃᑲᔪᖅᓱᕈᓐᓇᖅᑐᑦ ᑖᔅᓱᒥᖓ. 

 

ᑕᐃᒪᓕ ᑖᓐᓇ ᐃᑲᔪᖅᓲᑎᒋᔭᐃᑦ, ᑕᒪᒃᑯᐊ ᐊᓐᓄᕌᓕᐅᖃᑦᑕᕐᓂᖅ ᑐᐊᕕᐊᕆᔪᓐᓇᖅᐱᐅᒃ, ᐅᑭᐊᒃᓵᒧᓪᓘᓐᓃᑦ 

ᐃᓕᓴᐃᔨᒃᓴᒥᒃ ᓇᓂᓯᔪᓐᓇᕈᑎᒃ, ᑭᓯᖃᓂᖃᖏᓪᓗᓂ? ᐅᕝᕙᐅᓇ, ᐅᕚᐅᑯᐊ ᐸᕐᓇᒃᓯᒪᔭᖏᑦ. 

ᐸᕐᓇᖅᓯᒪᕙᒌᑦᑎᐊᖅᑐᒥᒃ ᓇᑦᓯᐅᔾᔨᕝᕕᒋᒐᑖᖅᐸᒋᑦ ᖃᓄᖅ ᑖᒃᑯᐊ ᐋᖅᑭᒃᓱᐃᔪᒪᓇᔭᕐᒪᖔᑦ. ᓱᓕ ᐃᑲᔪᖅᓱᕈᓐᓇᖅᐹ 

ᒥᓂᔅᑕ, ᑕᒪᓐᓇ ᐅᑭᐊᒃᓵᖑᓇᔭᖅᑐᒥ ᐅᕝᕙᓘᓐᓂᑦ ᐅᑭᐅᒧᑦ ᐱᔾᔪᑎᒋᓪᓗᒋᑦ ᒪᒃᑯᑦᑐᕗᑦ ᑕᐅᑐᒋᐊᖃᕐᒪᑕ. 

ᑐᐊᕕᐊᕆᔪᓐᓇᖅᐱᐅᖃᐃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᓴᕐᕕᒻᒧᑦ ᒥᓂᔅᑕᐅᔪᖅ, ᒥᔅ ᖁᐊᓴ. 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ ᑕᒪᑐᒥᖓ ᓴᖅᑭᑦᑎᖕᒪᑦ.  

ᐄ’, ᐱᑕᖃᖅᑐᑦ, ᐃᓛᒃ ᐃᓄᖕᓂᑦ ᐃᓕᓴᐃᔪᓐᓇᖅᑐᓂᑦ ᐱᑕᖃᖅᑐᑦ. ᑕᒪᒃᑯᐊᑦᑕᐅᖅ ᑭᓯᐊᓂ ᑮᓇᐅᔭᑎᒍᑦ 

ᐃᖏᕐᕋᔭᕆᐊᖃᓲᖑᓂᖏᖕᓄᑦ, ᑮᓇᐅᔭᕆᖃᑦᑕᖅᑕᖏᑦᑕ ᓯᓚᑖᓂᑦ ᑐᓂᔭᐅᓯᒪᔭᕌᖓᒥᒃ ᑕᒪᒃᑯᓂᖓ ᐃᓚᖏᓐᓂᑦ 

ᐃᓕᓐᓂᐊᖅᑕᐅᔪᓂᑦ ᑲᔪᓯᑎᑦᓯᒋᐊᕈᓐᓇᖃᑦᑕᕐᒪᑕ. ᑕᐃᒪᓐᓇᐃᑦᑑᓂᖓᓄᑦ ᑮᓇᐅᔭᖅ ᐊᒥᒐᖅᑕᕐᓂᖓᓄᑦ 

ᐃᓕᓴᐃᔨᐅᓇᔭᖅᑐᓂᑦᑕᐅᖅ ᐃᓚᖓᒍᑦ ᓴᖅᑭᑦᑎᓇᓱᒋᐊᒃᓴᖅ ᐊᔪᓐᓇᓲᖑᒻᒥᖕᒪᑦ ᑮᓇᐅᔭᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ ᐊᐱᖅᑯᑎᓐᓄᑦ, ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐄ’, ᐄᓛᒃ ᑮᓇᐅᔭᖅ, ᑮᓇᐅᔭᖅ ᐊᒥᒐᓚᐅᖅᖤᖅᐳᕐᓕ. ᐊᑮᑦᑐᖅ 

ᐊᔪᕐᓇᙱᑉᐸᒃᑲᓗᐊᖅᖢᓂ.  

 

ᐅᖃᖅᑎᑦᑎᔩ, ᑕᐃᒪᓕ ᑖᓐᓇ ᓂᓪᓕᐅᑎᒋᔪᒪᓕᕆᕙᕋ ᑕᐃᒪ ᑖᒃᑯᐊ ᐱᖅᑯᓯᓕᕆᕝᕕᖕᒧᑦ ᑕᑉᐱᑯᖓ 

ᖃᐅᔨᒋᐊᓚᐅᕐᒪᑕ ᑖᓐᓇ ᑐᑭᒧᐊᑦᑎᑦᑎᔨᐅᔪᒧᑦ ᖃᐅᔨᒋᐊᓚᐅᕐᒪᑕ ᔫᑭᐸ ᕼᐊᐃᓐᓅᒧᑦ, ᑕᑉᐱᑲᓂ ᐱᖅᑯᓯᓕᕆᕝᕕᒻᒥ 

ᑐᑭᒧᐊᑦᑎᑦᑎᔨᐅᔪᖅ. ᐅᖃᖅᑎᑦᑎᔩ, ᑖᓐᓇ ᖃᐅᔨᓴᕐᓂᖃᖅᑎᑦᑎᑎᓪᓗᒋᑦ ᖃᓄᖅ ᑕᒪᓐᓇ 

ᐃᖏᕐᕋᓂᖃᑦᑎᐊᕈᓐᓇᕐᒪᖔᑦ.  

 

ᑕᐃᒪᓕ ᐅᖃᐅᔾᔭᐅᓚᐅᕐᒪᑕᒎᖅ ᑖᒃᑯᐊᒎᖅ ᒪᕐᕉᒃ ᓄᓇᓖᒃ ᖃᕆᑕᐅᔭᒃᑯᑦ ᑕᕐᕆᔭᖅᑎᑕᐅᓪᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᖅᐳᑦ ᐃᒡᓗᓕᖕᒥ ᐊᒻᒪᓗ ᐊᕐᕕᐊᓂ. ᑕᐃᒪᓐᓇᖃᐃ ᐱᒋᐊᕈᑎᖃᕈᓐᓇᖅᐱᓯ ᑮᓇᐅᔭᖅ 

ᐱᔾᔪᑎᖏᓪᓗᒍ, ᑕᐃᒪᓐᓇᖃᐃ ᖃᐅᔨᓴᕐᓂᖃᕈᓐᓇᖅᐳᓯ? ᑕᒪᒃᑯᐊ ᐊᓐᓄᕌᓕᐅᕈᒪᖃᑦᑕᖅᑐᐃᑦ ᖃᒧᓯᐅᖃᑦᑕᕈᒪᔪᐃᑦ 

ᐱᔾᔪᑎᒋᓪᓗᒋᑦ. ᑕᐃᒪᓐᓇ ᐊᔪᕐᓇᙱᑎᒋᒍᓂ ᖃᕆᑕᐅᔭᒃᑯᑦ ᐃᒡᓗᓕᖕᒥᓗ ᐊᕐᕕᐊᕐᒥᓗ ᓴᖅᑭᔮᖅᑎᑦᑎᒍᑦᑎ. 

ᑕᐃᒪᓐᓇᖃᐃ ᐱᒋᐊᕐᓂᖃᕈᓐᓇᖅᐳᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒻᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒥᖓ ᐃᓱᒪᒃᓴᖅᓯᐅᕈᑎᒃᓴᒥᒃ ᖃᐃᑦᑎᒻᒥᒐᕕᑦ. ᐄ’, 

ᑕᒪᒃᑯᐊ ᐊᔾᔨᒌᙱᑦᑐᑦ ᖃᓄᑐᐃᓐᓇᖅ ᐃᖏᕐᕋᑎᑦᑎᓂᕐᒧᑦ ᐃᓕᓐᓂᐊᕐᓂᕐᒥᒃ ᕿᓂᖃᑦᑕᑐᐃᓐᓇᕋᑦᑕ ᑕᒪᒃᑯᐊ 

ᐆᒃᑑᑎᐅᔪᓐᓇᕐᒥᔪᑦᑕᐅᖅ ᖃᐅᔨᓴᖅᑕᐅᓚᐅᕐᓗᑎᑦ ᖃᓄᖅ ᐃᖏᕐᕋᑦᑎᐊᕈᓐᓇᖅᑎᒋᖕᒪᖔᑦ 

ᐱᓇᓱᐊᕈᓐᓇᖅᑐᒃᓴᐅᒻᒥᔪᑦ. ᑭᓯᐊᓂ ᖁᔭᒋᑦᑎᐊᒻᒪᕆᑉᐸᕋ ᑖᔅᓱᒥᖓ ᐃᓱᒪᒃᓴᖅᓯᐅᕈᑎᒃᓴᒥᒃ ᖃᐃᑦᑎᖕᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 438 - 6(2): ᖃᓄᐃᓕᖓᓂᖓ ᓄᑖᙳᕆᐊᖅᑕᐅᓂᖓ ᓴᓪᓕᕐᒥ ᐃᓕᓐᓂᐊᕐᕕᒃ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᓲᑎᖃᕈᒪᔪᖓ ᑕᐃᓐᓇ ᓴᓪᓕᓂ, ᓴᒃᑯᒃ ᐃᓕᓐᓂᐊᕐᕕᒃ 

ᓄᑖᙳᖅᑎᑕᐅᓂᐊᕐᓂᖓᑦ ᖃᓄᐃᓕᖓᓕᕋᓗᐊᕐᒪᖔᖅ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᓴᓪᓕᕐᒥᐅᑕᐃᑦ ᐊᑯᓂ ᐅᑕᖅᑭᓯᒪᓕᕐᒪᑕ ᐃᓕᓐᓂᐊᕐᕕᒋᔭᖏᖕᓂᑦ. ᑖᓐᓇᓗ 

ᐃᓱᒪᓕᐅᕈᑕᐅᔪᖅ ᓄᑖᙳᕆᐊᖅᑕᐅᒐᔭᕐᓂᖓ ᓴᒃᑯᒃ ᐃᓕᓐᓂᐊᕐᕕᒃ. ᑕᒪᓐᓇ ᐱᓗᐊᖅᑐᒥᒃ ᓄᓇᐅᑉ ᐃᑭᐊᓂᒃ 

ᐃᒻᒪᐸᓐᓂᖓ. ᑐᓴᖅᑎᑦᓯᔪᓐᓇᖅᐹ ᒥᓂᔅᑕ ᖃᓄᐃᓕᖓᓕᕐᒪᖔᖅ ᓄᑖᙳᕆᐊᖅᑕᐅᓯᒪᓂᖓᑕ ᓴᓪᓕᕐᒥ ᓴᒃᑰᑉ 

ᐃᓕᓐᓂᐊᕐᕕᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ)  ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᖅᑭᐅᔪᔪᒥ ᐅᐸᑦᓯᒪᖃᑕᐅᔪᒻᒥᒻᒪᑦ ᓴᓪᓕᕐᒥᐅᓂᑦ 

ᑲᑎᖃᑎᖃᖅᓱᑕ. ᐊᔾᔨᒌᙱᑦᑐᓂᓪᓗ ᐅᐸᒃᓱᑕ ᐃᓕᓐᓂᐊᕐᕕᒃ, ᐸᐃᕆᕕᒃ, ᐃᓕᓐᓂᐊᓕᓵᖅᐸᓪᓕᐊᓂᐊᖅᑐᓄᓪᓗ, 

ᕼᐊᒻᓚᒃᑯᓐᓂᓗ. 

 

ᐅᖃᖅᑎᑦᓯᔩ, ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᒪᓂᒪᑎᑦᓯᓯᒪᓕᖅᐳᖅ ᓴᒃᑯᒃ ᐃᓕᓐᓂᐊᕐᕕᖓᑕ, ᐃᓛᒃ, 

ᓴᓇᔭᐅᓂᒃᓴᖓᓄᑦ ᕖᕝᕗᐊᕆᒥ ᐃᓱᓕᕝᕕᖃᔪᒻᒪᑦ. ᑖᓐᓇ ᑐᓂᔭᐅᔪᕗᖅ ᐋᒃᑎᒃ ᕗᕆᐊᔅ ᓴᓇᔭᐅᓂᒃᓴᖓᑕᓗ 

ᓄᑖᙳᕆᐊᖅᑕᐅᓂᒃᓴᖓ ᐅᑭᐊᒃᓵᖅ ᐱᒋᐊᓛᖅᑐᖅ. ᓴᒃᑯᓪᓗ 25-26−ᒥ ᐱᔭᕇᖅᑕᐅᔪᒫᖅᑐᖅ ᐃᓕᓐᓂᐊᕐᕕᒃ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᐊᒻᒪ ᖁᔭᓕᒃᑲᓐᓂᐊᓪᓚᒍ ᒥᓂᔅᑕ ᑕᐃᑯᖓ 

ᓴᓪᓕᓅᙵᐅᖁᒐᒃᑯ ᑕᐃᑯᖓ ᑕᑯᔭᖅᑐᕈᓐᓇᓚᐅᕐᒪᑦ. ᑭᓯᐊᓂ ᑕᑯᖁᔭᕐᒪ ᐃᓚᖓᑦ ᐃᓯᕈᓐᓇᓚᐅᙱᓐᓇᑦᑎᒍᑦ, 

ᒪᒥᐊᓇᐅᒐᓗᐊᖅ. 

 

(ᑐᓵᔨᑎᒎᓕᖅᑐᖅ) ᑕᒪᓐᓇ ᓄᓇᐅᑉ ᐃᑭᐊᖓᓂᒃ ᐃᒻᒪᕈᑎᐅᕙᑦᑐᖅ ᐊᑯᓂ ᐊᕐᕌᒍᓄᑦ ᐱᒍᑕᐅᖃᑦᑕᖅᓯᒪᓕᕐᒪᑦ. 

ᐅᖃᐅᓯᖃᖅᑎᓪᓗᑕ ᒐᕙᒪᒃᑯᓐᓄᑦ ᐊᑭᑐᔫᑎᓂᑦ ᐃᓕᓚᐅᖅᐳᒍᑦ ᓄᑖᒥᒃ ᐊᑐᕐᓂᐊᓕᕐᓂᖏᓐᓂᒃ. ᓲᕐᓗᒃ, 

ᐊᑐᖅᑕᐅᔪᓐᓇᖅᑐᒥᒃ ᐃᒻᒪᑕᕐᓂᖓᓄᑦ ᒫᓐᓇ ᐆᒃᑐᖅᑕᐅᓗᐊᓕᕋᔭᕋᓗᐊᕐᖓᑦ ᑖᓐᓇ ᐊᑐᖅᑕᐅᓇᔭᖅᑐᖅ 

ᐱᐅᒐᓗᐊᕐᒪᖔᖅ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᑖᓐᓇ ᐊᑐᖅᑕᐅᓂᐊᖅᑐᖅ ᐃᒻᒥᔾᔭᐃᒃᑯᑎᐅᕙᓐᓂᐊᖅᑐᖅ ᐃᓕᓐᓂᐊᕐᕕᐅᑉ ᓴᒃᑰᑉ 

ᐊᑖᓃᑦᑐᖅ ᐊᑲᐅᓂᐊᕐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ)  ᐊᐱᕆᒻᒪᑦ ᒪᓕᒐᓕᐅᖅᑎ. ᖃᐅᔨᒪᑉᓗᒍ ᐃᓱᒫᓘᑕᐅᓯᒪᒻᒪᑦ ᐃᓕᓐᓂᐊᕐᕕᒃ ᐊᑯᓂᐅᓕᖅᑐᖅ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᓴᓇᔨᐅᔪᓂᒃ ᐃᖅᑲᓇᐃᔭᖃᑎᖃᖅᓯᒪᓕᖅᑐᑦ ᓄᓇᓕᒻᒨᖃᑎᓚᐅᖅᓱᑎᓪᓗ 

ᓴᓇᒪᓂᑦᓴᖓ ᐱᓪᓗᒍ ᓈᓚᒋᐊᖅᑐᖅᓱᑎᒃ ᑐᑭᓯᐅᒪᑦᓯᐊᖅᓱᑎᓪᓗ ᐃᓱᒫᓘᑕᐅᔪᓂᒃ ᐊᒃᑐᐃᕈᑕᐅᕙᑦᑐᓂᓪᓗ. 

 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐅᖃᕈᓐᓇᖅᐳᑦ ᑖᒃᑯᐊ ᓴᓇᔨᒻᒪᕇᑦ ᐱᓕᕆᐊᖑᓯᒪᓚᐅᕐᒥᒻᒪᑦ ᓯᕗᓂᐊᓂ. ᑭᓯᐊᓂ 

ᐊᑐᖅᑕᐅᓂᐊᖅᑐᑦ ᑭᓱᒃᓴᑦ ᓄᑖᑦ ᐊᓯᖏᓪᓗ ᐋᖅᑭᒍᑎᓪᓚᕆᐅᓂᐊᖅᑐᑦ ᐱᔾᔪᑕᐅᔪᑦ ᓄᓇᐅᑉ ᐃᑭᐊᖓᓂ 

ᐃᒻᒪᖅᑕᕈᑕᐅᕙᓐᓂᖓ ᐅᖃᐅᓯᕆᕙᓪᓕᐊᒐᔭᖅᓱᑎᒍᑦ ᐊᒻᒪᓗ ᓴᓇᒋᐊᖃᕋᔭᕐᒥᔪᑦ ᒪᑯᐊ ᑰᒐᓛᕝᕕᑦᓴᖏᑦ ᑕᒪᒃᑯᐊ. 

ᐃᓚᓕᐅᑎᔭᐅᔪᒫᕐᒪᑕ ᓄᑖᙳᕆᐊᖅᑕᐅᓕᖅᐸᑦ ᓴᓇᔭᒪᓂᑦᓴᖓᓄᑦ ᓴᓇᔭᐅᓂᑦᓴᖓᑕ ᐃᓕᓐᓂᐊᕐᕕᐅᑉ. 

ᖃᓄᖅᑑᕈᑕᐅᓗᑎᑦ ᐊᑦᑐᐃᓂᕐᓗᕈᑕᐅᖃᑦᑕᖅᓯᒪᔪᑦ. 

 

ᐅᑉᐱᕈᓱᑉᐳᖓ, ᐅᖃᖅᑎᑦᓯᔩ, ᑖᒃᑯᐊ ᓴᓇᔨᒻᒪᕇᑦ ᐊᒃᓱᕈᓚᐅᖅᑐᓪᓗ ᑕᒪᒃᑯᐊ ᑭᙳᖅᑕᐅᔪᑦ ᓯᕗᒧᑦᓯᐊᖁᓪᓗᒋᑦ 

ᐊᑲᐃᓪᓕᐅᕈᑕᐅᕙᓚᐅᖅᑐᓪᓗ ᖃᓄᐃᒍᓐᓃᖁᓪᓗᒍ. ᑕᒪᒃᑯᐊ ᓄᑖᑦ ᐊᑐᖅᑕᐅᕙᓐᓂᐊᖅᑐᑦ ᐋᖅᑭᑦᑕᐅᓯᒪᓕᕈᑎᑦ. 

ᓄᑖᙳᕆᐊᖅᑕᐅᕙᓪᓕᐊᓂᖓ ᑐᙵᕕᖓᓄᑦ ᐱᖃᓯᐅᑎᓛᖅᑐᖅ. ᓄᑖᑦᓯᐊᐸᓘᓛᖅᑐᓂ ᐃᓕᓐᓂᐊᕐᕕᒃ. ᑖᒃᑯᐊ 

ᓴᕕᕋᔭᖏᑦ ᐊᑦᑐᖅᑕᐅᒐᔭᙱᑦᑐᑐᐊᑦ ᓄᑖᙳᕆᐊᖅᑕᐅᓗᓂ ᐱᐅᔪᓪᓚᕆᐅᓛᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᑦᑎᐊᕋᖕᓂ ᐊᒻᒪ ᑕᒡᕙᓂ ᐃᒡᓗᒥ 

ᓇᓗᓇᐃᕈᓐᓇᕋᖕᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐃᓕᓐᓂᐊᕐᕕᒃ ᓴᓪᓕᕐᒥ ᐊᕐᕌᒍᓄᑦ ᐱᔾᔪᑕᐅᓯᒪᓕᕐᒪᑦ. ᐊᓕᐊᓇᐃᑦ ᒐᕙᒪᒃᑯᑦ 

ᓯᕗᒧᐊᕈᑎᒋᓕᑕᐃᓐᓇᕐᒪᔾᔪᒃ ᑕᒪᒻᓇ.  



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᐅᔪᖅ ᐅᖃᕈᓐᓇᖅᐹ ᑮᓇᐅᔭᖅᑐᕈᑎᑦᓴᐃᑦ ᐃᓗᐊᓃᑦᓯᐊᕋᓗᐊᕐᒪᖔᑦ ᐊᒻᒪ ᑭᖑᕙᔾᔮᙱᑦᓱᓂ 

ᐱᔭᕇᖅᑕᐅᕝᕕᑦᓴᖓ 2026−ᒥ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓴᖅ, 

(ᑐᓵᔨᑎᒎᓕᖅᑐᖅ) ᐊᐱᕆᒃᑲᓐᓂᕋᕕᑦ. ᐅᖃᕈᓐᓇᖅᐳᖓ ᑭᖑᕙᔾᔮᙱᑦᑐᖅ ᐊᖑᒪᑦᓯᐊᖅᑐᖅ. ᖃᐅᔨᒪᔪᖓ ᑕᐃᒃᑯᐊ 

ᓴᓇᓛᖅᑐᑦ ᖁᕕᐊᓱᓪᓚᕆᑦᑐᑦ ᐱᓕᕆᓂᐊᖅᑕᒥᖕᓂᒃ ᐊᒻᒪᓗ ᓂᕆᐅᓐᓂᐊᖅᐳᒍᑦ ᐅᑭᐊᒃᓵᖅ ᑲᔪᓯᒋᐊᓛᑦ 

ᓴᓇᔭᐅᓂᑦᓵ. ᑖᓐᓇ ᓄᑖᖅ ᐃᓕᓐᓂᐊᕐᕕᒃ ᓴᓪᓕᕐᒥ ᒪᕐᕈᑲᓐᓃᓐᓂᒃ ᐊᑐᐃᓐᓇᖃᕐᓂᐊᕐᒥᔪᖅ ᐱᖃᓯᐅᑎᔭᐅᓂᐊᕐᒥᔪᖅ 

ᓴᒃᑯᖕᒥ. ᐸᐃᕆᕕᖃᖦᖤᕐᓂᐊᕐᒪᑦ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓚᒋᖃᓯᐅᑎᔭᐅᔪᒫᕐᒪᑦ ᓄᓇᒥ. 

 

ᑕᕝᕙ ᐊᑲᐅᓈᕈᔾᔭᐅᓪᓚᕆᓛᖅᑐᑦ ᓴᓪᓕᕐᒥᐅᑕᑦ ᐃᓕᓐᓂᐊᕐᕕᑦᓴᖅ ᐱᓪᓗᒍ, ᐊᓯᖏᓪᓗ ᓴᓇᔭᐅᔪᒫᕐᓂᐊᖅᑐᑦ 

ᑲᒪᒋᔭᐅᓯᒋᐊᓕᕈᑎᑦ.  (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 439 - 6(2): ᖁᕐᓗᑐᐊᔪᒻᒥ ᐊᖅᑯᑎᔅᓴᒧᑦ ᐊᒻᒪ ᑐᓚᑦᑕᕐᕕᒻᒧᑦ ᐱᓕᕆᐊᖅ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎ, ᐅᖃᖅᑏ. ᐊᐱᖅᑯᑎᒋᓂᐊᑉᑕᕋ ᑖᒻᓇ ᖁᕐᓗᑐᐊᔪᒃ ᐅᒥᐊᒃᑯᕕᔅᓴᖅ ᐊᖅᑯᓪᓗ ᑖᒻᓇ 

ᐊᑕᔪᖅ ᖃᓪᓗᓈᑦ ᓄᓈᓄᑦ ᑲᓇᑕᒥ.  

 

(ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᖓᓄᑦ ᐊᐱᖅᑯᑎᒋᔭᕋ ᐅᖃᐅᓯᖃᖅᑐᖅ ᖁᓪᓗᑐᐊᕐᔪᓐᓂᕙᐃᒥ 

ᐊᖅᑯᑎᑦᓴᒥᒃ ᐊᒻᒪᓗ ᑐᓚᑦᑕᕐᕕᑦᓴᒥᒃ. ᒥᓂᔅᑕ ᖃᐅᔨᒪᖕᒪᑦ ᑐᕌᒐᕆᔭᐅᖕᒪᑦ ᓴᓇᒍᒪᒻᒪᑕ ᐅᑭᐅᓕᒫᖅ 

ᐊᖅᑯᑕᐅᔪᓐᓇᖅᑐᒥᒃ ᑕᒪᒃᑯᓇᙵᑦ ᑭᓱᒃᓴᖃᖅᑐᒥᒃ ᐅᔭᕋᓐᓂᐊᕐᕕᑦᓴᖃᖅᑐᒥᒃ ᑕᐅᓄᖓ ᑐᓚᑦᑕᕐᕕᑦᓴᒧᑦ. 

 

ᑭᖑᓪᓕᖅᐹᒥᒃ ᐅᖃᐅᓯᕆᒐᒃᑯ ᐅᑭᐅᖅ ᐃᑦᓯᕙᓂᖃᖅᑎᓪᓗᑕ, ᐅᖃᐅᓯᖃᔪᒐᒪ ᐃᑲᔪᖅᑐᐃᓂᓐᓂᒃ ᑕᒪᑐᒪᙵᑦ. 

ᐃᑲᔫᑎᖃᓪᓚᕆᓐᓂᐊᕐᒥᒻᒪᑦ ᐊᒥᓱᓂᒃ ᓄᓇᓕᐅᔪᓄᑦ ᑕᐅᕙᓂ. 

 

ᐅᖃᖅᑎᑦᓯᔩ, ᑕᖅᑭᕆᓚᐅᖅᑕᑎᓐᓂᒃ ᒥᔅᑕ ᐊᕿᐊᕈᖅ, ᓯᕗᓕᖅᑎᕐᓗ ᐊᕿᐊᕈᖅ ᐃᓚᐅᓚᐅᕐᒪᑎᒃ 

ᐅᖃᖃᑎᖃᒻᒪᕆᑦᓱᑎᒃ ᒥᐊᓕᒐᐃᑦ ᓄᓇᖓᖕᓂ ᐋᑐᕚᒥ, ᐃᐊᒻᕙᓯᖓᓂᒃ ᐋᑐᕚᒥ ᐅᖃᐅᓯᖃᖅᖢᑎᒃ 

ᖁᓪᓗᑐᐊᕐᔪᓐᓂᕙᐃᒥᒃ ᐊᖅᑯᑖᓂᒃ ᑐᓚᑦᑕᕐᕕᒃᓴᒥᓪᓗ. 

 

ᒥᓂᔅᑕ ᐅᖃᕈᓐᓇᖅᐹ ᐃᒡᓗᒧᑦ ᑭᓱᑦ ᐅᖃᐅᓯᐅᓚᐅᕐᒪᖔᑦ ᑲᑎᒪᓂᕐᒥ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᖐᖏᑦ ᐊᒻᒪᓗ ᒥᐊᓕᒐᒃᑯᑦ ᐃᐊᒻᕙᓯᖓᑦ ᑖᒃᑯᐊᓗ ᑲᑎᖃᑎᒋᔭᐅᓪᓗᐊᕐᓂᐊᖅᑐᑦ ᓯᕗᒧᑦᓯᐊᖁᑉᓗᒍ 

ᐊᖅᑯᑎᑦᓴᖅ ᑐᓚᑦᑐᕐᕕᑦᓴᖅ ᖁᓪᓗᑐᐊᕐᔪᓐᓂᕙᐃᒥ ᑲᔪᓯᑦᓯᐊᓪᓚᕆᓚᐅᖅᑐᖅ ᑲᑎᒪᓂᕆᔭᕗᑦ ᐅᖃᐅᓯᐅᑎᓪᓗᒍ. 

ᑕᒪᒃᑯᐊ ᐱᓕᕆᔪᒪᔪᓪᓗ ᕿᑎᕐᒥᐅᑦ ᐃᓄᐃᓐᓇᐃᑦ, ᒥᐊᓕᒐᐃᑦ ᓇᒻᒥᓂᖁᑎᒋᔭᐅᔪᓄᑦ. ᖃᓄᖅ 

ᓯᕗᒧᐊᑦᓯᐊᕈᓐᓇᕐᓂᐊᕐᒪᖔᖅ ᐱᓕᕆᐊᖑᒍᒪᔪᖅ. ᐊᒥᓱᓂᒃ ᖃᐅᔨᕙᓪᓕᐊᓂᐊᖅᑐᒍᑦ ᐱᕙᓪᓕᐊᓪᓚᕆᓐᓂᐊᖅᑐᓂᒃ 

ᐊᖅᑯᑎᑦᓴᒥᓪᓗᒎᖅ ᐊᒻᒪ ᑭᓱᑦᓴᐃᑦ ᓴᕕᕋᔭᑦᓴᔭᐃᑦ ᐅᖃᐅᓯᐅᓯᒪᔪᑦ ᑕᐅᕙᓂ ᓄᓇᒥ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᖕᓄᑦ, ᒥᔅᑕ ᐊᓇᕕᓗᒃ. 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᒥᐊᓇᖅ ᐃᑦᓯᕙᐅᑕᐅᓂᕋᓕᖅᑲᐅᒐᓗᐊᕋᒃᑭᑦ ᒪᓕᒐᓕᐅᕐᕕᖕᒥ. 

ᖁᔭᓐᓇᒦᒃ, ᑭᐅᖕᒪᑦ. ᐅᖃᖅᑎᑦᓯᔩ, ᐅᖃᐅᓯᐅᖃᑦᑕᖅᓯᒪᓕᕐᒪᑦ ᐃᒡᓗᒥ ᑕᒪᒃᑯᐊ ᐊᔾᔨᐅᙱᑦᑐᑦ ᓴᕕᕋᔭᑦᓴᔭᐃᑦ. 

ᑕᒪᒃᑯᐊ ᓴᕕᕋᔭᑦᓴᔭᐃᑦ ᓄᑖᓂᒃ ᓴᓗᒪᓂᖅᓴᓂᑦ ᐱᓇᓲᑎᐅᒍᓐᓇᖅᑐᓄᑦ ᓴᓇᔾᔪᑕᐅᔪᓐᓇᕐᒪᑕ ᓲᕐᓗᒃ ᕚᑕᓖᑐᖅᑐᓂᒃ 

ᓄᓇᒃᑰᕈᑎᓂᑦ. 

 

ᐅᖃᖅᑎᑦᓯᔩ, ᐱᖓᓱᑦ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᑦ ᐃᓅᕕᖕᒥ ᐅᖃᐅᓯᖃᔪᒻᒪᑕ ᐊᔾᔨᐅᙱᑦᑐᓂᒃ ᓴᕕᕋᔭᑦᓴᓂᑦ 

ᖃᓄᖅᑑᕈᑏᑦ ᑮᓇᐅᔭᖅᑐᕈᑎᑦᓴᐅᔪᓄᑦ ᓴᓇᒋᐊᓕᓐᓄᑦ ᐃᑲᔪᖅᑕᐅᖁᓪᓗᒋᓪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᑦ 

ᓂᐅᕐᕈᑎᑦᓴᐅᔪᓐᓇᕐᓂᐊᕐᒪᑕ ᐅᖓᓯᑦᑐᒧᑦ. 

 

ᒥᓂᔅᑕ ᐅᖃᕈᓐᓇᖅᐹ ᑭᓱᒥᒃ ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᖃᕐᓂᐊᕐᒪᖔᑕ ᐃᑲᔪᖅᑐᐃᓂᐊᖅᑎᓪᓗᒋ 

ᖁᓪᓗᑐᐊᕐᔪᓐᓂᕙᐃᒥ ᐊᖅᑯᑎᑦᓴᒥᒃ ᐊᒻᒪ ᑐᓚᑦᑕᕐᕕᑦᓴᒥᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐃᓄᐃᑦ ᕿᑎᕐᒥᐅᖏᓛᒃ 

ᑲᑐᔾᔨᖃᑎᒌᖏᑎᒍᑦ ᓇᕝᕚᕈᓐᓇᖅᓯᓯᒪᔪᑦ ᑲᓇᑕᒥ ᐊᖅᑯᑕᐅᕙᑦᑐᓄᑦ ᑮᓇᐅᔭᖅᑖᕐᕕᐅᔪᓐᓇᖅᑐᒥᒃ ᑕᒪᑐᒧᖓ 

ᐱᓕᕆᐊᒃᓴᒨᖓᔪᖅ. ᑖᒃᑯᐊ ᑮᓇᐅᔭᐃᑦ ᓇᕝᕚᖅᑕᐅᓯᒪᐃᓐᓇᖅᑐᑦ ᐱᓕᕆᔾᔪᑎᑦᓴᐃᑦ ᑲᑐᔾᔨᖃᑎᖃᒍᓐᓇᓕᕐᓗᑎᑦ. 

 

ᒥᓂᔅᑕ ᕕᐅᓪᑭᓐᓴᓐ ᐅᖃᖃᑎᒋᔪᑉᓗᒍ ᑖᓐᓇ ᐊᔾᔨᐅᙱᑦᑐᓂᑦ ᓴᕕᕋᔭᖕᓂᒃ ᒥᓂᔅᑕᐅᔪᖅ ᐱᓕᕆᐊᖃᖅᑐᖅ 

ᒐᕙᒪᑐᖃᒃᑯᓐᓂ. ᐊᒥᓱᓂᒃ ᑮᓇᐅᔭᖃᕐᒪᑕᓗ ᖃᐅᔨᒪᑦᓯᐊᖅᓱᑕᓗ ᐅᖃᖃᑎᖃᖅᐸᑦᑎᓪᓗᑕ ᐊᒻᒪᓗ ᐊᖓᔪᖅᑳᖅ 

ᒥᐊᓕᒐᕐᓂ ᕙᐃᑎᓐ ᑲᓇᑕᒧᑦ ᓂᐅᕐᕈᒐᒥ ᐅᖃᔪᒻᒪᑦ, ᒥᐊᓕᒐᒃᑯᓐᓂᑦ ᑮᓇᐅᔭᐃᑦ ᐊᔾᔨᐅᙱᑦᑐᓂᑦ 

ᓴᕕᕋᔭᑦᓴᓅᖓᓂᐊᕈᑎᑦ ᐊᑐᖅᑕᐅᔪᓐᓇᓂᐊᕐᒪᑕᒎᖅ ᑮᓇᐅᔭᐃᑦ ᑕᒪᒃᑯᓄᖓ. 

 

ᖃᓄᖅ ᓇᕝᕚᕐᕕᒋᔪᓐᓇᕐᒪᖔᑉᑎᒍᑦ ᑐᑭᓯᒐᓱᑦᓯᒪᕗᒍᑦ. ᑖᒃᑯᐊ ᐱᒻᒪᕆᐅᓗᐊᓚᕿᕗᑦ 

ᐱᓕᕆᖃᑎᒋᒍᑎᒋᓗᐊᖅᓱᒋᓪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᖐᑦ ᐊᖓᔪᖅᑳᖏᖕᓂᒃ ᖃᓄᖅ 

ᑐᑭᒧᐊᖃᑎᒌᔾᔫᒥᒍᓐᓇᕐᒪᖔᑉᑕ ᑮᓇᐅᔭᖅᑐᕈᑎᑦᓴᐃᑦ ᓄᓇᕗᒻᒧᑦ ᐃᓯᖅᑕᐅᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᕈ ᒥᓂᔅᑕᕆᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᒻᒪ ᓯᕗᓕᖅᑎ ᐊᕿᐊᕈᖅ ᐱᖃᑕᐅᕋᑖᔪᒻᒪᑕ ᑲᑎᒪᕐᔪᐊᕐᓂᐅᔪᒥ ᐋᑐᕚᒥ 

ᐊᒥᐊᓕᑲᒃᑯᑦ ᑐᑦᑕᕐᕕᖓᓂᒃ ᑖᔅᓱᒥᖓ ᐅᖃᐅᓯᖃᖅᑐᑎᑦ. ᓄᓇᕗᑦᑕᐅᖅ ᐊᖓᔪᖅᑳᖓᑦ ᐱᖃᑕᐅᓚᐅᕐᒥᔪᖅ 

ᑲᑎᒪᔪᓂᑦ. ᐊᒻᒪ ᖁᔭᓕᓪᓗᒍ ᑐᓵᔭᐅᓪᓗᓂ ᑲᑎᒪᕐᔪᐊᕕᒻᒥ ᐃᑲᔪᖅᓰᓂᕋᔪᒻᒪᑦ ᖁᓪᓗᑐᐊᕐᔪᓐᓂ ᐱᓕᕆᐊᖑᒍᒪᔪᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᒫᖑᒻᒪᖔᖅ ᐋᒡᒐᓘᓐᓃᑦ, ᓄᓇᕗᑦ ᒐᕙᒪᖓ ᑲᑎᒪᖃᑕᐅᓂᕐᒪᖔᑕ ᑕᐃᔅᓱᒥᖓ 

ᐅᖃᐅᓯᕆᖃᑖᖅᑕᕐᓂᒃ ᑲᑎᒪᓂᐅᔪᒥᓂᐅᔪᒥᒃ? ᐊᓪᓚᕝᕕᖓᓗ ᐃᑲᔪᖅᓱᐃᓯᒪᕚ ᖁᓪᓗᑐᐊᕐᔪᒻᒥ 

ᑐᓚᑦᑕᕐᕕᓕᐊᖑᒍᒪᔪᒥᒃ ᐊᖅᑯᑎᓕᐊᖑᒍᒪᔪᒥᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᑎᓪᓗᒋᑦ ᑕᐃᓐᓇ 

ᒪᓕᒐᓕᐅᖅᑎ ᓄᓇᕘᒧᑦ ᐱᖃᑕᐅᓚᐅᖅᑐᖅ ᓂᓪᓕᐊᔪᓐᓇᕐᕕᖃᖅᑎᑕᐅᓪᓗᓂᓗ. ᐅᖃᐅᓯᖃᓚᐅᖅᑐᖅ 

ᐃᑲᔪᖅᓱᐃᓪᓗᓂ ᖃᓄᑐᐃᓐᓇᖅ ᑮᓇᐅᔭᓂᑦ ᐃᓕᐅᖅᑲᐃᔪᖃᕐᓂᐊᓂᖅᑲᑦ ᐃᑲᔪᖅᓰᓇᕋᖅᑐᓂ. ᐊᒻᒪᑦᑕᐅᖅ 

ᐊᒥᓱᑲᓪᓚᐅᓚᐅᕐᒥᔪᐃᑦ ᑲᑐᔾᔨᖃᑎᒋᖃᑦᑕᓲᕗᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑦ ᐊᒻᒪ ᒥᓂᔅᑕᐅᖃᑎᒐᓗ 

ᑕᓕᖅᐱᓃᑦᑐᖅ ᒥᓂᔅᑕ ᒍᕌᔅ ᐱᖃᑕᐅᓚᐅᕐᒥᔪᖅ. 

ᓯᕗᓕᖅᑎᕗᓪᓗ ᓂᓪᓕᐊᑎᐊᖅᑐᐊᓘᓚᐅᕐᒥᔪᖅ ᑖᔅᓱᒪ ᐱᓕᕆᐊᖑᔪᒪᔫᑉ ᒥᔅᓵᓄᑦ. ᐱᒍᒪᓂᖅᑕᓕᕕᔾᔪᕌᓘᔮᖅᑐᖅ 

ᓴᖅᑭᖅᓯᒍᒪᔪᓂᒃ. ᑕᐃᒃᑯᐊ ᐅᔭᕋᓐᓂᐊᕋᔅᓴᐃᑦ ᐊᑑᑎᓕᓪᓚᕆᐊᓗᐃᑦ ᐱᔭᐅᔪᒪᔪᕕᔾᔪᐊᕌᓘᒻᒪᑕᐃᓛᒃ, 

ᓄᓇᕐᔪᐊᒥᐅᖑᖃᑎᓕᒫᑦᑎᓐᓄᑦ.  

 

ᐱᐅᔪᐊᓗᓐᓂᖑᓇ ᓴᖅᑭᕐᕕᐅᕙᓪᓚᐃᒍᓐᓇᖅᑐᖅ ᐱᓕᕆᓂᐅᔪᖅ ᑲᑐᔾᔨᖃᑎᒌᕝᕕᐅᓗᓂ, 

ᓴᖅᑭᕈᓐᓇᑎᐊᕐᓂᐊᖅᑑᔮᖅᑐᖅ ᑭᓯᐊᓂ ᓴᖅᑭᑦᑕᐅᑎᒋᔪᓐᓇᔾᔮᖏᑦᑐᖅ. ᖃᓂᒋᓗᒋᑦ ᐱᓕᕆᐊᑎᒋᓂᐊᖅᑕᒃᑲ 

ᕿᑎᕐᒥᐅᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ, ᑕᒪᒃᑯᐊ ᓴᖅᑭᖅᑕᐅᓇᓱᑦᑐᑦ ᓴᖅᑭᑦᑕᐅᑎᓇᓱᐊᕐᓗᒋᑦ ᑮᓇᐅᔭᓂᑦ 

ᐃᓕᐅᖅᑲᐃᕕᐅᒋᐊᖃᕐᓂᐊᕐᖓᑕ ᐊᖅᑯᑎᓕᐅᕋᓱᓐᓂᐊᖅᑲᑕ ᑕᐃᒪᐃᑦᑐᐊᓗᓐᓂᒃ. ᑮᓇᐅᔭᕐᔪᐊᕌᓗᓐᓂ 

ᐃᓕᐅᖅᑲᐃᕕᐅᒋᐊᖃᕐᓂᐊᕐᖓᑦ.  

 

ᕿᓂᕐᓂᐊᖅᑲᕗᑦ ᑕᐃᒃᑯᐊ ᑮᓇᐅᔭᕐᔪᐊᕌᓗᐃᑦ ᐊᒻᒪ ᐱᓕᕆᖃᑎᒋᑦᑎᐊᕈᒪᓪᓗᒋᑦ ᑕᐃᒃᑯᐊ ᐱᖃᑕᐅᔪᓕᒫᑦ. 

ᓄᓇᑦᓯᐊᕐᒥᓗᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦᑕᐅᖅ ᐊᖅᑯᑎᓕᐅᕈᒪᒻᒥᒻᒪᑕ ᔭᓗᓇᐃᑉ−ᒥᑦ ᑕᑉᐸᐅᖓ ᓄᓇᕗᑦ 

ᑭᓪᓕᖓᓄᒡᒎᖅ.  

 

ᑕᐃᒃᑯᐊ ᐅᔭᕋᓐᓂᐊᕋᔅᓴᖏᓐᓂᑦᑕᐅᖅ ᐲᔭᐃᕕᒋᒐᔭᖅᑕᖏᓐᓂᑦ ᐊᖅᑯᑎᓕᐅᕋᓱᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᖅ−ᐅᐊᓐᓇᖓᓄᑦ ᐃᓪᓗᓕᒑᕐᔪᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 440 - 6(2): ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓂᖏᑦ ᕿᒫᕕᑦ ᓄᓇᓕᓐᓂ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓗᒃᑯᑦ ᐃᒡᓗᓕᒑᕐᔪᒻᒥᐅᑦ ᓄᓇᕗᒻᒥᐅᓪᓗ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ 

ᑐᕌᖅᑎᒍᒪᔭᒃᑲ ᒥᓂᔅᑕᒋᔭᐅᔪᒧᑦ ᐃᓄᓕᕆᔨᒃᑯᓐᓄᑦ. 

 

ᐅᖃᖅᑏ, ᖁᕕᐊᓱᓚᐅᖅᑐᖓ ᑕᑯᒋᐊᔅᓴᖅ ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᒻᒪᑦ ᑮᓇᐅᔭᖅᑖᑎᑦᑎᓂᐊᕐᖓᑕᒎᖅ 

ᓄᓇᖃᖅᑳᖅᑐᒥᓃᑦ ᕿᒫᕕᔅᓴᖏᓐᓄᑦ ᐊᒻᒪᑦᑕᐅᖅ ᐊᐅᓪᓛᐸᓪᓕᐊᔪᓄᑦ ᓇᔪᖅᑕᐅᔪᓐᓇᕋᔭᖅᑐᓂᑦ. ᖁᔭᓕᔭᕋ 

ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓᑦ, ᓴᓂᑭᓗᐊᕐᒥᐅᑕᖅ ᓂᕈᐊᖅᑕᐅᓯᒪᒻᒪᑦ ᕿᒫᕕᑦᑖᖃᑕᐅᓛᕐᓗᑎᒃ ᑕᕝᕙᖓᑦ 

ᒐᕙᒪᑐᖃᒃᑯᑦ ᐱᓕᕆᓂᕆᔭᖓᓂᑦ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ ᑖᓐᓇ ᐱᓕᕆᔨᖏᓪᓗᑦ ᐱᓕᕆᖃᑎᖃᖅᐸᒻᒪᖔᑕ ᒐᕙᒪᑐᖃᒃᑯᓐᓂᑦ 

ᐃᖅᑲᓇᐃᔭᖅᑎᖏᓐᓂᒃ ᓇᓗᓇᐃᖅᓯᒐᓱᑦᑐᑎᒃ ᓄᓇᕗᒻᒥ ᓄᓇᓕᓐᓂᑦ ᕿᒫᕕᑦᑖᕆᐊᓕᓐᓂᑦ ᐊᒻᒪ 

ᐊᐅᓪᓛᐸᓪᓕᐊᔪᓄᑦ ᐃᓪᓗᑖᕆᐊᓕᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᑲᓇᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ ᑐᓴᕋᑦᑎᒍᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅ ᑐᓂᔭᐅᓂᐅᓴᔪᖅ ᖁᕕᐊᓚᐅᖅᑐᒍᑦ ᓄᓇᓖᑦ ᑭᙴᒪᒻᑎᖃᑦᑕᕐᖓᑕ ᑕᒪᒃᑯᓂᖓ. 

ᑕᐃᒃᑯᐊ ᒫᓐᓇᒧᑦ ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᖃᑦᑕᖅᓯᒪᒻᒪᑕ ᓄᓇᕗᑦ ᑐᙵᕕᒃᑯᓐᓂᑦ ᓄᓇᓕᓐᓄᑦ 

ᓇᓗᓇᐃᖅᑕᐅᕙᒌᔪᔪᓂᑦ ᕿᒫᕕᔅᓴᓂᑦ. ᑭᓯᐊᓂ ᑖᓐᓇ ᖃᓄᒃᑲᓐᓂᖅ ᐱᓕᕆᖃᑎᒌᑉᐸᒻᒪᖔᑕ ᒐᕙᒪᑐᖃᒃᑯᑦ, 

ᐅᖃᕈᓐᓇᖅᑐᖓ ᐊᔾᔨᒌᖏᑦᑑᓇᓂᑦ ᐱᓗᐊᖅᑐᒥᒃ ᑮᓇᐅᔭᑎᒍᑦ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑕ ᓄᓇᕘᒻᒥᐅᑕᓄᑦ 

ᑕᒪᔅᓱᒧᖓ ᑐᕌᖓᔪᓂᑦ. ᑭᒡᒐᖅᑐᐃᖃᑦᑕᖅᑐᒍᑦ ᑕᒪᒃᑯᓂᖓ ᓴᖅᑮᒐᓱᐊᕈᓐᓇᖁᓪᓗᒋᑦ ᐃᑲᔪᖅᑕᐅᓗᑕ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓱᑦ ᑕᐃᒪ ᓄᓇᓖᑦ ᐱᔭᕆᐊᑐᔪᖅᓯᐅᖃᑦᑕᕐᖓᑕ 

ᐊᓪᓚᕝᕕᒻᒥ ᐱᓕᕆᑎᑦᑎᒐᓱᐊᖅᑐᑎᒃ ᐊᑐᐃᓐᓇᕈᔅᓴᐃᒐᓱᐊᖅᑐᑎᒃ ᐸᐃᑉᐹᓕᕆᒋᐊᖃᕐᓂᕆᖓᓂᑦ ᕿᒫᕕᓐᓂᑦ 

ᓴᖅᑭᖅᓯᒐᓱᐊᖅᑐᑎᒃ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᕖᕝᕗᐊᕆ 28-ᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ, ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒐᒪ 

ᐃᒡᓗᓕᒑᕐᔪᒻᒥᐅᓄᑦ ᑐᔅᓯᕋᐅᑎᐅᒥᒃ ᕿᒫᕕᑦᑖᕈᒪᒻᒪᑕᒎᖅ ᓄᓇᓕᖓᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᐱᓕᕆᕕᖓᑕ ᐃᑲᔪᖅᓰᒐᓱᐊᖅᓯᒪᓂᖓ 

ᐃᒡᓗᓕᒑᕐᔪᒻᒥᐅᓂᑦ ᒪᑐᖅᓯᒐᓱᐊᖅᑎᓪᓗᒋᑦ ᐊᑦᑕᓇᙱᑦᑐᒥᒃ ᕿᒫᕕᔅᓴᐅᒐᔭᖅᑐᒥᒃ ᑕᐃᑲᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗᑦ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᕿᒥᕐᕈᖃᑦᑕᖅᑕᕗᑦ ᓄᓇᓖᑦ ᑭᙴᒪᑦᑎᔅᓯᒪᔪᐃᑦ ᕿᒫᕕᔅᓴᓂᑦ ᐅᕝᕙᓗ ᐃᑲᔪᖅᑕᐅᒃᑲᓐᓂᕆᐊᓕᓐᓂ ᓄᓇᓕᓐᓂ. 

ᑕᐃᒃᑯᐊ ᐊᔾᔨᒌᖏᑦᑑᑕᓂᑦ ᕿᒥᕐᕈᖃᑦᑕᕋᑦᑕ ᓱᑯᑦᑎᐊᓃᒻᒪᖔᑕ ᑐᔅᓯᕋᐅᑎᒋᓯᒪᔭᖏᑦ. ᑕᑯᓐᓇᙳᐊᖅᑐᒍ 

ᕼᐊᒻᓚᒃᑯᑦ ᐊᐅᓚᑦᑎᔨᐅᓂᐊᕋᐃᒻᒪᑕ ᐱᓕᕆᐊᑎᒋᕙᓪᓕᐊᓕᓲᕆᒐᑦᑎᒍ ᐸᕐᓈᕆᔭᖃᖅᐸᓪᓕᐊᓂᕐᒥᒃ ᑮᓇᐅᔭᑎᒍᑦ 

ᐊᐅᓚᔾᔪᑎᔅᓴᖏᓐᓄᑦ ᐅᕝᕙᓗ ᐊᓯᐊᒍᑦ. 

 

ᑭᓯᐊᓂ ᑕᐃᒃᑯᐊ ᒫᓐᓇᒧᑦ ᑕᑯᓪᓗᒋᑦ ᐊᔾᔨᒋᙱᑦᑑᑕᐅᒻᒪᑕ ᓄᓇᓖᑦ ᐃᓚᖏᑦ ᐃᖏᕐᕋᓂᖅᓴᐅᓪᓗᑎᒃ ᐃᓚᖏᑦ 

ᓱᒃᑲᓂᖅᓴᐅᓪᓗᑎᒃ ᑐᔅᓯᕋᐅᑎᖏᑦ ᑕᑯᓐᓇᖅᑐᒋᑦ. ᐃᓚᖏᑦ ᐱᔭᕇᔭᖅᐸᓪᓕᐊᔪᑦ ᕿᒫᕕᔅᓴᓂᑦ ᐅᖃᐅᓯᕆᙳᐊᕐᓗᒍ 

ᒥᑦᑎᒪᑕᓕᒻᒥ ᐱᔭᕇᔭᖅᐸᓪᓕᐊᔪᑦ ᑕᐃᓐᓇ.  

 

ᐃᑲᔪᖅᑕᐅᖃᑦᑕᕐᓂᖏᑦ ᐱᓕᕆᖃᑎᒌᓐᓂᕗᑦ ᑕᑯᓐᓇᖅᑐᒍᑦ ᓄᓇᕗᑦ ᑐᙵᕕᒃᑯᑦ, ᐃᓄᓕᕆᔨᒃᑯᑦ ᐊᒻᒪ 

ᒐᕙᒪᑐᖃᒃᑯᑦ. ᐊᔾᔨᒌᖏᑦᑑᑕᐅᖃᑦᑕᕐᓂᖏᑦ. ᑖᓐᓇ ᐃᒡᓗᓕᒑᕐᔪᒃ ᐃᓗᓕᖏᑦ ᐅᖃᕈᓐᓇᖏᑦᑕᒃᑲ ᑭᓯᐊᓂ ᒫᓐᓇ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᖅᓯᓯᒪᔪᖓ ᓄᓇᕗᑦ ᒐᕙᒪᖓᑦ 

ᑮᓇᐅᔭᖃᐃᓐᓇᖃᑦᑕᙱᒻᒪᑦ ᓄᑖᓂᑦ ᐃᓪᓗᓕᐅᕈᑎᔅᓴᓂᑦ ᓄᓇᓕᓕᒫᓂᑦ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᑮᓇᐅᔭᐃᑦ ᑐᔅᓯᕌᔅᓴᐃᑦ ᐊᑐᐃᓐᓇᕈᖃᑦᑕᓲᖑᒻᒪᑕ, ᑕᐃᒪᐃᑦᑐᓂᒃ ᓴᖅᑭᖅᑕᐅᕋᑖᓚᐅᖅᑐᓂᒃ ᒐᕙᒪᑐᖃᒃᑯᓐᓂᑦ, 

ᑕᐃᒫᔅᓴᐃᓐᓇᖅ ᓴᖅᑭᖅᑕᐅᖃᑦᑕᓲᖑᒻᒪᑕ. 

 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᖃᑎᖃᕈᓐᓇᕐᓂᕋᕐᓗᓂ ᐃᒡᓗᓕᒑᕐᔪᒻᒥᐅᓂᑦ, ᑮᓇᐅᔭᖅᓯᐅᕈᔾᔨᓗᓂ 

ᕿᒫᕕᑦᑖᕆᐊᖃᓪᓚᕆᒻᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗᑦ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᖃᐅᔨᒋᐊᒃᑲᓐᓂᕈᓐᓇᖅᑐᖅ ᐅᖃᖅᑲᐅᒐᒪ, ᓄᓇᓖᑦ ᐊᔾᔨᒌᙱᑦᑑᑕᐅᖃᑦᑕᕐᖓᑕ ᕼᐊᒻᓚᒃᑯᖏᑦ 

ᐊᔅᓱᕈᐊᕆᔭᖃᑦᑎᐊᖅᑎᓪᓗᒋᑦ ᕿᒫᕕᔅᓴᓂᑦ ᐅᕝᕙᓗ ᐃᑲᔫᑎᔅᓴᐅᑲᓐᓂᕈᓐᓇᖅᑐᓂᑦ ᓄᓇᓕᓐᓄᑦ ᑮᓇᐅᔭᑎᒍᑦ 

ᑐᔅᓯᕋᓱᓐᓇᓲᖑᒻᒪᑕ ᐃᓄᓕᕆᔨᒃᑯᑎᒍᑦ ᐊᐅᓚᔾᔪᑎᔅᓴᓄᓪᓗ. 

 

ᑭᓯᐊᓂ ᓱᓕᓪᓗᑎᒃ ᐅᖃᕋᑖᕋᕕᑦ ᐃᓚᖏᑦ ᑕᒪᒃᑯᐊ ᕿᒫᕕᐅᔪᐃᑦ ᐃᓪᓗᖁᑎᖏᑦ ᐃᓄᓕᕆᔨᒃᑯᓐᓄᑦ 

ᑎᒍᒥᐊᖅᑕᐃᓐᓇᐅᖃᑦᑕᙱᒻᒪᑕ. 

 

ᑖᒃᑯᐊ ᑐᑭᓯᒋᐊᒃᑲᓐᓂᕈᓐᓇᖃᔭᖅᑐᖓ ᑕᐃᓐᓇ ᖃᓄᐃᓕᖓᒻᒪᖔ, ᐅᑎᕐᕕᒋᑦᑎᐊᓛᖅᑲᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᑦ, ᒥᔅ ᕿᓕᖅᑎ. 

ᐊᐱᖅᑯᑦ 441 - 6(2): ᐋᓐᓂᐊᖅᑐᓕᕆᔭᐅᓂᖅ ᐅᖃᐅᓯᒻᒥᓄᑦ ᓂᕈᐊᖅᑕᖏᑕ ᑲᒪᒋᔭᐅᔫᑉ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᑦ. ᐊᐱᖅᓲᑎᖃᕈᒪᔪᖓ ᑕᕝᕗᖓ ᑐᕌᖅᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐱᔾᔪᑎᖏᓪᓗᑦ ᑕᒪᓐᓇ ᐅᖃᐅᓯᓕᕆᓂᖅ, ᐅᖃᐅᓯᖅᐳᑦ. ᐅᖃᐅᓯᕆᖅᑳᕐᓗᒍᖃᐃᑦ ᑕᐃᒫᑦᑕᐅᖅ ᑕᒪᒃᑯᐊ 

ᐊᑲᕐᕆᕙᓪᓕᐊᔭᕆᐊᖃᕐᓂᖏᑦ ᐃᓄᐃᑦ ᐅᖃᐅᓯᓖᑦ ᐊᒻᒪ ᐅᐃᕖᑎᑐᑦ ᐅᖃᐅᓯᓖᑦ ᐋᓐᓂᐊᕕᓕᐊᖅᐸᑦᑐᑦ 

ᐱᔨᑦᑎᕋᖅᑕᐅᓂᕆᕙᑦᑕᖏᑦ ᐱᔾᔪᒋᓪᓗᒋᑦ. ᑖᓐᓇ ᓂᓪᓕᕆᐊᒃᑲᓐᓂᕈᑎᒋᔪᒪᒐᒃᑯ ᑕᖅᑲᒃᑯᐊ 

ᐃᓕᒃᑲᓐᓂᕆᐊᖃᕐᓂᖏᑦ ᐃᓱᒫᓗᓇᖃᑦᑕᕐᒪᑦ.  

 

ᐅᖃᖅᑏ, ᐊᐱᖅᓱᕈᒪᓪᓗᒍᐃᓛᒃ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᐅᖃᖅᑏ, ᒥᔅᑕ ᐅᖃᔪᒻᒪᑦ ᒫᑦᓯ 14-

ᖑᑎᓪᓗᒍ ᐅᑭᐅᖅ ᐃᔅᓯᕚᕐᓂᖃᖅᑎᓪᓗᑕ ᑕᕝᕙᓂ ᐃᓪᓗᕐᔪᐊᕐᒥ. ᐊᐱᕆᔪᒐᒪ ᐊᐱᖅᓱᖅᑐᒍ ᐱᔾᔪᑎᖃᖅᑐᒥᒃ 

ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᐃᑦ ᐃᓄᒃᑐᑐᐊᖅ ᐅᕝᕙᓗ ᐅᐃᕖᑐᑐᑐᐊᖅ ᐅᖃᐅᓯᖃᖅᑐᐃᑦ ᖃᓪᓗᓈᑐᑦ 

ᑐᑭᓯᐊᙱᑦᑐᑦ ᐱᔾᔪᑎᒋᓪᓗᒋᑦ. ᓇᖏᖅᓯᔾᔪᑎᖃᓚᐅᖅᓯᒪᒐᒪ ᐊᐱᖅᓲᑎᖃᖅᑐᖓ ᑖᓐᓇ ᖃᓄᐃᓕᖓᓕᕐᓂᖓ 

ᑕᐃᑲᓂ ᐊᐱᖅᓱᖅᑐᓪᓗᖓ ᑭᐅᔾᔪᑎᒋᓚᐅᖅᓯᒪᒐᕕᐅᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᐃᓕᕆᐊᖃᕐᓂᖏᓐᓂᒃ 

ᐅᖃᐅᓯᐅᒻᒪᑕ ᖃᓪᓗᓈᑐᑦ, ᐃᓄᒃᑐᑦ, ᐊᒻᒪᓗ ᐅᐃᕖᑎᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᐊᖑᕙᓪᓕᐊᓯᒪᔪᓂᑦ ᑕᕝᕙᓂ ᐱᓕᕆᕕᖓᖕᓂᑦ ᐱᕙᓪᓕᐊᔭᕆᐊᖃᕐᓃᑦ 

ᑕᒪᓐᓇᓗ ᐱᔨᑦᑎᕋᕐᓂᖅ ᐋᖅᑭᒋᐊᕆᐊᖃᕐᓂᖓ ᐃᓄᑦᑎᑐᑦ ᐅᖃᓪᓚᓂᕐᒥᒃ ᐋᓐᓂᐊᕕᓕᐊᖅᓯᒪᔪᓄᑦ ᑕᒪᓐᓇ 

ᐋᖅᑭᒋᐊᕆᐊᖃᕐᓂᐅᓯᒪᔪᑦ ᑐᓵᔨᖃᕐᓂᑯᓪᓗ ᐅᖃᐅᓯᕐᒥᓄᓪᓗ ᐊᑐᕐᓗᑎᒃ. ᖃᓄᐃᓕᖓᓕᖅᓯᒪᒻᒪᖔᖅ ᐅᓪᓗᒥᐅᔪᑦ 

ᐱᕚᓪᓕᓂᖅᑕᖃᖅᓯᒪᒻᒪᖔᖅ ᐱᓕᕆᐊᖑᓂᐊᖅᓯᒪᔪᒧᑦ? ᑐᓴᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᑕᒪᑐᒥᖓ ᐊᐱᖅᓱᕐᒪᑦ. ᑕᒪᓐᓇ ᐅᖃᐅᓯᓕᕆᓂᖅ 

ᐊᖏᔫ’ᒪᑦ ᐱᒻᒪᕆᐅᑉᓗᓂᑉᓗ ᓄᓇᕗᒻᒥᐅᑕᓄᑦ ᖃᐅᔨᒪᔪᒍᑦ. ᐋᓐᓂᐊᑎᑦᓯᔨᒃᑰᑉᓗᑕ ᓇᓂᒥᐊᖅ ᐱᓕᕆᔭᕌᖓᑉᑕ 

ᐅᖃᐅᓯᓕᕆᓂᖅ ᑕᒪᓐᓇ ᐊᑐᐃᓐᓇᑎᑦᓯᓯᐊᕐᓂᓗᐃᓐᓇᖅᑐᒍᑦ, ᐃᓚᐅᑎᑦᓯᐊᕐᓂᓗᐃᓐᓇᖅᖢᑎᒍᓪᓗ ᐅᖃᐅᓰᑦ 

ᐊᔾᔨᒌᙱᑦᑐᑦ. ᓄᓇᓕᖕᓂᓯᐅᖅᐸᑕ (ᑐᓵᔨᑎᒎᓕᖅᑐᖅ) ᐆᑦᑑᑎᒋᓗᒍ ᐅᖃᖅᑏ, ᐱᔨᑦᑎᕋᖃᑦᑕᕐᓂᖅ ᐅᖃᐅᓯᕐᒥᒃ 

ᐊᑐᖅᑐᑎᒃ ᐃᓕᓴᕆᔭᐅᓯᒪᔪᓂᑦ ᓄᓇᕗᒻᒥ ᐱᒻᒪᕆᐊᓘᑏᓐᓇᖅᑕᕗᑦ. 

 

ᐋᓐᓂᐊᕕᓐᓂ ᐅᕝᕙᓘᓐᓃᑦ ᓄᓇᕘᑦ ᐊᕕᑦᑐᖅᓯᒪᓂᖓᓂᒃ ᐱᓕᕆᕕᐅᔪᓂᑦ, ᐆᑦᑑᑎᒋᓗᒍ ᕿᑭᖅᑕᓂ 

ᐋᓐᓂᐊᕕᖓᓂ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᓐᓂ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᓄᑦ 

ᐊᐅᓪᓚᖅᑐᓄᑦ ᖃᖓᑕᓲᓕᕆᓂᕐᑯᑦ. ᐅᕝᕙᓘᓐᓃᑦ ᐅᕐᓂᓗᔅᓴᖃᑦᑕᖅᑐᓄᑦ, ᐅᕐᓂᓗᔅᓴᕐᕕᖁᑎᑦᑎᓐᓄᑦ. ᑕᕝᕘᓇ 

ᐱᔨᑦᑎᕋᐅᑎᕈᓘᔮᓗᑦᑎᒍᑦ ᐱᓕᕆᓂᖅᑎᒍᓪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂ ᑐᓴᖅᑕᐅᑎᑦᑎᖃᑦᑕᖅᑎᓪᓗᑕᓗ 

ᐳᕙᓪᓗᑦᑐᓂᑦ ᐊᐃᑦᑐᖅᓯᒍᑎᐅᒍᓐᓇᖅᑐᓂ ᐋᓐᓂᐊᓃᑦ.  

 

ᑕᕝᕘᓇ ᐊᑐᖃᑦᑕᖅᑐᒍᑦ ᐃᓄᐃᑦ ᐅᖃᐅᓯᖏᓐᓂ ᐱᓕᕆᓂᓕᒫᑦᑎᓐᓄᑦ. ᐊᓪᓗᖅᓯᓯᒪᒐᐃᒐᑦᑕᓗ ᐱᓕᕆᒋᐊᓲᖑᔪᒍᑦ 

ᐃᓗᓪᓕᓱᖅᑐᒋᑦ ᑕᐃᒃᑯᐊ ᐊᓪᓗᖅᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᓐᓇ ᓇᓗᓇᐃᕆᐊᒃᑲᓂᕐᓂᕐᖏᓛᑦ ᐃᓛᒃ, ᓱᓕᒻᒪᑦ ᑕᒪᓐᓇ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ ᐋᓐᓂᐊᕕᓕᐊᖅᑐᐃᑦ ᑕᒪᒃᑯᐊ ᐱᒻᒪᕆᒃᑰᖃᑦᑕᕐᒪᑕ ᐊᒻᒪᓗᑦᑕᐅᖅ 

ᐊᔅᓱᕈᓐᓇᖅᑐᒥᒃ ᐅᖁᒪᐃᓐᓇᖅᑐᒥᒃ ᑎᒥᒥᒍᑦ ᐊᑦᑐᖅᑕᐅᓂᖃᖅᑐᑎᒃ ᑐᓴᖅᑎᓪᓗᒋᑦ ᑕᐃᒪᓐᓇᐃᖃᑦᑕᕐᒪᑕ. 

ᐅᖃᐅᓯᖅ ᑕᒪᓐᓇ ᐊᑐᕐᓗᒍ, ᐱᔭᕆᐊᖃᕐᓂᖅ ᐱᓪᓚᕆᒋᖃᓯᐅᑎᒻᒥᒐᒃᑯ ᑐᑭᓯᑦᑎᐊᖃᑦᑕᕐᓂᖅ. 

 

(ᑐᓵᔨᑎᒎᓕᖅᑐᖅ) ᑕᐃᒪ ᒫᑦᓯᐅᑎᓪᓗᒍ ᒥᓂᔅᑕ ᐅᖃᐅᓯᖃᔪᒻᒪᑦ ᐃᓚᖏᓐᓂᑦ ᐱᓕᕆᐊᖑᓯᒪᔪᓂᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐋᖅᑭᒋᐊᕆᓗᑎᑦ ᐅᖃᐅᓯᒃᑯᑦ ᐱᔨᑦᑎᕋᕐᓂᐅᖃᑦᑕᖅᑐᓂᑦ ᐋᓐᓂᐊᕕᓐᓂ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᑕᐅᓪᓗᑎᒡᒎᖅ ᐊᒥᓱᕈᕆᐊᖅᓯᓪᓗᑎᒃ ᓇᕿᑦᑕᖅᑎᓂᒃ ᑐᓵᔨᓂᑦ ᐊᒻᒪ ᖃᕋᓴᐅᔭᒃᑯᑦ ᐋᓐᓂᐊᕕᓕᐊᖅᑎᑦᑎᓂᕐᒥᒃ. 

ᐊᒻᒪᑦᑕᐅᖅ, ᖃᐅᑕᒫᑦ ᐅᓐᓄᐊᑕᒫᑦ ᑐᓵᔨᖃᖅᑐᑎᒡᒎᖅ ᐅᖄᓚᐅᑎᒃᑯᑦ. 

 

ᒥᓂᔅᑕ ᖃᓄᐃᓕᖓᓕᕐᒪᖔᖅ ᑖᓐᓇ ᐅᓪᓗᓕᒫᖅ ᐅᓐᓄᐊᓕᒫᖅ ᐅᖄᓚᕕᔅᓴᐅᖃᑦᑕᖅᑐᖅ ᑐᓵᔨᓂᑦ, 

ᑐᓵᔨᖃᕈᑕᐅᖃᑦᑕᖅᑐᖅ ᐊᐅᓚᑦᑎᐊᖅᓯᒪᒻᒪᖔᖅ ᑕᐃᒪᙵᑦ ᐱᒋᐊᔪᒻᒪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᒋᐊᖅᓯᒪᓕᖅᑕᕗᑦ ᑖᓐᓇ 

ᐃᖅᑲᓇᐃᔭᖅᐸᓪᓕᐊᓕᖅᑐᒧᑦ ᐊᒡᒋᖅᑑᒐᓗᐊᖅ ᑭᓯᐊᓂ ᐱᑕᖃᙱᑦᑐᖅ ᓱᓕ ᓄᓇᕗᓕᒫᒥ. ᑭᓯᐊᓂᓕ ᑖᓐᓇ 

ᑐᓴᕈᒥᓇᖅᑐᒻᒪᕆᐅᓪᓗᓂ ᑕᒪᒃᑯᐊ ᓄᓇᕗᒻᒥᐅᑦ ᑐᓴᒐᒃᓴᒃᑲᓐᓂᕐᓂᒃ ᐱᑎᑕᐅᒃᑲᓐᓂᖁᓪᓗᒋᑦ ᐅᖃᐅᓯᕐᒥᒃ 

ᐊᑐᕈᒪᔭᖏᖕᓂᒃ ᐊᑐᕐᓗᑎᑦ. ᑖᒃᑯᐊ ᐊᒡᒋᖅᑑᒐᓗᐊᑦ ᐸᕐᓇᐃᔾᔪᑎᑦᑕ ᐃᓗᐊᓃᑦᑑᒐᓗᐊᑦ ᑭᓯᐊᓂ 

ᐊᑐᓕᖅᑎᑕᐅᙱᑦᑐᖅ ᓱᓕ. ᒪᒥᐊᑉᐳᖓ ᐅᐃᒻᒪᒃᑎᑦᑎᒍᒪ ᑖᔅᓱᒪᑉ ᒥᒃᓵᓄᑦ. 

 

ᑭᖑᓂᑦᑎᓐᓂ ᐅᖃᐅᓯᕆᓚᐅᖅᓯᒪᔭᒃᑲ ᐱᓪᓗᒋᑦ ᐅᐃᒻᒪᒃᑎᑦᑎᓐᓂᕈᒪ ᒪᒥᐊᑉᐳᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑖᓐᓇᐃᓛᒃ 24/7 ᖃᕋᓴᐅᔭᒃᑯᑦ ᑕᕝᕗᖓ ᑐᓵᔨᔅᓴᓂᒃ ᐅᖄᓚᐅᑎᒃᑯᑦ 

ᐋᓐᓂᐊᕕᓕᐊᖅᓯᒪᔪᑦ ᐅᓐᓄᒃᑯᑦ ᐅᓐᓄᐊᒃᑯᑦ ᑕᒪᓐᓇ ᓇᓗᓇᕋᓗᐊᖅᑐᓂ ᑭᐅᔾᔪᑎᒋᔭᓐᓂ ᖃᖓᒃᑯᑦ, ᑖᓐᓇ ᐊᑏᑐᖅ 

ᐊᔭᐅᖅᑐᕆᐊᕐᓂᐊᖅᐸᐃᑦ ᑐᓴᕈᒥᓇᒃᑲᓐᓂᓛᕐᒥᔪᖅ ᖃᓄᐃᓕᖓᓕᕐᒪᖔᖅ. 

 

ᐄᓛᒃ ᑕᒪᓐᓇ (ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᓗᓇᐃᖅᓯᓯᒪᑦᑎᐊᙱᒻᒪᑦ ᖃᓄᖅ ᐅᖄᓚᐅᑎᓂᑦ ᑕᒪᒃᑯᓂᖓ 

ᑐᓵᔨᖃᕈᓐᓇᕐᓂᖏᑦ ᐊᑐᐃᓐᓇᖅᑕᖃᕐᒪᖔᖅ. ᐅᖄᓚᐅᑎᓂᑦ ᑐᓂᔭᐅᖃᑦᑕᖅᐹᑦ? ᓱᓕ ᒫᓐᓇᒎᖅ 

ᐅᖃᖅᑲᐅᒐᕕᓂᓛᒃ ᐱᔭᕇᖅᑕᐅᙱᒻᒪᑦ. ᑐᓵᔨᖃᕈᒪᒃᐸᑕ ᖃᖓᑐᐃᓐᓇᒃᑯᑦ, ᐅᖃᖅᑏ, ᒥᓂᔅᑕ 

ᐊᔭᐅᒃᑲᓐᓂᕐᓂᐊᖅᐸᕋ ᑖᔅᓱᒥᖓ ᐊᐱᕆᒃᑲᓐᓂᕐᓗᖓ.  

 

ᓇᓗᓇᐃᖅᓯᒃᑲᓐᓂᖅᐸ ᐅᖄᓚᕕᐅᔪᓐᓇᖅᑐᖅ ᑐᓵᔨᖃᕐᓗᓂ ᐱᓕᕆᕕᖓᓄᑦ ᐊᑐᕈᒫᖅᑕᖏᖕᓄᑦ 

ᑮᓇᐅᔭᖅᑐᕈᑎᒃᓴᖃᖅᐹ ᐸᕐᓇᐅᑎᖃᖅᐸᓪᓘ ᐃᓄᒃᑐᑦ ᐃᖅᑲᓇᐃᔭᖅᑎᐅᒐᔭᖅᑐᓂᒃ ᐱᓕᕆᕕᖓᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔨᑦᑎᕈᑎᐅᔪᑦ ᐊᑐᐃᓐᓇᐅᓕᖅᐸᑕ 

ᓴᖅᑭᑕᐅᒃᐸᑕ ᑕᒪᒃᑯᐊ ᑐᓴᐅᒪᑎᑦᑎᑦᑎᐊᕐᓂᐊᖅᐳᒍᑦ ᓄᓇᕗᒥᐅᓂᑦ. ᑖᒃᑯᐊᓗ ᖃᐅᔨᒪᑎᑕᐅᓂᐊᖅᑐᑦ 

ᐋᓐᓂᐊᖅᑐᑦ, ᐅᕝᕙᐅᑯᐊ ᐅᖄᓚᕕᐅᔪᓐᓇᖅᑐᑦ. ᑐᓴᕈᒥᓇᖅᑐᒻᒪᕆᐊᓘᖕᒪᓂᓛᒃ ᑖᓐᓇ ᐱᐅᓯᒋᐊᖅᑕᐅᖁᓪᓗᒍ 

ᓄᓇᕗᒻᒥᐅᑦ ᐱᔨᔅᓯᖅᑕᐅᓂᕆᔭᖏᑦ ᐋᓐᓂᐊᖅᑐᓕᕆᔨᒃᑯᓐᓄᑦ. 

 

ᐅᖃᐅᓯᕆᔭᖓ ᐃᓄᒃᑐᑦ ᑐᓵᔨᖃᖃᑦᑕᕐᓂᖅ ᑖᓐᓇ ᑐᓴᕈᒥᓇᖅᑐᐊᓗᒃ. ᕿᒥᕐᕈᓇᑦᑎᐊᕈᓐᓇᖅᑕᕋ. ᒫᓐᓇᐅᔪᖅ 

ᐱᓕᕆᖃᑎᖃᕋᑦᑕ ᓄᓇᕗᒻᒥ ᓯᓚᑦᑐᓴᕐᕕᖕᒥ, ᑐᓵᔩᑦ ᐋᓐᓂᐊᕐᕕᖕᒥ, ᓄᓇᕗᒻᒥ ᐃᖅᑲᓇᐃᔭᖅᑐᑦ ᑕᐃᒃᑯᐊ 

ᐃᓕᓐᓂᐊᖅᑎᑕᐅᔪᓐᓇᖃᑦᑕᕐᒪᑕ ᓄᓇᕗᑦ ᓯᓚᑦᑐᓴᕐᕕᐊᒍᑦ ᑐᓵᔨᐅᓂᕐᒥᒃ ᐃᓅᓕᓴᐃᔩᑦ ᐅᖃᐅᓯᖅᑕᖏᖕᓂᒃ 

ᐊᑐᕐᓗᑎᑦ. 

 

ᑖᓐᓇ ᐱᒻᒪᕆᐅᓪᓗᓂ 50−ᐅᖕᒪᑕ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓯᒪᓕᖅᑐᑦ ᐅᓪᓗᒥᒧᑦ ᑎᑭᓪᓗᒋᑦ ᑲᔪᓯᖁᓇᖅ. 

ᓱᖅᑯᐃᖅᓯᒪᔭᕋ ᒪᓕᒡᓗᒍ ᐃᓄᒃᑐᑦ, ᑕᐃᒎᓰᑦ ᓲᕐᓗᒃ ᑎᒥᐅᑉ ᖃᓄᐃᓐᓂᖓᑦ, ᑎᒦᓪᓗ ᐋᓐᓂᐊᓪᓗ 

ᐃᓗᓯᕐᓗᓕᕆᓂᕐᓗ ᐱᔭᕐᓂᙱᒻᒪᑕ ᑕᐃᒎᓯᖏᑦ.  

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓕᑦᑎᐊᖅᐳᒍᑦ ᓄᓇᕗᒻᒥ ᓯᓚᑦᑐᓴᕐᕕᖕᒥ ᐃᑲᔪᖅᑐᐃᖕᒪᑕ ᐃᓄᒃᑐᑦ ᐅᖃᐅᓯᖏᖕᓂᒃ ᐱᓕᒻᒪᒃᓴᐃᓪᓗᑎᑦ. 

ᑕᐃᒎᓯᖅᑕᖃᖅᑑᒐᓗᐊᖅ ᐅᓄᖅᑐᐊᓗᖕᓂᑦ ᐃᓕᑦᑕᕆᐊᖃᖅᑐᖓ ᓱᓕ, ᐅᖃᖅᑏ. ᑭᓯᐊᓂ ᖁᔭᓕᔪᒪᓪᓗᖓ 

ᓄᓇᕗᒻᒥ ᓯᓚᑦᑐᓴᕐᕕᒃ ᖁᔭᓕᔪᒪᓪᓗᒍ ᐃᖅᑲᓇᐃᔭᖅᑎᖃᑦᑎᐊᖅᖢᑎᒡᓗ ᑕᐃᒃᑯᐊ ᑐᓵᔨᓂᑦ ᓄᓇᕗᒻᒥ 

ᐋᓐᓂᐊᕐᕕᖏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 442 - 6(2): ᑭᕙᓪᓕᒻᒧᑦ ᐅᐋᔭᒃᑯᑦ ᓇᑉᐸᖅᑎᕆᓂᖅ ᒫᓂᑑᕝᕙᐅ ᐆᒻᒪᖅᑯᓯᐊᖏᓂᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 

ᖃᒪᓂ’ᑐᐊᕐᒥᐅᖃᑎᒃᑲ ᐃᓱᒪᒋᕙᑉᓯ, ᐅᑉᓗᒥ ᐃᓗᕕᖅᓯᓂᐊᕋᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᐅᓪᓗᒥ ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᕆᔨᒃᑯᓪᓗ ᐃᖏᕐᕋᔾᔪᑎᓕᕆᔨᒃᑯᑦ. ᒥᓂᔅᑕ ᖃᐅᔨᒪᓪᓚᕆᒻᒪᑦ ᓴᙱᔪᒃᑯᑦ 

ᐊᔪᖅᑐᐃᖃᑦᑕᖅᓯᒪᒐᒪ ᑭᕙᓪᓕᕐᒥ ᑕᐃᒃᑯᐊ ᐅᐊᔭᒨᖅᑐᒃᑯᑦ ᖃᕋᓴᐅᔭᓂᑦ ᐱᖁᓪᓗᒋᑦ ᑕᒪᒃᑯᐊ ᐊᓯᔾᔨᖅᑕᐅᖁᓪᓗᒋᑦ 

ᐊᒡᒍᖅᑐᖅᓯᒪᓂᑦᑕ ᐃᓗᐊᓂ. 

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒥᖕᒪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᑕᒪᒃᑯᓂᖓ ᓄᑭᒃ ᑯᐊᐳᕇᓴᓐ 

ᓯᕗᒃᑲᖅᑕᖅᑎᐅᖕᒪᑦ ᑕᐃᒃᑯᑎᒎᓇᖅ ᐃᓄᐃᑦ ᑲᑐᔾᔨᖃᑎᒌᖏᑦ ᓯᕗᒃᑲᖅᑕᖅᑎᐅᓪᓗᑎᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᐱᓕᕆᕕᖏᑦ ᖃᓄᖅ ᐱᓕᕆᖃᑕᐅᖃᑦᑕᕐᒪᖔᑕ ᑭᕙᓪᓕᕐᒥᓗ ᑕᐃᒃᑯᓂᖓ ᐊᖅᑯᓯᐅᕈᒪᔪᑦ ᐱᓕᕆᔭᐅᔪᖅ 

ᐱᓪᓗᒍᑦᑕᐅᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖁᔭᓐᓇᒦᕈᒪᓪᓗᒋᑦ ᑖᔅᓱᒥᖓ 

ᐱᓕᕆᐊᒃᓴᒥᒃ ᐃᑲᔪᖅᑐᐃᖁᓪᓗᒋᑦ. ᑲᑎᒪᖃᑎᒋᓚᐅᕋᑦᑎᒍᑦ ᐊᖓᔪᖅᑳᖓᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᖕᓄᑦ ᐅᓪᓘᒃ ᒪᕐᕉᒃ, ᐃᑉᐸᒃᓴᖅ ᐅᖓᓕᐊᓃᓛᒃ ᐅᓪᓘᒃ ᒪᕐᕉᒃ ᐊᓂᒍᖅᑑᒃ.  

 

ᑐᓴᒐᒃᓴᓂᓪᓗ ᐊᒃᓱᐊᓗᒃ ᐱᕙᓪᓕᐊᑎᑦᑎᓚᐅᖅᑐᒍᑦ. ᐊᑯᓚᐃᑦᑐᒃᑯᓪᓗ ᐊᕐᕌᒍ ᐊᕝᕙᕐᓗ ᑲᑎᒪᖃᑎᒌᖃᑦᑕᖅᑐᒍᑦ 

ᑕᒪᑐᒧᖓ ᐱᓕᕆᐊᕆᔭᐅᔪᖅ ᑲᒪᒋᔭᐅᕙᓪᓕᐊᑎᓪᓗᒍ ᐊᒻᒪ ᐋᑐᕚᒨᓚᐅᖅᓯᒪᒻᒥᔪᖓ ᐊᔭᐅᖅᑐᐃᔭᖅᑐᖅᓯᒪᓪᓗᖓ 

ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒃᓴᖏᖕᓂᒃ ᐅᖃᐅᓯᖃᓚᐅᙱᓐᓂᖏᖕᓂ ᒫᓐᓇᕋᑖᖑᓚᐅᖅᑐᖅ 

ᑲᑎᒪᖃᑎᒋᓚᐅᖅᑕᕗᑦ.  

 

ᑕᐃᒃᑯᐊ ᐃᓘᓪᓇᑎᑦ ᐊᑲᖅᓴᙱᓐᓇᑦᑎᒍᑦ ᑮᓇᐅᔭᓂᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᙱᒻᒪᑕ ᓄᑭᒃ ᑲᑎᒪᔨᖏᑦ 

ᑕᐃᒃᑯᐊ ᑲᑎᒪᔨᖏᑦ ᐊᖓᔪᖅᑳᖏᓪᓗ ᑕᑦᑐᐃᓂᖅ ᑖᒃᑯᐊ ᐊᔭᐅᖅᑐᐃᓪᓚᕆᓕᕐᒪᑕ ᐱᔪᒪᓪᓗᑎᒃ ᐊᑯᓂᕈᓗᒃ 

ᑕᒪᓐᓇ. 

 

ᑖᓐᓇ ᐱᓕᕆᔾᔪᑕᐅᔪᒪᔪᖅ ᕿᒥᕐᕈᓇᖦᖢᑎᒍᑦ ᑲᑎᒪᖃᑦᑕᖅᑐᒍᑦ ᐊᑯᓚᐃᑦᑐᒃᑯᑦ ᐃᓄᖕᓄᓪᓗ ᐱᓕᕆᔭᐅᔪᖅ 

ᐃᑲᔪᖅᑐᐃᑦᑎᐊᖅᑕᕗᑦ. ᑕᐃᒪᓐᓇ ᑐᓴᐅᒪᖃᑎᒌᑦᑎᐊᕐᓗᑕ ᑲᑎᒪᖃᑎᒌᖃᑦᑕᕐᓂᐊᕐᒪᑕ ᑲᑎᒪᔨᑑᓅᙱᑦᑐᖅ ᐊᒻᒪ 

ᓄᓇᕗᓕᒫᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 443 - 6(2): ᐆᒻᒪᖅᑯᓯᐅᕆᓲᓄᑦ ᓴᖅᑭᑕᐅᓯᒪᔪᓄᑦ ᑕᑯᒃᓴᐅᑎᑕᐅᔪᒧᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᕈᒪᓪᓗᒍ ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ. 

ᖁᓪᓕᖅ ᑯᐊᐳᕇᓴᒃᑯᓐᓄᑦ. ᐅᖃᖅᑏ, ᐊᐱᖅᑯᑎᒐ ᑖᒃᑯᐊ ᐃᒻᒥᓂᒃ ᐆᒻᒪᖅᑯᑎᓕᐅᖃᑦᑕᖅᑐᑦ ᑕᐃᒃᑯᐊ 

ᐊᐅᓚᐅᑎᐊᓗᐃᑦ ᐊᑐᙱᖦᖢᒋᑦ ᑕᐃᒃᑯᐊ ᕼᐋᒻᒪᓚᒃᑯᑦ ᐊᕐᕕᐊᓂ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᓯᒪᓕᕐᒪᑕ 

ᑕᐃᒪᙵᑦ ᓂᕈᐊᖅᑐᖃᓚᐅᖅᑎᓪᓗᒍ. 

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᐅᑎᓕᐅᖅᓯᒪᖕᒪᑕ 50%−ᒥᑦ ᐊᕝᕙᖏᑦ ᐃᑯᒻᒪᖅᑯᑎᓕᐅᕐᓂᐊᕐᓗᑎᑦ ᓄᓇᓕᒃ ᒥᓕᐊᓐᓂᒃ ᑮᓇᐅᔭᖏᓐᓂᓗ 

ᓄᓇᓕᖕᓄᑦ ᑮᓇᐅᔭᖃᖅᑎᓪᓗᑎᑦ ᒐᕙᒪᑐᖃᒃᑯᓐᓂᑦ, ᑭᓯᐊᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑎᓕᐅᖅᐸᑕ ᑭᓯᐊᓂ 

ᑮᓇᐅᔭᓂᒃ ᐱᔪᓐᓇᕐᒪᑕ ᕼᐋᒻᒪᓚᒃᑯᖏᑦ ᐊᕐᕕᐊᕐᒥᐅᑦ. 

 

ᐊᐱᕆᔪᒪᓪᓗᒍ ᒥᓂᔅᑕ ᖃᓄᐃᒻᒪᑦ ᖁᓪᓕᒃᑯᑦ ᐊᑎᓕᐅᓚᐅᙱᓚᖅ ᓂᐅᕕᕈᑕᐅᖃᑦᑕᕐᓂᐊᖅᑐᓂᒃ, ᕼᐋᒻᒪᓚᑦ 

ᓂᐅᕕᕈᑎᒋᓂᐊᖅᑕᖓᓂᒃ ᕼᐋᒻᒪᓚᒃᑯᑦ ᐊᕐᕕᐊᕐᒥᐅᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᑖᔅᓱᒧᖓ 

ᑐᒃᓯᕋᐅᑎᓕᐅᖅᓯᒪᔪᑦ ᐱᓪᓗᒋᑦ ᑕᔅᓱᒧᖓ ᐊᕐᕕᐊᓂ. ᑖᒃᑯᐊ ᑕᑯᔪᓐᓇᓚᐅᕋᒃᑯ ᑕᐃᑲᓂ ᖁᔭᓐᓇᒦᕈᒪᓪᓗᒋᓪᓗ 

ᑕᐃᒃᑯᐊ ᒪᐃᔭᒋᔭᐅᔪᖅ. ᒥᔅᑕ ᓴᕕᑲᑖᖅ ᑕᑯᑎᑦᑎᔪᓐᓇᓚᐅᕐᒪᑦ ᑖᒃᑯᓂᖓ ᐱᓕᕆᔭᐅᔪᖅ ᐱᓪᓗᒍ 

ᐊᔭᐅᖅᑐᖅᑕᐅᔪᖅ ᓄᐊᑦ ᔅᑖᕐ ᐊᑐᖅᑕᐅᓪᓗᓂ.   

 

ᐅᖃᖅᑏ, ᑯᐊᐳᕇᓴᒃᑯᓪᓗ ᕼᐋᒻᒪᓚᒃᑯᓪᓗ ᑕᒪᑐᒧᖓᓕᕆᑎᓪᓗᒍ ᒫᓐᓇ ᐊᑐᐊᒐᖃᕐᒪᑕ ᑕᐃᒃᑯᐊ 

ᑐᒃᓯᕋᐅᑎᓕᐅᖅᑐᑦ ᐱᓕᕆᔾᔪᑎᑎᒍᑦ ᑐᒃᓯᕋᐅᑎᓕᐅᕐᓂᖅᐸᑕ ᐅᓪᓗᒥᒧᑦ ᒪᓕᒡᓗᒍ, ᑎᑭᓪᓗᒍ ᕼᐋᒻᒪᓚᑯᓐᓄᑦ 

ᑐᓴᕋᓱᐊᖃᑦᑕᖅᓯᒪᔪᒍᑦ ᐃᑲᔪᕐᓂᐊᕋᑦᑎᒍᑦ ᑭᖑᓪᓕᕐᒥᒃ ᑭᓱᓕᕆᓂᐊᕐᒪᖔᑕ ᐊᓪᓗᕈᑕᐅᓂᐊᖅᑐᓂᒃ. ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᑐᒃᓯᕋᐅᑎᓕᐊᕆᔭᖏᑦ ᑕᒪᒃᑯᓄᖓ ᐱᓕᕆᔾᔪᑕᐅᓂᐊᖅᑐᖅ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕼᐋᒻᒪᓚᒃᑯᑦ ᑎᑎᕋᕐᕕᒋᓂᐊᖅᐸᒃᑲ 

ᖃᓄᐃᓕᐅᖅᓯᒪᓕᕐᒪᖔᑕ ᓇᓗᓇᐃᖅᓯᒃᑲᓐᓂᖁᓪᓗᒍ ᒫᓐᓇ ᐱᔾᔪᑎᒋᓪᓗᒍ ᐊᖏᖃᑎᒋᒍᑎᒥᒃ ᐊᑎᓕᐅᓚᐅᙱᒻᒪᑕ 

ᕼᐋᒻᒪᓚᒃᑯᑦ ᐊᕐᕕᐊᓂᑦ ᐊᒻᒪ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᐱᔾᔪᑎᒋᓪᓗᒍ ᕼᐋᒻᒪᓚᑯᑦ ᐊᕐᕕᐊᓂ 

ᐱᓇᓱᐊᓚᐅᙱᒻᒪᑕ ᐊᒻᒪᓗ ᐱᔾᔪᑎᖃᙱᑦᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᐊᖏᕈᑎᖃᙱᒻᒪᑕ 

ᐊᑎᓕᐅᖅᑕᐅᔪᒃᓴᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᐄ’, ᑐᒃᓯᕋᐅᑎᑦ ᑐᓂᔭᐅᓚᐅᙱᑦᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓄᑦ ᓱᓕ. ᒫᓐᓇ 

ᑐᓴᕋᓱᐊᖅᓯᒪᔪᒍᑦ ᑕᐃᒃᑯᓄᖓ ᑐᒃᓯᕋᐅᑎᓕᐅᓚᐅᖅᑐᓂᒃ ᑖᓐᓇ ᐱᕕᖃᖅᑎᑕᐅᖁᓪᓗᒋᑦ ᖃᐅᔨᒪᑦᑎᐊᕐᓂᐊᕐᒪᑕ. 

ᑖᒃᑯᐊ ᐱᓕᕆᔭᕆᐊᖃᖅᑕᖏᑦ ᐱᓕᕆᔭᐅᖁᓪᓗᒋᑦ. ᖃᐅᔨᒪᔭᒃᑲ ᒪᓕᒡᓗᒋᑦ ᑐᒃᓯᕋᐅᑎᑦ ᓱᓕ ᑐᓂᔭᐅᓚᐅᙱᑦᑐᖅ 

ᐅᓪᓗᒥᒧᑦ ᑕᐃᒃᑯᓄᖓ ᑐᒃᓯᕋᐅᑎᓕᐅᖅᑐᓄᑦ ᐊᑐᐊᒐᖅ ᑕᐃᓐᓇ. ᐅᓪᓗᒥ ᐊᑐᐊᒐᖃᕐᒪᑕ ᑐᒃᓯᕋᐅᑎᓂᒃ 

ᑐᓂᓯᔭᕆᐊᖃᖅᖢᑎᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᕝᕙᓂᑦᑕᐃᓐᓇᖅ ᐅᖃᐅᓯᖃᕐᓗᑕ, ᖃᐅᔨᒪᔭᒃᑯᑦ 

ᕼᐋᒻᒪᓚᒃᑯᑦ ᖁᓪᓕᒃᑯᓐᓄᑦ ᓂᐅᕐᕈᑎᖃᕐᓂᐊᖅᐸᑕ ᐊᑭᒋᓂᐊᖅᑕᖓᓂᒃ ᐅᖃᐅᓯᕆᔭᐅᓚᐅᖅᑐᖅ ᐅᖅᓱᐊᓗᒃ 

ᐅᖅᓱᕐᓗ ᐊᑐᖅᖢᒍ .026 ᐊᑕᐅᓯᖅ ᓴᙱᓂᖓ ᐆᒻᒪᖅᑯᑎᒧᑦ.  

 

ᑲᑎᖦᖢᒋᑦ ᑖᒃᑯᐊ ᖁᓪᓕᒃᑯᓐᓄᑦ ᑕᐃᒃᑯᓂᖓ ᓂᐅᕕᕈᒪᑎᓪᓗᒋᑦ ᑕᐃᒪᓐᓇ ᐊᑭᓕᖃᖁᔨᔾᔪᑎ .026 ᑮᓇᐅᔭᑦ 

ᐊᑕᐅᓯᖅ ᓴᙱᓂᖓ ᐆᒻᒪᖅᑯᑎᒧᑦ. ᐊᕐᕕᐊᑦ ᑖᒃᑯᐊ ᐅᕙᖓ ᐊᖏᕐᕋᖃᖅᑐᑦ .062 ᑮᓇᐅᔭᑦ ᐊᑕᐅᓯᖅ ᓴᙱᓂᖓ 

ᐆᒻᒪᖅᑯᒧᑦ ᐊᑭᓖᖃᑦᑕᖅᑐᒍᓪᓕ. ᖃᐅᔨᒪᒐᓗᐊᖅᑐᖓ ᖄᒃᑲᓐᓂᐊᒍᑦ ᐊᑭᓖᔭᕆᐊᖃᕐᒪᑕ.  

 

ᐊᐱᖅᑯᑎᒐᓕ ᖁᓪᓕᒃᑯᑦ ᑭᓯᐊᓂ .026 ᑮᓇᐅᔭᑯᓗᑐᐃᓐᓇᕐᒥᒃ ᐊᑭᓖᔪᒪᒃᐸᑕ ᐊᑕᐅᓯᖅ ᓴᙱᓂᖓ 

ᐅᐃᔾᔭᓪᓚᓪᓗᒍ ᐆᒻᒪᖅᑯᑎ, ᑕᒪᑐᒧᖓ ᐱᓕᕆᔭᐅᔪᖅ, ᒥᔅᑕ ᓯᒪᐃᓚᒃ ᑕᐃᖅᑲᐅᔭᖓ ᐃᑲᔪᖅᑐᖅᑕᐅᒻᒥᖕᒪᑦ 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓂᑑᕙᒥ ᑭᕙᓪᓕᕐᒧᑦ ᐅᐊᔭᓕᐅᕐᓂᕐᒧᑦ. ᖁᓪᓕᒃᑯ ᑕᐃᒃᑯᐊ .026 ᑮᓇᐅᔭᑦ ᐊᑕᐅᓯᖅ ᓴᙱᓂᖓ ᐅᐃᔾᔭᓪᓚᓪᓗᒍ 

ᐆᒻᒪᖅᑯᑎ ᐊᑭᓖᔪᒪᕚᑦ? ᐃᑯᒻᒪᖅᑯᑎᓕᐊᕆᔭᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᖕᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᐄ’, ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᓱᓕ ᑖᓐᓇ 

ᐊᐱᖅᓱᕐᒪᑦ ᑖᔅᓱᒥᖓ ᒥᒃᓵᓄᑦ. ᐊᑐᐊᒐᕆᑲᐃᓐᓇᖅᑕᕗᑦ ᓇᓗᓇᐃᖅᓯᒪᑦᑎᐊᕐᒪᑕ ᐊᑭᖏᑦ ᐃᑯᒻᒪᖅᑯᑏᑦ 

ᕿᒥᕐᕈᓇᒃᑎᓪᓗᑕ ᐃᒻᒥᒃᑯᑦ ᐃᒻᒥᒃᑰᖅᑐᓂᑦ ᐆᒻᒪᖅᑯᑎᓕᐅᖅᑎᐅᖃᑦᑕᖅᑐᓂᑦ ᓂᐅᕕᖃᑦᑕᕐᓂᖅ ᐱᔾᔪᑎᒋᓪᓗᒍ 

ᐊᐅᓚᑦᑎᔩᑦ ᑲᑎᒪᔨᖏᑎᒎᖁᓪᓗᒍ ᐋᖅᑭᒃᓱᖅᑕᐅᓂᐊᕐᒪᑦ ᐱᓕᕆᔾᔪᑎᒃᓴᐅᔪᖅ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᒪᓕᒐᓕᐅᖅᑏᑦ ᐊᐱᖅᓱᕐᓇᕐᒧᑦ ᐃᑲᕐᕋᖅ ᐃᓱᓕᖕᒪᑦ. ᒥᔅᑕ ᒪᓕᑮ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᔪᖓ ᐅᖃᐅᓯᒃᑯᑦ ᐊᐱᖅᓱᖃᑦᑕᕐᓂᖅ ᐅᐃᒍᒋᐊᕈᒪᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑖᓐᓇ ᑲᑎᒪᔨ ᐃᓘᓐᓇᖏᖕᓄᑦ. ᐊᐱᖅᓱᕐᓂᖅ 

ᐅᖓᕙᕆᐊᖅᑕᐅᖁᓪᓗᒍ. ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ. ᐊᐱᖅᓱᕐᓇᖅ ᐅᖓᕙᕆᐊᖅᑕᐅᕗᖅ ᐃᑲᕐᕋᖅ 

ᐊᕝᕙᖓᓄᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 444 - 6(2): ᑲᒪᒋᔭᐅᓂᖏᑕ ᐳᕙᒡᓗᓐᓇᖅᑐᒧᑦ ᓯᐊᒻᒪᒃᐸᓪᓕᐊᓂᐅᔪᑦ (ᓄᑕᕋᖅ) 

 

ᓄᑕᕋᖅ: ᐅᖃᖅᑎᑦᑎᔩ, ᐊᐱᖅᓱᕐᓂᐊᖅᑕᕋ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐊᐱᖅᓱᓚᐅᙱᓐᓂᓐᓂ. 

ᒥᑦᑎᒪᑕᓕᖕᒥᐅᑦ ᐋᓐᓂᐊᓯᐅᑎᖏᑦ ᐊᒃᓱᐊᓗᒃ ᐱᓕᕆᖃᑦᑕᕐᒪᑕ ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑎᖏᑦ ᑕᒪᕐᒥᑦᑎᐊᖅ 

ᑎᑎᕋᕐᕕᖕᒦᑦᑐᓪᓗ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐋᓐᓂᐊᖅᑐᓕᕆᔨᒻᒪᕆᒃ ᓄᓇᕗᒻᒥ ᐳᕙᓪᓗᓐᓂᖅ ᓯᐊᒻᒪᐸᓪᓕᐊᓂᖓᓂᒃ 

ᐅᖃᐅᓯᖃᓚᐅᕐᒪᑦ ᓄᓇᓕᓐᓂ. ᑖᓐᓇ ᐋᓐᓂᐊᖅᑐᓕᕆᔨᒻᒪᕆᒃ ᐅᖃᖅᓱᓂᒃ, ᐃᓛᒃ, ᑐᑦᓯᕋᕐᓂᐊᖅᓱᓂ 

ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᑕᒪᓐᓇ ᐳᕙᓪᓗᓐᓂᖅ ᐱᓪᓗᒍ. ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᒐᕙᒪᒃᑯᓐᓂᑦ, 

ᒐᕙᒪᑐᖃᒃᑯᓐᓂ ᑐᑦᓯᕋᕈᑎᐅᔪᖅ $16.5-ᒥᓕᐊᓐ ᑮᓇᐅᔭᑦ ᐅᖓᑖᓄᑦ ᐱᓇᔭᕐᒪᖔᑦ 2023-ᒧᑦ? ᐳᕙᓪᓗᒃᐸᑦᑐᑦ 

ᓄᖑᕝᕚᓪᓕᖁᓪᓗᒋᑦ ᐃᓄᐃᑦ ᓄᓇᓕᖁᑎᖏᖕᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. ᐃᓛᓂᒃᑯᐊ 

ᐋᓐᓂᐊᓯᐅᑎᑦ ᓇᔭᙳᐃᑦ ᒥᑦᑎᒪᑕᓕᖕᒥ ᐱᓕᕆᒡᒍᔪ’ᔫᓂᕋᒎᖕᒪᑕ. ᑕᑯᔭᖅᑐᖅᑑᓪᓗᐊᓚᐅᕋᑉᑎᒍᓪᓗ 

ᐋᓐᓂ’ᐊᕐᕕᒋᔭᖓᑦ. ᒪᓕᒐᓕᐅᖅᑎ ᒪ’ᓈᖅᖢᒍ ᑐᙵᓱᑦᑎᑦᓯᓚᐅᕐᒪᑦ. 

 

ᑮᓇᐅᔭᕐᓂᑦ ᑐᒃᓯᕋᖅᓯᒪᙱᑦᑐᒍᑦ ᒐᕙᒪᑐᖃᒃᑯᓐᓄᑦ, ᑭᓯᐊᓂ ᓇᔭᙳᐊᖅᓴᓂᒃ ᐋᓐᓂᐊᓯᐅᑎᒃᓃᓛᒃ ᐊᐱᕆᓯᒪᔪᒍᑦ, 

(ᑐᓵᔨᑎᒎᓕᖅᑐᖅ) ᒐᕙᒪᑐᖃᒃᑯᓐᓄᑦ ᒥᑦᓯᒪᑕᓕᒃ ᑐᒃᓯᕋᕈᑎᐅᓯᒪᔪᖅ ᑕᒪᒃᑯᐊ ᓇᓂᓯᒍᓐᓇᖅᓯᐊᖁᓪᓗᒋᑦ 

ᐋᓐᓂᐊᓯᐅᑎᒃᓴᓂᑦ ᒫᓐᓇᒧᑦ ᑎᑭᑦᑐᒍ.  

 

ᐅᖃᖅᑎᑦᓯᔩ, ᐊᑕᐅᓯᖅ ᐋᓐᓂᐊᓯᐅᖅᑎ ᒥᑦᑎᒪᑕᓕᒻᒨᖅᑕᐅᓯᒪᔪᖅ ᐊᒻᒪᓗ ᒐᕙᒪᑐᖃᒃᑯᑦ 

ᐃᑲᔪᖅᑐᑦᓯᐊᓚᐅᕐᓂᖓᓄᑦ ᐱᖓᓱᒃᑲᓂᕐᓂᒃ ᐋᓐᓂᐊᓯᐅᖅᑎᖃᕐᓂᐊᖅᑐᖅ ᒥᑦᓯᒪᑕᓕᒥ ᔫᓂᐅᓂᐊᖅᑐᖅ, 

ᑕᖅᑭᒋᓂᐊᖅᑕᑎᓐᓂ. 

 

ᑖᓐᓇ ᖃᓄᖅᑑᕈᑕᐅᓂᖓ ᐳᕙᓪᓗᓐᓂᖅ ᓯᐊᒻᒪᐸᓪᓕᐊᓂᖓᓄᑦ ᖃᐅᔨᓴᖃᑦᑕᖁᒡᓗᒋᑦ, ᐆᑦᑐᖃᑦᑕᖁᓗᒋᑦ ᐊᒻᒪ 

ᐃᓱᐊᖅᓴᐅᑎᖏᑦ ᑲᒪᒋᔭᐅᖃᑦᑕᖁᑉᓗᒋᑦ. 

ᑖᒃᑯᐊ ᖁᔭᓐᓇᒦᖅᐸᒃᓱᒋᑦ ᑕᒪᑐᒪᖓᑦ ᑲᒪᒐᓱᓚᐅᕐᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᐊᒃᓱᐊᓗᒃ ᖁᔭᓐᓇᒦᒃ ᑎᑭᑦᑐᓐᓇᓚᐅᕋᔅᓯ ᐃᖅᑲᓇᐃᔭᖅᑎᑎᒡᓗ, 

ᐃᑲᔫᑎᑦᑎᐊᓚᐅᖅᑐᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐋᓐᓂᐊᑐᓕᕆᔨᒻᒪᕆᐅ ᐅᖃᐅᓯᕆᓚᐅᕐᒪᒍ ᑕᒪᓐᓇ ᖃᐅᔨᓴᖅᑕᐅᕙᓐᓂᖓ 

ᐳᕙᓪᓗᓐᓂᖅ ᒪᒥᓴᐅᑎᐅᕙᑦᑐᓪᓗ ᐃᓱᐊᖅᓴᐅᑏᑦ ᐱᓪᓗᒋᑦ ᐊᑐᖅᑕᐅᕙᓐᓂᖏᑦ. ᑖᒃᑯᐊ ᐳᕙᓪᓗᓐᓂᕐᒧᑦ 

ᖃᐅᔨᓴᕈᑏᑦ ᐱᑦᓴᐃᓇᖅᐸᖏᒻᒪᑕ ᑐᒃᓯᕋᐅᑕᐅᒐᓗᐊᖅᑎᓪᓗᒋᑦ. 

 

ᐋᓐᓂᐊᖅᑐᓕᕆᔨᒻᒪᕆᓪᓗ ᐅᖃᓚᐅᕐᒥᔪᖅ, ᓄᓇᓕᒻᒥ ᖃᐅᔨᓴᕐᓂᖃᓪᓚᑦᑖᓯᒍᓐᓇᖅᑐᖅ ᐃᑲᔪᖅᓱᖅᑕᐅᑉᐸᑦ 

ᓄᓇᓕᒻᒥ. ᒥᓂᔅᑕ ᐅᖃᕈᓐᓇᖅᐸ, ᓄᓇᓕᒻᒥ ᖃᐅᔨᓴᕐᓂᕋᓪᓚᑦᑖᓯᒍᓐᓇᕐᒪᖔᑦ ᑐᒃᓯᕋᐅᑕᐅᑉᐸᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓇᓕᒻᒥᐅᑕᓂᑦ ᖃᐅᔨᓴᕐᓂᖃᓪᓚᕆᓐᓂᐅᒐᔭᖅᑐᖅ, ᑕᒪᒃᑯᐊ ᑐᓴᖅᑎᔅᒍᑎᓯᒪᔭᖏᑦ 

ᐋᓐᓂᐊᖅᑐᓕᕆᔨᒻᒪᕆᐅᑉ. ᐱᒋᐊᕐᓂᖓᓂᑦ ᒥᑦᑎᒪᑕᓕᒻᒥ ᐳᕙᓪᓗᓂᖃᕐᓂᕋᖅᑕᐅᓕᕐᒪᑦ ᖃᐅᔨᓴᕋᓱᓕᖅᓱᑎᑦ 

ᓯᐊᒻᒪᕝᕕᐅᔪᒥᓂᑐᐃᓐᓇᐅᒋᐊᖃᖅᑐᓂᑦ ᐊᒻᒪ ᓯᐊᒻᒪᑦᑐᖃᒃᑲᓐᓂᖁᓇᒍ. ᓄᓇᓕᒻᒥ ᖃᐅᔨᓴᕐᓂᐅᒐᔭᖅᑐᖅ 

ᐃᑲᔪᕐᓂᖃᕋᔭᖅᐳᖅ, ᐅᑯᐊ ᐊᑑᑎᖃᕐᓂᐊᖏᒃᑯᑎᒃ ᓯᐊᒻᒪᐸᓪᓕᐊᖏᓐᓇᓚᖓᒍᓂ ᐳᕙᓪᓗᓐᓂᖅ. 

 

ᐅᖃᖅᑎᑦᓯᔩ, ᑐᑭᓯᕝᕕᒋᓯᒪᕙᕋ ᐋᓐᓂᐊᖅᑐᓕᕆᔨᒻᒪᕆᒃ ᓄᓇᓕᓕᒫᒥ ᖃᐅᔨᓴᕐᓂᖅ ᓱᓕ ᐊᑐᕆᐊᑐᓗᐊᖏᑦᑐᖅ. 

ᑕᒪᒃᑯᐊ ᖃᐅᔨᒋᐊᖅᑕᐅᖃᑦᑕᖅᓯᒪᔪᑦ ᖃᑦᓯᓪᓕ ᐳᕙᓪᓗᓂᖃᖅᑐᑦ ᒪᓕᑦᑐᒋᑦ. ᐋᓐᓂᐊᖅᑐᓕᕆᔨᒻᒪᕆᒃ 

ᓇᐅᑦᓯᖅᑐᑦᓯᐊᖅᑑᒐᓗᐊᖅ ᑕᒪᒃᑯᐊ ᒪᓕᑦᓯᐊᕋᓗᐊᕐᒪᖔᑕ ᖃᐅᔨᒪᔭᕆᐊᓖᑦ ᓄᓇᓕᒻᒥ. ᓄᓇᓕᒻᒥ 

ᖃᐅᔨᓴᕐᓂᖃᓪᓚᕆᒋᐊᖃᓕᖅᐸᑦ ᑕᐃᒪᐃᑦᓴᕆᐊᖃᕐᓂᖅᐸᑦ, ᑕᒪᓐᓇ ᐊᒃᓲᕈᑎᒋᓗᒍ ᕿᒥᕐᕈᓪᓚᕆᒃᑲᔭᕐᒥᔭᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦ,ᒃ ᒥᓂᔅᑐ.  

 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᐃᒃᐸᑦᓴᖅ ᒪᐃ 24ᒥ ᐃᒃᓯᕙᑎᓪᓗᑕ ᑕᕝᕙᓂ, ᐋᓐᓂᐊᖅᑐᓕᕆᔨᒻᒪᕆᒃᑯᑦ 

ᑐᓴᖅᑎᑦᓯᓚᐅᕐᒪᑕ. ᐋᓐᓂᐊᖅᑐᓕᕆᔨᒻᒪᕆᒡᒎᖅ ᓄᖅᑲᖓᑲᐃᓐᓇᓂᐊᕐᒪᑦ ᐱᓇᓱᐊᕈᓯᒐᓚᓐᓄᑦ, ᒥᔅᑕ ᐹᑐᓴᓐᒧᑦ 

ᑭᖑᕝᕕᖅᑕᐅᓯᒪᓂᐊᖅᑐᖅ ᑕᐃᓐᓇ ᖃᐅᔨᒪᔮᕐᔪᐊᕗᑦ ᐹᑐᓴᓐ. 

 

ᒥᓂᔅᑐ, ᐅᖃᕈᓐᓇᖅᐹ ᖃᓄᖅ ᐋᓐᓂᐊᖅᑐᓕᕆᔨᒻᒪᕇᑦ, ᖃᓄᖅ ᐊᑦᑐᐃᓂᖃᕐᓂᐊᕐᒪᖔᑦ ᐱᕙᓪᓕᐊᔭᐅᔪᓂᑦ 

ᐱᓗᐊᖅᑐᒥᑦ ᖃᓄᖅᑑᕈᑕᐅᑎᓪᓗᒍ ᐳᕙᓪᓗᓐᓂ ᓄᓇᓕᑦᑎᓐᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑲᑕᐅᙱᑦᑑᖅ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ.   

(ᑐᓵᔨᑎᒎᓕᖅᑐᖅ) ᐊᑦᑐᐃᓂᖃᓗᐊᒐᔭᖅᑐᒃᓴᐅᖏᓚᑦ ᑭᖑᕝᕖᑲᐃᓐᓇᓂᐊᖅᑐᖅ ᐱᓪᓗᒍ, ᖁᔭᓐᓇᒦᖅᐸᕗᑦ ᓘᒃᑖᖅ 

ᐹᑐᓴᓐ ᑭᖑᕝᕖᑲᐃᓐᓇᕈᓐᓇᖅᓯᒪᒻᒪᑦ ᐊᑯᓂᐅᖏᑦᑑᒐᓗᐊᖅ. ᐋᓪᓚᐅᖏᑦᑑᒐᓗᐊᖅ ᐃᖅᑲᓇᐃᔮᒥᓄᑦ. 

ᖃᐅᔨᒪᓂᕐᒥᓂᒃ ᐊᑐᕐᓗᓂ ᐊᑐᕐᓂᐊᕐᒪᑦ. 

 

ᑖᒃᑯᐊ ᐱᓕᕇᓐᓇᓪᓚᑦᑖᖅ ᒥᑦᑎᑕᒪᑕᓕᒻᒥ ᐱᓪᓗᒍ, ᐊᑦᑐᐃᓂᖃᓗᐊᔾᔮᖅᑰᖏᑦᑐᖅ ᐱᓕᕆᐊᖑᔭᕆᐊᖃᖅᑐᓂᑦ 

ᑲᒪᒋᐊᖃᖅᑐᓂᑦ. ᑲᔪᓯᑦᓯᐊᓪᓚᕆᒋᐊᖃᕐᓂᖓ ᐱᒻᒪᕆᐅᒻᒪᑦ. ᖃᐅᔨᒋᐊᖏᓐᓇᕐᓗᑕ ᓇᒧᑦ ᓯᐊᒻᒪᓂᕐᒪᖔᑦ. 

ᐃᓱᐊᖅᓴᐅᑎᓂᓪᓗ ᐊᑐᖃᑦᑕᕐᓗᑕ ᑭᖑᕙᖏᓪᓗᑕ ᑭᖑᖅᑕᐅᔪᑦ ᐊᖑᒪᑦᓯᐊᓂᐊᕋᑦᑎᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 445 - 6(2): ᑮᓇᐅᔭᓕᕆᓂᕐᒧᑦ ᐅᖃᓕᒫᕈᓐᓇᑦᑎᐊᕐᓂᕐᒧᑦ ᐱᓕᒻᒪᒃᓴᕐᓂᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᓪᓗᖓ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑎᑯᓐᓄᑦ. 

 

ᒥᓂᔅᑕᐅᑉ ᐅᖃᐅᓯᕆᓚᐅᖅᑕᒐ ᒫᑦᓯ 10ᒥ, ᑎᑎᕋᓕᒻᒪᓴᓐᓂᖅ. ᑕᐃᑲᓂ ᐅᓪᓗᒥ ᒥᓂᔅᑕ ᐅᖃᓚᐅᕐᒪᑦ, ᑕᒪᒃᑯᐊ 

ᓂᐅᕕᖅᐸᑦᑐᓄᑦ ᑲᒪᔪᑦ ᒐᕙᒪᑐᖃᒃᑯᓐᓂ ᐃᓚᐅᑎᓯᒪᓕᕐᒪᑕ, ᐊᐅᓚᑦᓯᑦᓯᐊᓂᕐᒧᑦ ᑮᓇᐅᔭᓂᑦ 

ᐊᑭᓕᑦᓴᖃᓗᐊᖅᐸᓕᓐᓂᕐᒧᓪᓗ. 

 

ᐅᓪᓗᒥ ᑕᑯᕗᖓ ᓄᓇᕗᑦ ᒐᕙᒪᒃᑯᖏᓐᓂ ᐃᑭᐊᖅᕕᖏᖓᓂ ᑕᑯᒐᓱᔅᓱᖓ, ᓇᓂᓯᔪᓐᓇᖏᓐᓇᒪ 

ᐊᑐᓕᖁᔭᐅᓯᒪᔪᓂᑦ, ᒥᓂᔅᑕᐅᑉ ᐅᖃᐅᓯᕆᕋᑖᔪᔭᙱᓐᓂᑦ. ᑐᓴᖅᑎᑕᐅᔪᒪᕗᒍᑦ ᓄᑖᒥᒃ, ᖃᖓ ᑕᒪᒃᑯᐊ 

ᑐᓴᕋᑦᓴᐅᒋᐊᓖᑦ ᒐᕙᒪᒃᑯᑦ ᐃᑭᐊᖅᑭᕕᖓᓃᓛᒋᐊᖏᓐᓂᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᐊᓄᑦ. 

 

ᐅᖃᖅᑎᑦᓯᔩ, ᐱᓕᕆᕝᕕᕗᑦ ᑖᒃᑯᐊ ᓂᐅᕕᖅᐸᑦᑐᓂᑦ ᑲᒪᕙᑦᑐᑦ. ᑐᓴᕋᑦᓴᐃᑦ ᓴᖅᑭᑕᐅᔪᔪᑦ, ᑕᒪᒃᑯᐊ 

ᓂᐅᕕᖅᐸᑦᑐᐃᑦ ᐱᓪᓗᒋᑦ ᐊᒻᒪᓗ ᐊᑐᖅᑐᐊᕐᓂᐅᕙᑦᑐᓄᑦ ᑖᒃᑯᐊ ᓂᐅᕕᖅᐸᑦᑐᓕᕆᔨᒃᑯᑦ.  

 

ᑖᒃᑯᐊ ᐃᑭᐊᖅᑭᕕᖓᓃᑦᑐᑦ ᐅᖃᖅᑖᑦ, ᑕᐃᑲᓂ ᐃᑭᐊᖅᑭᕕᒻᒥ ᑐᓴᕋᑦᓴᖃᓪᓚᕆᒻᒥᔫᒐᓗᐊᖅ ᖄᒃᑲᓐᓂᐊᒍᑦ 

ᑐᓴᕋᑦᓴᖃᕐᓂᐊᖅᐸᑦ, ᐅᕙᓐᓄᑦ ᑐᓴᕆᐊᖅᑕᐃᓕᖏᑦᑐᑦ ᐃᖅᑲᓇᐃᔭᖅᑎᖁᑎᑦᑎᓂᓪᓘᓐᓂᑦ ᐊᓯᖏᓐᓂᓪᓘᓐᓂᑦ 

ᑐᓴᕈᒪᔭᒥᓂᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

  

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᑯᓚᐅᕋᓗᐊᖅᐳᖓ ᐃᓚᖏᓐᓂᑦ ᐱᕋᔭᖅᐸᑦᑐᑦ 

ᐱᓪᓗᒍ ᖃᓄᕐᓗ ᐱᔭᐃᑦᑕᐃᓕᒪᒍᓐᓇᕐᒪᖔᑉᑖ.  

 

ᑕᒪᒃᑯᐊ ᑐᓴᕋᑦᓴᖁᑎᖏᓐᓂᑦ ᒥᓂᔅᑕᐅᑉ, ᑮᓇᐅᔭᓂᑦ ᑐᑭᓯᐅᒪᒍᓐᓇᕐᓂᖅ ᐅᖃᓕᒫᕈᓐᓇᕐᓂᖅ ᐅᖃᐅᓯᕆᖅᑲᐅᔮᓄᑦ. 

ᑮᓇᐅᔭᓕᕆᓂᕐᒥᒃ ᖃᐅᔨᒪᖏᔅᓱᓂ, ᐊᔭᐅᖅᑐᐃᖏᓐᓇᓲᑐᖃᐅᒐᒪ ᐃᓕᓐᓂᐊᖅᑎᑕᐅᖃᑦᑕᖁᓗᒋᑦ ᑭᒃᑯᓕᒫᑦᓯᐊᑦ 

ᐊᔾᔨᒌᖏᑦᑐᑦ ᑮᓇᐅᔭᓕᕆᔾᔪᓰᑦ ᐱᓪᓗᒋᑦ, ᑮᓇᐅᔭᓕᕆᔨᐅᓯᒪᓪᓗᖓ ᐱᒻᒪᕆᐅᓂᖓ ᖃᐅᔨᒪᒐᒃᑯ. 

 

ᓱᓕᓗ ᑐᓴᕋᔅᓴᑲᓐᓂᕐᓂᖅ ᐱᓕᕆᐊᒃᓴᓄᑦ ᑐᓴᖅᑕᐅᔪᓐᓇᖅᑐᓂᑦ ᑭᓱᒧᑦ ᐸᕐᓇᐅᑎᖃᕐᓂᕐᒧᑦ, 

ᓄᖅᑲᓛᕐᓂᐊᓂᕐᒧᓪᓘᓐᓃᑦ, ᑕᒪᒃᑯᐊ ᑮᓇᐅᔭᖅᑐᕈᑎᖃᕐᓂᕐᒥᑦ ᖃᐅᔨᒪᓗᐊᖏᑦᑐᓄᑦ. ᐃᓕᓐᓂᐊᖅᐹᓪᓕᖁᑉᓗᒋᑦ 

ᐊᒻᒪ ᐱᕚᓪᓕᖁᓪᓗᒋᑦ ᐃᓅᓯᖏᑦ ᓄᓇᕗᒻᒥᐅᑕᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᕈᒪᓪᓗᒍ ᐊᐱᖅᑯᑎᒋᔭᖓᓄᑦ. 

 

ᐊᒥᓱᓂᑦ ᑐᓴᕋᑦᓴᖃᕋᓗᐊᖅᑐᒍᑦ, ᐊᑲᐅᒻᒪᓪᓗ ᑐᓴᕋᑦᓴᖃᑦᓯᐊᖅᑳᖅᐸᑦ ᑭᒃᑯᓕᒫᓄᑦ. ᑖᒃᑯᐊ ᐱᔨᑦᓯᖅᑎᒃᑯᑦ 

ᑎᑎᕋᖅᓯᒪᔪᒥᑦ, ᓲᕐᓗ ᓄᓇᓕᓐᓂ ᐱᔨᑦᓯᖅᑏᑦ ᐱᓯᒪᑦᓯᓲᖑᔪᒻᒥᒻᒪᑕ ᑕᐃᒪᐃᑦᑐᓂᒃ ᑐᓴᕋᔅᓴᓂᑦ ᐱᑕᖃᓕᕋᔭᖅᐸᑦ, 

ᑕᒪᒃᑯᐊ ᐱᕙᓪᓕᐊᕈᑎᒋᑦᓴᐃᓐᓇᕋᓱᓐᓂᐊᕐᒥᔭᕗᑦ. ᐊᒻᒪᑦᑕᐅᖅ ᓄᑖᑦ ᓴᖅᑭᐸᓪᓕᐊᔪᑦ ᖃᕆᑕᐅᔭᖅᑎᒍᑦ 

ᐱᓕᕆᐊᖑᕙᑦᑐᑦ ᐆᑦᑑᑎᒋᓗᒋᑦ, ᐊᖑᒪᐃᓐᓇᕋᓱᑦᑐᒋᑦ ᑭᑐᓗᑦᑖᑦ, ᓄᕙᔾᔪᐊᕐᓇᖃᓚᐅᖅᑎᓪᓗᒍ ᐊᒻᒪ ᐊᓯᖏᓐᓂᑦ 

ᑮᓇᐅᔭᑎᒍᑦ ᐊᒃᓱᕈᕈᑎᐅᓕᖅᓯᒪᔪᓂᑦ ᐃᓄᓐᓄᑦ. 

 

ᑭᓱᒥᑦ ᖃᐅᔨᒪᕈᑎᒋᑦᓯᐊᕈᓐᓇᖅᑕᒥᓂᖓ ᐊᖑᒪᑦᓯᐊᕈᑎᒋᔪᓐᓇᖅᑕᒥᓂᓪᓗ ᑮᓇᐅᔭᑎᒍᑦ. ᐄ, 

ᐃᓕᓐᓂᐊᖅᑎᒍᑎᖃᑦᑎᐊᖅᓯᐊᕐᓂᖅ ᑮᓇᐅᔭᓕᕆᑦᓯᐊᓂᕐᒧᑦ ᐱᓪᓗᒍ, ᐄ’ ᐊᓯᖏᓪᓗ. ᐱᓕᕆᕝᕕᕗᑦ 

ᑐᑭᓯᒋᐊᕐᕕᒋᔪᓐᓇᕐᓗᒋᑦ ᑐᓴᕋᑦᓴᖃᕐᒪᖔᑕ ᑕᒪᑐᒧᖓᓚᖓᔪᓂᑦ ᐊᑐᐃᓐᓇᐅᑦᓴᐃᓐᓇᖃᑦᑕᕐᓂᐊᕐᓗᑎᓪᓗ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ, ᐃᓱᒪᓐᓂᒃ ᐅᖃᐅᓯᖃᕋᔪᓲᖑᒻᒪᑦ, ᐊᕐᕌᓂ 

ᐅᖃᐅᓯᖃᔪᒻᒥᒻᒪᑦ ᑕᒪᒃᑯᐊ ᐃᓅᒍᓐᓃᖅᑐᒥᓃᑦ, ᑭᒃᑯᓐᓄᑦ ᕿᒪᐃᓯᒪᓐᓂᕐᒪᖔᑕ ᐱᓪᓗᒍ ᐱᔪᒻᒪᑦ. 

 

ᑕᒪᒃᑯᐊ ᐸᕐᓇᓯᒪᑦᓯᐊᕆᐊᖃᕐᓂᖅ ᐃᓅᒍᓐᓃᖅᑐᖃᕐᓂᕈᓂ ᖃᓄᐃᓕᖓᖁᒐᔭᕐᒪᑏᑦ, ᑭᑐᒧᑦ ᑭᒃᑯᑯᓐᓄᑦ 

ᐱᖁᑎᒋᔭᐅᓂᐊᕐᒪᖔᖅ ᐊᑯᓂᐅᓗᐊᖃᑦᑕᖁᒥᓇᓲᖑᖏᒻᒪᑕ, ᐊᒃᓱᕈᕐᓇᓲᖑᒻᒪᓪᓗ ᐃᓚᒌᓄᑦ. 

ᑕᒪᒃᑯᐊ ᐊᐃᑉᐸᕆᔭᒧᓘᓐᓂᑦ ᖃᓄᖅ ᑮᓇᐅᔭᐃᑦ ᑕᒪᒃᑯᐊ ᕿᒪᑦᑕᐅᓯᒪᔪᑦ ᓇᕝᕚᕈᓐᓇᕐᒪᖔᒥᔾᔪᒃ. 

 

ᐄ, ᑕᐃᒪ ᐊᑕᐅᓯᕐᒥᖅ ᑐᑦᑕᕐᕕᖃᓗᐊᓕᖅᐸᑦ ᑐᓴᕋᑦᓴᓄᑦ ᐱᕋᔭᓚᐅᕋᓗᐊᕐᒪᑦ. ᓂᐅᕕᖅᑐᓕᕆᓂᕐᒧᑐᐊᖅ 

ᐱᖏᑦᑑᒐᓗᐊᖅ ᐃᓚᒋᖃᓯᐅᑎᒻᒪᒍ. ᐱᒻᒪᕆᐅᖅᑰᒻᒪᑦ ᒐᕙᒪᒃᑯᑦ ᕿᒥᕐᕈᑦᓯᐊᖅᐸᔾᔪᒃ, ᖃᓄᖅ ᐊᑕᐅᓯᕐᒥᒃ 

ᑐᑦᑕᕐᕕᖃᕐᔫᒥᓕᕈᓂ ᐅᖃᓕᒫᒐᐅᒍᓐᓇᖅᑐᑎᑐᑦ ᓲᕐᓗ, ᓲᕐᓗ ᐱᔭᕆᑐᖏᑦᑐᓂᑦ ᑮᓇᐅᔭᒨᓕᖓᔪᓂᑦ 

ᐃᓕᓐᓂᐊᕈᑎᐅᒋᐊᕐᖓᕐᓂᐊᕋᓗᐊᕈᑎᒃ, ᐃᓕᓐᓂᐊᖅᑐᓕᕆᔨᒃᑯᓂᓪᓘᓐᓂᑦ. 

 

ᐊᒥᓲᖅᑰᕐᒪᑕ ᖃᓄᖅᑑᕈᑕᐅᒋᐊᕈᓐᓇᖅᑐᑦ ᐱᕚᓪᓕᕈᑎᑦᓴᐅᒍᓐᓇᕐᓗᑎᒃ ᑮᓇᐅᔭᓕᕆᑦᓯᐊᕈᓐᓇᓂᕐᒧᑦ. 

ᖃᓄᐃᖏᑦᓯᐊᓂᑦᓴᖏᑕᓗ ᓄᓇᕗᒻᒥᐅᑕᐃᑦ. ᑕᒪᒃᑯᐊ ᓯᕗᓕᖅᑐᓗᑦᑖᓄᑦ ᑐᓴᖅᑕᐅᓪᓗᐊᖅᑑᒐᓗᐊᑦ 

ᐃᑲᔪᖅᓱᖅᑕᐅᓂᐊᖁᒥᓇᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᕐᒧᑦ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 446 - 6(2): ᐅᖓᓯᒃᑐᒥᑦ ᐃᖅᑲᓇᐃᔭᕐᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐ ᐃᖅᑲᓇᐃᔭᖅᑐᓕᕆᓂᕐᒧᑦ. 

 

ᐃᒃᐸᑦᓴᖅ ᐅᖃᓚᐅᕋᒪ, ᐅᖃᐅᓯᑦᓴᓐᓂᒃ ᑖᒃᑯᐊ ᒐᕙᒪᕗᑦ ᐃᖅᑲᓇᐃᔭᖅᑎᓄᑦ ᐊᑲᐅᓈᕋᓱᓐᓂᖅᓴᐅᒋᐊᖃᕋᓗᐊᕐᒪᑕ, 

ᐅᓄᓗᐊᖅᐸᑦᑐᑦ ᐃᓄᑦᑕᐅᕙᖏᑦᑐᑦ ᐃᖅᑲᓇᐃᔮᓴᖅ ᐱᕚᓪᓕᔭᐅᖁᓪᓗᒋᑦ ᐱᔨᑦᓯᕋᐅᑏᑦ ᓄᓇᕗᒻᒥᐅᓄᑦ. 

 

ᓄᕙᔾᔪᐊᕐᓇᖃᓚᐅᖅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᐸᓚᐅᖅᑐᑦ ᒐᕙᒪᒃᑯᑦ 

ᖃᕆᑕᐅᔭᖏᑦᑕ ᐃᑭᐊᖅᑭᕕᖏᓐᓂᑦ. ᑕᒪᒃᑯᐊ ᓄᕙᔾᔪᐊᕐᓇᖃᓚᐅᖅᑎᓪᓗᒍ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

ᐅᖓᓯᑦᑐᒥ ᐊᖏᕐᕋᒥᓐᓂ ᐃᖅᑲᓇᐃᔭᕆᐊᖃᖅᐸᓪᓕᓚᐅᕐᒪᑕ. ᑕᑯᑎᑦᓯᒍᑎᐅᓯᒪᕗᖅ ᐃᖅᑲᓇᐃᔮᒍᔪᑦ ᐊᖏᕐᕋᒥ 

ᐃᖅᑲᓇᐃᔮᖑᒍᓐᓇᕐᓂᖏᓐᓂᑦ, ᒐᕙᒪᒃᑯᓂᓪᓗ ᐃᖅᑲᓇᐃᔭᖅᑎᖁᑎᕗᑦ ᐱᔪᓐᓇᑦᓯᐊᖅᓱᑎᒃ ᑕᐃᒪᓐᓇ. 

ᑭᓯᐊᓂ ᓄᓇᕘ ᒐᕙᒪᒃᑯᑦ ᓄᖅᑲᖓᑐᐃᓐᓇᖅᑰᔨᓯᒪᓕᕐᒪᑕ, ᓄᓇᕗᑦ ᐊᒡᓛᑦ ᑲᓇᑕᒥ ᑕᕝᕙᑑᕗᖅ 

ᐊᑐᐊᒐᓕᐅᖅᓯᒪᖏᓚᖅ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᕈᓐᓇᖅᓯᓕᖁᑉᓗᒋᑦ ᒐᕙᒪᒃᑯᑦ ᐊᓪᓚᕝᕕᐅᓂᕋᖅᑕᒥᓐᓂᑦ. 

ᐃᒫᒃ, ᐅᑎᔾᔮᕈᓐᓃᕋᑦᑕ 2019 ᓯᕗᓂᐊᓄᑦ, ᒐᕙᒪᒃᑯᓪᓗ ᑕᐃᒪᐃᑦᑐᑦᓴᐅᒐᑎᒃ. ᑕᒪᒻᓇ ᐅᖓᓯᑦᑐᒥᒃ ᐊᖏᕐᕋᒥᓪᓗ 

ᐃᖅᑲᓇᐃᔭᕈᓐᓇᕐᓂᖅ ᑕᕝᕙᐅᓕᕇᒻᒪᑦ. ᒐᕙᒪᒃᑯᑦ ᐊᓯᐅᔨᕙᓪᓕᐊᑐᐃᓐᓇᖁᓇᒋᑦ ᐃᖅᑲᓇᐃᔭᖅᑎᖁᑎᒥᓐᓂᒃ. 

 

ᐃᑉᐸᑦᓴᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᓯᖃᓚᐅᕐᒪᑦ, ᖃᓄᑐᐃᓐᓇᖅ ᐊᓂᓚᖓᒍᓐᓇᕐᓗᓂ 

ᐃᖅᑲᓇᐃᔮᖑᔪᖅ ᓇᒥᑐᐃᓐᓇᕐᓗ ᐃᖅᑲᓇᐃᔭᕈᓐᓇᕐᓗᑎᒃ ᓄᓇᕗᑦ ᒐᕙᒪᒃᑯᑦ ᐊᓪᓚᕝᕕᖏᓐᓂ. ᐃᖅᑲᓇᐃᔭᖅᑏᑦ 

ᒐᕙᒪᒃᑯᑦ ᐊᐅᓚᑕᐅᓂᖓ ᒪᓕᓪᓗᐊᖏᒻᒪᑦ ᐃᖅᑲᓇᐃᔭᖅᑎᐅᑉ ᐱᒍᒪᔮᓂᑦ. 

 

ᐊᐱᕆᔪᒪᕙᕋ, ᑕᒪᒻᓇ ᓇᒥᑐᐃᓐᓇᖅ ᐃᖅᑲᓇᐃᔭᕈᓐᓇᓂᕐᒧᑦ ᐊᑐᐊᒐᖅ, ᐃᖅᑲᓇᐃᔭᖅᑏᓪᓗ 

ᐃᖅᑲᓇᐃᔭᕈᓐᓇᓕᕐᓗᑎᒃ ᒐᕙᒪᒃᑯᑦ ᐃᓕᑕᕆᔪᓐᓇᖅᑕᒥᓐᓂ ᐃᖅᑲᓇᐃᔭᕐᕕᒻᒥ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒥᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᐄ’, 

ᑖᔅᓱᒥᖓ ᐊᐱᕆᕈᓘᔭᖅᑐᑎᑦ ᐅᖃᐅᓯᕆᓚᐅᕋᒃᑯ ᐃᑲᕐᕋᐃᑦ, ᐊᓯᔾᔨᕈᓐᓇᖅᑐᐃᓪᓘᓐᓂᑦ ᐃᖅᑲᓇᐃᔭᕐᕖᑦ. 

 

ᑐᑭᓯᔭᕋ, ᓱᒻᒪᑦ ᐃᓱᒫᓗᒋᔭᐅᕐᒪᖔᖅ, ᐃᓚᖏᑦ ᐅᖃᖃᑦᑕᕐᖓᑕ ᐃᖅᑲᓇᐃᔭᕆᐊᖃᕐᓂᕋᖅᑐᑎᑦ ᒐᕙᒪᒃᑯᑦ 

ᐊᓪᓚᕝᕕᖓᓂ. ᐃᓱᒪᖃᕆᐊᖃᕐᒥᒐᑦᑕᖅᑕᐅᖅ ᐱᓕᕆᕕᓐᓄᑦ ᓯᐊᒻᒪᕝᕕᐅᓯᒪᔪᓃᑦ, ᐃᓚᖏᑦ ᓱᓕ 

ᐃᓐᓄᑦᑐᐃᓐᓇᐅᓯᒪᖏᒻᒪᑕ. 

ᑕᐃᒃᑯᐊ ᑲᒪᒋᖅᑳᕆᐊᖃᕋᑦᑎᒍ. ᐊᒻᒪ ᐊᓪᓚᕝᕕᐅ ᓯᓚᑖᓂ ᐃᖅᑲᓇᐃᔭᖃᑦᑕᕐᓂᖅ ᐃᓱᒪᒋᖃᓯᐅᑎᒋᐊᖃᕋᑦᑎᒍ 

ᖃᓄᖅ ᓯᐊᒻᒪᑦᑕᐅᓯᒪᔪᑦ ᐊᓪᓚᕕᖏᑦ ᐊᐅᓚᒻᒪᖔᑕ.  

 

ᐃᖅᑲᓇᐃᔭᖅᑏᓪᓗ ᐃᖅᑲᓇᐃᔭᖃᑦᑕᕐᒪᖔᑕ ᐃᖅᑲᓇᐃᔭᖅᑎᑭᔅᓱᓗᐊᖅᑎᓪᓗᒋᑦ. ᑕᐃᒪᓕ ᖃᓄᖅ ᐊᓪᓚᕝᕕᖓᑕ 

ᓯᓚᑖᓂ ᐃᖅᑲᓇᐃᔭᑦᑎᐊᓂᖅᓴᐅᕙᑉᐸᖅᑲᐃ? ᑕᒪᓐᓇᓗᑦᑕᐅᖅ ᐊᑐᐊᒐᖓᑦ ᕿᒥᕐᕈᒋᐊᖃᕐᒥᒐᑦᑎᒍᑦ 

ᐊᔾᔨᒌᙱᑦᑐᕈᓘᔭᕐᓂᑦ ᐱᓕᕆᔾᔪᑎᖃᕋᓱᐊᕋᑦᑕ ᐊᐅᓚᑦᑎᐊᕐᒪᖔᑕᓗ ᓄᓇᓕᓐᓂ ᖃᐅᔨᒐᓱᒋᐊᖃᖅᑐᑕ. ᐊᖏᕐᕋᒥᓗ 

ᐃᖅᑲᓇᐃᔭᖅᑐᐃᑦ ᑕᒪᒃᑯᐊ. 

 

ᐊᓯᔾᔨᖅᑕᕈᓐᓇᖅᑐᓂᑦ ᐃᖅᑲᓇᐃᔭᕐᕕᖃᕈᓐᓇᕐᓗᑎᒃ. ᑕᒪᓐᓇ ᐱᒋᐊᕈᑎᔅᓴᑦᑎᐊᕙᐅᕙᓪᓚᐃᔪᖅ 

ᐃᖅᑲᓇᐃᔮᔅᓴᖁᑎᕗᑦ ᒐᕙᒪᒃᑯᓐᓂ ᐃᓐᓄᒃᑕᐅᒍᓐᓇᖃᑦᑕᖅᓯᒪᓂᐊᕐᖓᑕ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᒥᓂᔅᑕ ᖁᔭᓕᔭᕋ ᑭᐅᒻᒪᑦ ᑕᐃᒫᒃ. ᑕᐃᒃᑯᐊ ᐃᖅᑲᓇᐃᔭᕐᕖᑦ 

ᓇᒥ ᐃᖅᑲᓇᐃᔭᕐᒪᖔᑕ ᐊᓯᔾᔨᖅᑕᕈᓐᓇᓂᕐᒧᑦ ᐊᑐᐊᒐᖓᑦ. ᐱᒋᐊᕈᑎᔅᓴᑦᑎᐊᕙᐅᒻᒪᑦ ᑖᓐᓇ ᖃᐅᔨᒪᔭᕋ. ᐊᒻᒪ 

ᐱᕙᓪᓕᐊᔪᕕᔾᔪᐊᕌᓘᖁᔭᕋᓗᐊᕋ ᐊᒥᓲᓂᖅᓴᓂᓪᓗ ᐊᑐᐊᒐᕐᓂᑦ ᑕᐃᒪᐃᑦᑐᓂᑦ ᐊᑐᐃᓐᓇᕈᐃᓗᓯ ᐊᖏᕐᕋᑉ 

ᐊᓯᐊᓂᒃ ᐃᖅᑲᓇᐃᔭᕈᓐᓇᓂᕐᒨᖓᔪᓂᑦ.  

 

ᐊᒥᓱᑲᓪᓛᓗᐃᑦ ᐃᖅᑲᓇᐃᔭᕐᕖᑦ ᑎᒥᐅᔪᐃᓪᓗ ᐊᔾᔨᒋᙱᑕᖓᓂᓪᓕ ᐃᖅᑲᓇᐃᔭᕐᕕᓐᓂ ᐋᖅᑭᑦᑎᕆᕙᓪᓕᐊᓕᕐᖓᑕ. 

ᐅᓪᓗᒥ ᐃᖅᑲᓇᐃᔭᖅᑎᓂᑦ ᐱᒍᒪᔪᑯᓗᐊᐲᑦ ᐃᒫᒃ ᐃᖅᑲᓇᐃᔭᕐᕕᖃᖅᑎᑎᙱᑦᑐᐃᑦ ᐊᓯᔾᔨᖅᑕᕈᓐᓇᖅᑐᓂᑦ 

ᕿᒪᑦᑕᐅᖃᑦᑕᓕᕐᖓᑕ. 

 

ᓇᓗᓇᐃᖅᓯᓯᒪᔪᐃᑦ ᐊᓪᓚᕕᒻᒥᐅᙱᑦᑐᖅ ᐃᖅᑲᓇᐃᔭᖃᑦᑕᖅᑐᐃᑦ 15%−ᓂᑦ ᐊᑐᖅᑕᐅᖃᑦᑕᓂᕐᖓᑕ. ᐊᒻᒪᑦᑕᐅᖅ, 

ᐊᕝᕙᓪᓗᐊᖏᖕᓂᑦ ᐃᖅᑲᓇᐃᔮᓂᑦ ᐱᒐᓱᐊᖅᓯᒪᔪᓂᑦ ᐱᔾᔪᑕᐅᒍᓐᓇᕐᓂᕆᓪᓗᑎᑦ. ᐃᓐᓄᒐᕐᓂᙱᑦᑐᐃᑦ ᐃᖅᑲᓇᐃᔮᑦ 

ᐃᓐᓄᒐᓱᐊᕐᓗᒋᑦ ᓇᒻᒥᓂᖃᐅᑎᓂᑦ ᓇᓂᓯᒍᓐᓇᑦᑎᐊᕋᑦᑕᐃᓛᒃ ᐃᑲᕐᕋᖏᖕᓂᑦ ᐊᓯᔾᔨᖅᑎᕆᖃᑦᑕᕈᓐᓇᖅᑐᓂᑦ 

ᐃᖅᑲᓇᐃᔭᕐᕕᖏᓐᓂ. ᒫᓐᓇ 60%−ᓂᑦ, 60%-ᑐᐃᓐᓇᐃᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᒻᒪᑕ. ᐊᑦᑐᐃᑲᒻᒪᖃᑦᑕᖅᑐᓂ 

ᓄᓇᕗᓕᒫᕐᒥ.  

ᒥᓂᔅᑕ ᐃᓕᓴᖅᓯᒐᓗᐊᖅᑳ ᑕᒪᓐᓇ ᐃᓱᒪᖅᓱᙱᑦᑎᑦᑎᓂᖅ ᐊᓪᓚᕝᕕᐅᑉ ᓯᓚᑖᓂ ᐃᖅᑲᓇᐃᔭᕈᓐᓇᖅᑐᓂᑦ 

ᐃᖅᑲᓇᐃᔮᖅᑖᕈᒪᓱᐊᕋᔭᖅᑐᓂᑦ ᐱᙲᓐᓇᖅᑎᑦᑎᖃᑦᑕᖅᑲᖃᐃ? ᐊᒻᒪᑦᑕᐅᖅ, ᐱᔨᑦᑎᕋᕈᓐᓇᓂᑦᑎᓐᓂ 

ᐃᓚᑰᑎᑦᑎᒻᒥᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

ᐃᑲᔪᖅᓱᙱᓪᓗᒍ ᑕᒪᓐᓇ ᐱᙱᑕᕋ. ᑭᓯᐊᓂ, ᐅᖃᖅᑲᐅᒐᒪ ᑖᒃᑯᐊ ᓄᑖᕐᓂᑦ ᑲᒪᒋᔭᖃᖅᐸᓪᓕᐊᒐᑦᑕ 

ᐃᖅᑲᓇᐃᔭᕈᓐᓇᕐᓂᕐᒥᒃ ᓄᓇᓖᑦ ᐃᖅᑲᓇᐃᔭᕐᕕᐅᔪᓐᓇᖅᑐᐃᑦ ᓯᓚᑖᓂ. 

 

ᐅᓇ ᐃᓱᒪᒋᒋᐊᒃᑲᓐᓂᕆᐊᖃᕐᒥᒐᑦᑎᒍᑦ ᐅᖃᖅᑲᐅᒐᕕᑦ ᐃᖅᑲᓇᐃᔮᔅᓴᐃᑦ ᐱᔭᐅᒍᓐᓇᖃᑦᑕᙱᑦᑐᐃᑦ 

(ᑐᓵᔨᑎᒎᓕᖅᑐᖅ) ᑕᐃᒫᒃ ᐅᖃᐅᓯᕆᖅᑲᐅᒐᕕᒋᑦ ᑖᓐᓇᑦᑕᐅᖅ ᐃᓚᒋᒻᒥᒻᒪᒍᑦᑕᐅᖅ ᐃᓐᓄᐃᒍᓐᓇᖃᑦᑕᙱᓐᓂᕗᑦ. 

ᐃᓱᒪᖃᕆᐊᖃᖅᓯᒪᒻᒥᒐᑦᑕᑦᑕᐅᖅ (ᑐᓵᔨᑎᒎᕈᓐᓃᖅᑐᖅ) ᖃᓄᖅ ᐋᖅᑭᒋᐊᑦᑎᐊᒃᑲᓐᓂᕈᓐᓇᕐᒪᖔᑦᑕ 

ᐃᖅᑲᓇᐃᔭᕐᕕᐅᔪᓂᑦ ᐃᓗᐊᓂ. 

 

ᐅᓇ ᐅᖃᐅᓯᕆᓯᓐᓈᕐᓗᒍ ᒐᕙᒪᐅᓪᓗᑕ ᐃᓱᒪᒋᒋᐊᖃᕐᓂᕗᑦ ᑖᒃᑯᐊ ᐅᖃᐅᓯᕆᖅᑲᐅᒐᒃᑭᑦ (ᑐᓵᔨᑎᒎᓕᖅᑐᖅ) 

ᐃᖅᑲᓇᐃᔮᑦ ᓯᐊᒻᒪᖅᑎᑕᐅᓂᖏᑦ (ᑐᓵᔨᑎᒎᕈᓐᓂᖅᑐᖅ) ᑖᓐᓇ ᐃᓱᒪᒋᒋᐊᖃᕐᓂᐊᕋᑦᑎᒍᑦ. ᐊᒻᒪᓗ 

(ᑐᓵᔨᑎᒎᓕᖅᑐᖅ) ᐊᕕᑦᑐᖅᓯᒪᓂᖓ (ᑐᓵᔨᑎᒎᕈᓐᓂᖅᑐᖅ) 23, ᑖᓐᓇᑦᑕᐅᖅ ᐃᓱᒪᒋᒋᐊᖃᕐᓂᐊᕐᒥᒻᒪᑦ. 

ᒪᓕᑦᑎᐊᕋᓗᐊᕐᒪᖔᑦᑕ ᒐᕙᒪᐅᓪᓗᑕ ᐊᔾᔨᒌᙱᑦᑑᑕᓂᑦ ᐃᓱᒪᒋᔭᔅᓴᓂᑦ ᐱᒍᑦᑕ ᖁᕕᐊᓴᖅᑐᖅ. ᑭᓯᐊᓂ 

ᐃᖅᑲᓇᐃᔭᖅᑎᑭᖅᓱᓐᓂᕗᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑖᒃᑯᐊ ᒫᓐᓇ ᐃᓱᒪᒋᒋᐊᖃᕐᒥᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓕᔭᕋ ᑭᐅᒻᒪᑦ ᑕᐃᒫᒃ. ᑭᓯᐊᓂ, ᐱᒻᒪᕆᐅᓂᖓᓂᒃ 

ᐅᖃᐅᓯᖃᕈᒪᔪᖓ ᒐᕙᒪᑦᑕ ᐃᖅᑲᓇᐃᔭᖅᑎᑭᔅᓱᕐᓂᖓ. ᐃᖅᑲᓇᐃᔮᑦ ᐃᓐᓄᑦᑕᐅᓯᒪᔪᑦ 

ᐊᓯᔾᔨᑲᐃᓐᓇᓂᐊᖅᑑᒐᓗᐊᖅ ᐊᕐᕌᒍᑕᒫᖅ. ᑭᓯᐊᓂ ᓄᓇᕗᑦ ᒐᕙᒪᖓ ᑕᑯᖃᑦᑕᓕᕐᖓᑦ, ᐊᑐᖃᑦᑕᓕᕐᖓᓂᓛᒃ 

ᐱᖓᓱᓂᑦ ᐊᕐᕌᒍᓂᑦ ᑐᖏᓕᕇᑦᑐᓂᑦ ᐃᓐᓄᑦᑕᐅᓯᒪᔪᖁᑎᖏᑦ ᖃᑦᑏᓐᓇᕈᕆᐊᖅᐸᓪᓕᐊᓯᒪᒻᒪᑕ ᐊᕐᕌᒍᓂᒃ 

ᐱᖓᓱᓂᑦ ᐊᓂᒍᖅᑐᓂᑦ.  

 

ᐃᖅᑲᓇᐃᔭᖅᑎᕗᑦ 10%-ᓂᑦ ᐃᓚᙵᖅᓯᒪᔪᐃᑦ. ᑕᐃᒪᙵᓂᓕᒫᓪᓗ ᐱᓕᕆᕕᖃᓕᖅᑐᒍᑦ ᐊᕝᕙᐅᙱᒻᒪᕆᑦᑐᓂᑦ 

ᐃᖅᑲᓇᐃᔮᖁᑎᖏᓐᓂᒃ ᐃᓐᓄᒃᓯᓯᒪᓪᓗᑎᑦ ᐱᓕᕆᔪᐃᑦ. ᐊᕝᕙᓪᓗᐊᖏᑦ ᐃᓐᓄᒃᑕᐅᔪᓐᓇᙱᒻᒪᑕ. ᑕᕝᕙ ᑖᓐᓇ 

ᓴᖅᑭᔮᖅᑎᑦᑎᕗᖅ ᐊᓯᐅᔨᕙᓪᓕᐊᓕᕋᑦᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᓱᒃᑲᓕᔪᐊᓗᒻᒥᒃ. 

 

ᐅᑉᐱᕈᓱᓪᓚᕆᒃᑲᒪᑦᑕᐅᖅ ᐃᖅᑲᓇᐃᔭᖅᑎᓄᑦ ᓵᙵᓂᖅᓴᐅᒋᐊᖃᕋᓗᐊᖅᑐᒍᑦ ᒐᕙᒪᐅᓪᓗᑕ ᐊᕕᑦᑐᖅᓯᒪᓂᖏᑦ 

ᑲᓇᑕᐅᑉ ᑕᐃᒪᐃᓕᐅᖃᑦᑕᓕᕐᖓᑕ ᒐᕙᒪᑐᖃᒃᑯᓗᑦᑕᐅᖅ. ᓄᑖᓂᑦ ᐊᔾᔨᒋᔭᐅᙱᑦᑐᓂᑦ ᐃᖅᑲᓇᐃᔭᕈᓐᓇᕐᓂᐅᔪᓂᑦ 

ᑎᒍᓯᓪᓚᕆᖃᑦᑕᓕᕐᖓᑕ.  

 

ᒥᓂᔅᑕᓕ ᐊᐱᕆᒍᒪᓕᖅᑲᕋ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓄᓇᕗᑦ ᒐᕙᒪᖓ ᐃᑲᔪᖅᓰᓯᒪᒻᒪᖔᖅ ᐊᔾᔨᒌᙱᑦᑐᓂᑦ 

ᐃᖅᑲᓇᐃᔭᕈᓐᓇᕐᕕᐅᔪᓂᑦ ᐊᓯᐊᓂᒃ ᐊᖏᕐᕋᒥ ᐃᖅᑲᓇᐃᔭᕈᓐᓇᖅᑎᑕᐅᓂᕐᒥᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᒃᑯᓂᖓ ᓇᓗᓇᐃᔭᐃᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖃᐅᓯᑦᑎᐊᕚᓗᒋᕋᑖᖅᑕᑎᑦ ᐃᖅᑲᓇᐃᔮᓂᑦ ᐊᓯᐅᔨᔪᐊᓘᕙᒃᑲᑦᑕ ᐊᒥᓱᓂᑦ ᑖᓐᓇ 

ᐅᖃᐅᓯᕆᑦᑎᐊᕋᑖᕋᕕᐅᒃ. ᐊᒻᒪᑦᑕᐅᖅ, ᐃᓐᓇᐅᓂᕐᒥᓄᑦ ᓄᖅᑲᖃᑦᑕᒥᒻᒪᑕ ᓄᖅᑲᑐᐃᓐᓇᑐᐃᓐᓇᒐᓛᓘᕙᙱᒻᒪᑕ. 

ᑕᐃᒫᒃ ᖃᓄᕐᓕ ᑕᐃᒪ ᐃᓐᓄᓐᓂᐊᓕᖅᑲᕗᑦ ᐃᓐᓄᑦᑕᐅᓯᒪᙱᑦᑐᐃᑦ?  



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑭᔅᓱᓯᓐᓈᕐᒥᒐᑦᑕᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑰᓪᓗᑕ ᐅᕙᒍᑦᑕᐅᖅ. ᕿᓂᕋᓱᒃᑲᓗᐊᕐᒥᔪᒍᑦᑕᐅᖅ 

ᖃᓄᖅ ᐃᓐᓄᒍᓐᓇᕐᒪᖔᑦᑎᒍᑦ ᐱᓕᕆᕕᑦᑎᓐᓂ ᐃᖅᑲᓇᐃᔮᖁᑎᕗᑦ ᐊᓯᑦᑎᓐᓂᓪᓗ ᒐᕙᒪᑉ ᐱᓕᕆᕕᖏᑕ 

ᐃᖅᑲᓇᐃᔮᖁᑎᖏᑦ. ᐃᓱᒪᒐᓱᒋᐊᖃᖅᑐᒍᑦ ᖃᓄᕐᖑᓇ ᐃᑲᔪᖅᓯᕈᓐᓇᖅᑲᕗᑦ ᓄᓇᕗᑦ ᒐᕙᒪᖓᑕ ᓯᓚᑖᓂ 

ᐃᖅᑲᓇᐃᔭᕈᓐᓇᕐᓂᖅ. ᖃᐅᔨᓴᖅᑳᕋᓱᒍᒪᒐᑦᑎᒍᑦ ᑖᓐᓇ ᓯᕗᓪᓕᖅᐹᖅ ᐊᓯᔾᔨᖅᑕᕈᓐᓇᖅᑐᒥᒃ 

ᐃᖅᑲᓇᐃᔭᕐᕕᖃᕈᓐᓇᖅᑐᓂᑦ ᐊᑐᐊᒐᖓᑦ. ᒫᓐᓇ ᐅᓪᓗᒥ ᓵᙵᔭᕗᑦ ᑲᒪᒋᒋᐊᖃᕋᑦᑎᒍᑦ.  

 

ᐃᖅᑲᓇᐃᔮᖁᑎᖃᕋᑦᑕ ᐊᕐᕌᒍᒐᓛᓗᓐᓂᒃ ᐃᓐᓄᑦᑕᐅᓚᐅᖅᓯᒪᙱᑦᑐᓂᑦ ᐃᓐᓄᒍᓐᓇᖅᑕᕗᑦ ᒫᓐᓇ 

ᐱᓕᕆᐊᕆᖅᑳᕋᓱᐊᕋᑦᑎᒍᑦ. ᐊᒻᒪ ᐃᓱᒪᒋᔭᑦᑎᐊᕚᓗᓐᓂᑦ ᖃᐃᑦᑎᔭᐅᕙᒃᑲᓗᐊᖅᑐᒍᑦ. ᑭᓯᐊᓂ ᒫᓐᓇ ᑖᓐᓇ 

ᐅᖃᐅᓯᕆᕋᑖᖅᑕᖓ ᐱᒍᓐᓇᙱᑲᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 447 - 6(2): ᐃᓐᓄᒃᑕᐅᓂᖏᑦ ᐃᓄᓕᕆᔨᒃᑯᑦ ᐃᖅᑲᓇᐃᔮᖏᑦ ᓄᓇᓕᓐᓂ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᑕᕆᒃᑲᓐᓂᕈᓐᓇᕋᕕᙵ. ᑖᓐᓇ ᐊᐱᖅᓲᑎᒋᔪᒪᔭᕋ ᐃᓚᒌᑦᑐᑦ 

ᐱᔨᑦᑎᖅᑕᐅᓂᖏᖕᓄᑦ ᐃᓄᓕᕆᔨᒃᑯᓐᓄᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓄᓕᕆᔩᑦ 

ᐱᒻᒪᕆᓪᓚᕆᐊᓗᒻᒥᒃ ᐃᖅᑲᓇᐃᔮᖃᕐᖓᑕ ᓄᓇᓕᑦᑎᓐᓂ ᐃᑲᔪᖅᓰᐸᑦᑐᑎᒃ, ᐃᑲᔪᖅᓰᕙᑦᑐᑎᒃ ᐊᔪᓛᖑᔪᓂᑦ 

ᓄᓇᖅᑲᑎᑦᑎᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐅᓕᕐᒪᖔᑕ ᓄᓇᕗᒻᒥ ᐃᓄᓕᕆᔩᑦ ᓄᓇᕗᓕᒫᒥ ᐅᓪᓗᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᒐᕙᒪᒃᑯᓐᓂ ᒫᓐᓇ (ᑐᓵᔨᑎᒎᓕᖅᑐᖅ) ᑮᓇᐅᔭᖃᖅᑎᑕᐅᔪᑦ ᐃᖅᑲᓇᐃᔮᕈᔪᐃᑦ (ᑐᓵᔨᑎᒎᕈᓐᓃᖅᑐᖅ) ᑲᑎᑦᑐᒋᑦ 47. 

ᐃᖅᑲᓇᐃᔭᖅᑎᖃᖅᑐᒍᑦ ᐃᓄᓕᕆᔨᓂᒃ 26 ᒫᓐᓇᒧᑦ. ᐊᒻᒪᓗ 21 ᓱᓕ ᐱᔭᐅᓯᒪᙱᑦᑐᑦ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᑖᒃᑯᐊ ᒫᓐᓇ ᐃᓚᖏᑦ ᐃᖅᑲᓇᐃᔭᕐᕕᐅᔪᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ, ᑭᐅᔪᓐᓇᕋᖕᓂ ᑖᓐᓇ. (ᑐᓵᔨᑎᒍᓕᖅᑐᖅ) ᐅᖃᖅᑏ, 

ᑕᒪᒃᑮᒃ ᓄᓇᓖᒃ ᑭᒡᒐᖅᑐᖅᑖᒃᑲ ᐃᓄᓕᕆᔨᖏᑦ ᐃᖅᑲᓇᐃᔮᖏᒃ ᐃᓐᓄᒃᑕᐅᓯᒪᙱᒻᒪᑕ. ᐱᒻᒪᕆᐊᓘᔪᑦ ᑕᐃᒪᐃᑦᑐᑦ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᐃᓐᓇᕆᐊᖃᕐᖓᑕ. ᑕᐃᒫᒃ ᑕᑎᒋᔭᒥᓂᒃ ᑕᑎᒋᔭᐅᓕᖃᑦᑕᕈᓐᓇᕐᓂᐊᕐᖓᑕ 

ᐃᖅᑲᓇᐃᔭᖅᑏᑦ. 

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᐸᕐᓇᐅᑎᖃᕐᒪᖔᖅ ᐅᓪᓗᓕᒫᖅ ᐃᓄᓕᕆᔨᑖᖅᑎᑦᑎᓛᕐᓗᓂ ᓴᓪᓕᕐᒥᒃ ᓇᐅᔮᕐᒥᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊᒃ ᓄᓇᓖᒃ 

ᖃᐅᔨᒪᔮᒃᑲᒃ ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᐅᕝᕙᓗ ᓯᓚᑖᓂ ᕿᒥᕐᕈᔭᐅᓗᐊᙳᐊᖃᑦᑕᕐᖓᑕ ᑭᓯᐊᓂ 

ᐅᖃᐅᓯᕆᔭᐃᑦ ᐱᐅᒋᔭᕋ ᐱᔾᔪᑎᒋᓪᓗᒍ ᐃᓄᓕᕆᔨᑭᖅᓱᕋᑦᑕ ᓇᒥᓕᒫᖅ. ᓄᓇᕗᒻᒥᑑᙱᑦᑐᖅ ᑲᓇᑕᒥᑦᑕᐅᖅ ᑖᓐᓇ 

ᐃᓱᒫᓘᑎᒋᓗᐊᕋᑦᑎᒍᑦ ᐱᓗᐊᖅᑐᒥᒃ ᑲᒪᒋᔭᐅᒋᐊᖃᓗᐊᙳᐊᖅᑐᐃᑦ ᕿᒥᕐᕈᔭᐅᒃᑲᓐᓂᕆᐊᖃᖅᑐᐃᑦ ᐃᓚᖓᒍᑦ 

ᐊᓪᓗᖅᑕᐅᓲᑦ ᖃᓄᖅ, ᑕᑯᔭᐅᙲᓐᓇᖃᑦᑕᖅᑐᐃᑦ ᐃᓚᖓᒍᑦ ᐊᔅᓱᐊᓗᒃ ᐃᓲᒫᓘᑎᐅᒻᒪᑦ ᐃᓛᒃ, ᐃᓄᓕᕆᔨᒃᑯᓐᓄᑦ. 

 



ᕿᑎᖅᑰ, ᒪᐃ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

39 

ᑖᒃᑯᐊ ᖃᐅᔨᒋᐊᑦᑎᐊᕈᓐᓇᖅᑕᒃᑲ ᐃᖅᑲᓇᐃᔭᖅᑎᖏᑦ ᖃᓄᐃᓕᖓᓪᓚᕆᒻᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᖃᐅᔨᓴᑦᑎᐊᕐᓂᐊᓂᕋᖅᖢᓂ 

ᖃᐅᔨᒋᐊᕈᓐᓇᕐᓂᕋᕐᒪᑦ. ᖃᐅᔨᒋᐊᖅᑕᐅᖁᓪᓗᒍ ᐱᓪᓗᒍ ᑖᒃᑯᐊᒃ ᓄᓇᓖᒃ ᑭᒡᒐᖅᑐᖅᑖᒃᑲᒃ 

ᐃᓄᓕᕆᔨᖃᙱᒻᒪᑎᓪᓗ. (ᑐᓵᔨᑎᒎᓕᖅᑐᖅ) ᖁᔭᓕᔭᕋ ᐃᓄᓕᕆᔨᒃᑯᓄᑯᐊ ᒫᙵᑦ ᑭᓇᑐᐃᓐᓇᕐᒥᒃ 

ᐃᓄᓕᕆᔨᕈᖅᑎᑦᑎᒍᓐᓇᙱᒻᒪᑕ. ᐃᓕᓐᓂᐊᖅᑎᑕᐅᓯᒪᓂᖓ ᐸᐃᑉᐹᖅᑖᑦᑎᐊᖅᑎᑕᐅᓯᒪᓂᖓᓗ ᐱᒻᒪᕆᐅᒻᒥᖕᒪᑦ 

ᐃᓄᓕᕆᑦᑎᐊᕈᓐᓇᕐᓂᐊᕐᖓᑕ. 

 

ᓯᓚᑦᑐᓴᕐᕕᒃ, ᓄᓇᕗᑦ ᓯᓚᑦᑐᓴᕐᕕᖓᑦ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᐸᐃᑉᐹᖅᑖᖅᑎᑦᑎᖃᑦᑕᖅᑐᑎᒃ 

ᐃᓄᓕᕆᔨᕈᖅᑐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᖅᐸᒻᒪᖔᖅ ᓯᓚᑦᑐᓴᕐᕕᒻᒥᒃ ᕿᓂᕋᓱᑦᑐᑎᑦ 

ᐃᓄᓕᕆᔨᑖᕋᓱᑦᑐᑎᒃ ᓄᓇᓕᑦᑎᓐᓂ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᑖᓐᓇ 

ᒫᓐᓇ ᐃᓱᒫᓗᒋᓗᐊᙳᐊᖃᑦᑕᖅᑕᕗᑦ ᐱᓗᐊᖅᑐᒥᒃ ᐃᓄᓕᕆᔨᐅᔪᐃᑦ ᐊᑕᐅᓯᕐᒥᒃ ᐃᓚᖏᑦ ᐃᓄᓕᕆᔨᖃᐅᕐᖓᑕ 

ᓄᓇᓖᑦ. ᐃᓱᒫᓘᑎᒋᖃᑦᑕᖅᑕᕗᑦ ᐱᓗᐊᖅᑐᒥᒃ ᑕᖃᖃᑦᑕᕐᓂᖏᑦ, ᐃᓚᖏᑦ ᐃᖅᑲᓇᐃᔭᖅᐸᒻᒪᑕ 24 ᐃᑲᕐᕋᑦ 

ᐅᓪᓗᖅ ᐊᑕᐅᓯᕐᒥᒃ. 

 

ᑕᖃᖃᑦᑕᖅᑐᑎᓪᓗ ᐊᒻᒪᓗ ᐊᓯᖏᑦ ᐊᓪᓚᕝᕕᑭᔅᓱᕐᓂᖅ ᓇᔪᒐᖃᑦᑎᐊᙱᓐᓂᖅ ᐊᒻᒪᓗ ᐊᒥᓱᓂᑦ 

ᑲᒪᒋᔭᕆᐊᖃᖅᑎᓪᓗᒋᑦ. ᑖᒃᑯᐊ ᒫᓐᓇᒧᑦ ᐊᐳᕈᑎᒋᖃᑦᑕᕋᑦᑎᒍᑦ.  

 

ᑭᓯᐊᓂ ᐊᐱᖅᑯᑎᒋᔭᐃᑦ ᐱᐅᒋᔭᕋ ᑕᐃᒃᑯᐊ ᓄᓇᕗᑦ ᐃᓐᓇᐃᑦ ᐃᓕᓐᓂᐊᕐᕕᖓᑎᒍᑦ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᒐᑦᑕ ᑕᒫᓂ ᐊᕐᕌᒎᔪᓂᑦ ᐱᔭᕇᖅᑐᖃᕋᑖᓚᐅᕐᒥᔪᖅ ᐃᖃᓗᒃᑑᑦᓯᐊᕐᒥᖅ 6−ᖑᑦᑕᖅᑯᑦ. 

ᐱᖓᓱᓂᑦ ᐊᕐᕌᒍᓂᑦ ᐊᑯᓂᐅᑎᒋᔪᖅ ᐃᓕᓐᓂᐊᖅᑐᑦ ᐃᓄᓕᕆᔨᐅᓂᕐᒧᑦ ᑖᒃᑯᐊ ᐊᔅᓱᐊᓗᒃ ᐅᐱᓐᓇᓚᐅᖅᑐᐃᑦ 

ᐃᓕᓐᓂᐊᖅᑏᑦ ᐱᔭᕇᖅᑎᓪᓗᒋᑦ. 

 

ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐱᓕᕆᖃᑎᒌᓐᓇᖅᑕᕗᑦ ᐊᒻᒪᓗ ᐸᕐᓈᕆᔭᖃᒃᑲᓐᓂᕐᓂᐅᓴᔪᒍᑦ ᐃᓄᖕᓂᒃ 

ᐃᓕᓐᓂᐊᖅᑐᒃᓴᒫᕐᓂᑦ ᐱᒃᑲᓐᓂᕈᒪᓪᓗᑕ ᓄᓇᓕᓐᓂᑦ. ᐊᒻᒪ ᐃᑲᔫᑎᔅᓴᐅᒃᑲᓐᓂᕈᓐᓇᖅᑐᓂᑦ ᐃᓕᓐᓂᐊᕐᓂᖏᓐᓂᒃ 

ᐱᔭᕇᕋᓱᐊᕐᓂᖏᖕᓂᒃ ᐸᕐᓈᕆᔭᖃᖅᑐᒍᑦ ᒫᓐᓇᒧᑦ. ᑭᓯᐊᓂ ᐅᓪᓗᒥᒧᑦ ᑎᑭᑦᑐᒍ 2023-ᖑᓚᐅᖅᑐᖅ 17-

ᖑᓚᐅᖅᑐᑦ ᐱᔭᕇᕐᓂᖃᓚᐅᖅᑐᑦ ᓯᕗᓪᓕᖅᐹᖅ ᐊᕐᕌᒍᒥ ᐱᔭᕇᕐᓂᓖᑦ ᐃᓕᓐᓂᐊᓚᐅᖅᑐᑎᑦ. ᑕᓪᓕᒪᐅᓪᓗᑎᑦ 

ᐱᔭᕇᕐᓂᖃᖅᑐᑦ ᐃᓄᓕᕆᔨᐅᓂᕐᒧᑦ 2022-2023-ᖑᑦᑕᓚᐅᖅᑯᑦ ᐃᓄᓕᕆᔨᐅᓂᕐᒧᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᒐᒃᓴᒥᒃ ᐱᔭᕇᖅᑐᑦ ᐊᒻᒪᓗ ᑕᓪᓕᒪᑦ ᐱᔭᕇᕐᓂᖃᓚᐅᖅᑐᐃᑦ, ᐅᑯᐊ ᐊᔾᔨᒋᙱᒻᒪᒋᑦ ᐱᖓᓱᓂᑦ ᐊᕐᕌᒍᓂᑦ 

ᐊᑯᓂᐅᑎᒋᔪᖅ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᓚᐅᖅᑐᑦ ᑕᓪᓕᒪᑦ ᐊᒻᒪ 6 ᐸᕐᓈᕆᔭᐅᔪᐃᑦ ᑕᒫᓂ 

ᐅᑭᐊᔅᓵᖑᓂᐊᖅᑐᖅ. 

 

ᐃᓐᓇᐃᑦ ᐃᓕᓐᓂᐊᕐᕕᖏᑦ ᐱᓕᕆᖃᑎᒋᔭᕗᑦ ᓄᓇᓕᓐᓄᑦ ᖃᓄᒃᑲᓐᓂᖅ ᓯᐊᒻᒪᒃᑲᓐᓂᕈᓐᓇᕐᒪᖔᑕ ᑖᓐᓇ 

ᐃᓕᓐᓂᐊᕋᔅᓴᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ):  ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᔅᓴᖅ 7, ᑎᑎᖅᑲᖅᑎᒍᑦ ᐊᐱᖅᑯᑏᑦ. 

8, ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. 9−ᖓ. ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. 10, ᐊᑎᓕᐅᖅᓯᒪᔪᐃᑦ. 11, 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12−ᖓ ᐅᓂᒃᑳᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᐱᖁᔭᔅᓴᐃᑦ 

ᐊᓯᖏᓪᓗ ᐱᓪᓗᒋᑦ. 13, ᑎᑎᖅᑲᓂᑦ ᓴᖅᑭᖅᑎᕆᓂᖅ. ᑲᑎᒪᔨ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

 

ᓴᖅᑭᑕᐅᔪᖅ ᑎᑎᖅᑲᒃ 133 - 6(2): ᓴᓂᕋᔭᒻᒥ ᑕᕆᐅᖓᓂ ᐱᖁᑎᔾᔪᐊᒃᓴᒧᑦ ᖃᐅᔨᓵᖑᓂᐊ (ᖃᐃᓐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᑖᒃᑯᓂᖓ ᐅᓂᒃᑳᓂᒃ ᓴᓂᕋᔭᖕᓃᙶᖅᑐᑦ. 

ᑎᓕᐅᖅᐸᒃᑲ ᒪᓕᒐᓕᐅᖅᑏᑦ ᐅᖃᓕᒫᖁᓪᓗᒋᑦ ᑖᒃᑯᓂᖓ ᑎᑎᖅᑲᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔨ ᖁᑦᑎᒃᑐᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 134 - 6(2): ᖃᑕᖑᑎᒌᑦ ᐱᓂᓪᓗᖃᑦᑕᖅᑐᓄᑦ ᐊᑯᓐᓂᖏᓄᑦ ᒪᓕᒐᐅᑉ ᐊᕐᕌᒍᒧᑦ 

ᐅᓂᒃᑳᓕᐊᖏᑦ 2021-22 (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑕᐅᓪᓗᖓ ᖁᕕᐊᓱᑦᑎᐊᖅᐳᖓ ᑖᒃᑯᐊ 

ᐃᓚᒌᓄᑦ ᓂᖓᖅᑕᐅᑦᑕᐃᓕᑎᑦᑎᓂᕐᒧᑦ ᐱᖁᔭᖅ 2021-2022 ᐊᕐᕌᒍᑕᒫᖅᑐᔅᓯᐅᑎᖏᑦ ᐅᓂᒃᑳᓂᑦ ᓴᖅᑭᑦᑎᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 14, ᑲᑎᒪᔾᔪᑎᒃᓴᑦᑎᓐᓂ, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. 15, 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 16, ᐱᖁᔨᕗᖔᕈᑏᑦ. 17, 

ᓯᕗᓪᓕᖅᐹᒥᑦ  ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 22 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓱᒪᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᐱᖁᔭᒃᓴᖅ 22, ᐱᖁᔭᖅ ᐋᖅᑭᒋᐊᕈᑎ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔ ᐋᖅᑭᒃᓯᒪᖕᒪᑦ, ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅᑕ ᒪᐃᓐ. 

 

ᒪᓕᒐᒃᓴᖅ 23 - ᐋᓐᓂᐊᓯᐅᖅᑎᐅᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ, ᐱᖁᔭᒃᓴᖅ 23, ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔ ᓈᒻᒪᖕᒪᑦ, ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᐊᑲᔪᓯᔪᖅ. 17, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2023-2024 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎᒧᑦ ᐱᖁᔭᒃᓴᖅ 24, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᒡᓗ ᐱᖁᔭᖅ, 

ᓈᓴᐅᑎᖓ 1, 2023-2024, ᒫᓐᓇ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈ ᓈᒻᒪᖕᒪᑦ, ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2023-2024 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᖁᑦᑎᒃᑐᕐᒧᑦ ᐱᖁᔭᒃᓴᖅ 25, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᓄᑦ ᐱᖁᔭᖅ 2, 

2023-2024 ᐊᕐᕌᒍᐊᓂ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔ ᓈᒻᒪᖕᒪᑦ, ᑕᐃᒃᑯᐊ ᓈᒻᒪᒃᓴᖅᑐᑦ ᐃᓵᒡᓕᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 

ᐊᑲᔪᓯᔪᖅ. 

 

18, ᑲᑎᒪᔾᔪᑎᒃᓴᑦᑎᓐᓂ ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 19, ᑲᑎᒪᑐᐃᓐᓇᕆᐊᓕᕐᓂᖅ. 

ᑲᑎᒪᑐᐃᓐᓇᕐᓗᑎᒃ ᐱᖁᔭᒃᓴᓐᓂ ᐊᓯᖏᓐᓂᒡᓗ ᑲᑎᒪᔾᔪᑎᖃᕐᓗᑎᒃ. ᑲᑎᒪᔾᔪᑎᒃᓴᖃᖏᒻᒪᑦ ᑲᑎᒪᑐᐃᓐᓇᕐᓂᕐᒧᑦ 

ᐅᓪᓗᒧ. 20, ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ, ᐅᓂᒃᑳᖅᑕᖃᙱᒻᒪᑦ. 21, ᐱᖓᔪᖓᖕᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᐱᑕᖃᖏᒻᒪᑦ. 22, ᖃᐅᑉᐸᑦ ᑲᑎᒪᔾᔪᑎᒃᓴᐃᑦ, ᒥᔅ ᐅᐃᕗᕐ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐅᐃᕗ)(ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ ᒪᐃ 26-ᒧᑦ 2023-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 17 – 6(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 22 

 ᒪᓕᒐᒃᓴᖅ 23 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᒪᓂᖅᐳᑦ ᓄᖅᑲᖔᑲᐃᓐᓇᖅᐳᖅ ᐅᓪᓗᑐᐃᓐᓇᙳᕋᓱᓐᓂᖓᓂ ᒪᐃ 26-ᒥ. 9-ᒥ ᐅᓪᓛᒃᑯᑦ 

ᐱᒋᐊᓛᖅᑐᒍᑦ. ᐃᖅᓱᑦᑎ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 16:04ᒧᐊᖅᑎᓪᓗᒍ



 

 

 


